
ᑐᓐᓂᖅᑯᑎᑦ 

 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

 
ᐃᒪᐃᑦᑑᓪᓗᒍ 

 
ᑐᓴᒐᒃᓴᖅ:        ᐃᓱᒪᓕᐅᕈᑎᒃᓴᖅ: X 
 
ᐱᔾᔪᑎ: ᕿᒥᕐᕈᔭᐅᓂᖓ ᐊᒻᒪ ᐊᖏᖅᑕᐅᓂᖓ ᑲᑎᓐᖓᔪᓄᑦ ᐃᖃᓪᓕᐊᖅᑕᐅᕙᒃᑐᓄᑦ ᒥᐊᓂᖅᓯᔾᔪᑎᑦ 

ᐸᕐᓇᐅᑎᖓᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᓄᓇᕗᑦ ᐃᓗᐊᓂ ᐱᔭᐅᒐᓱᐊᖅᐸᒃᑐᓄᑦ (ᐱᒋᐊᕐᕕᒋᓗᒍ 
ᔮᓐᓄᐊᕆ 2013) ᐊᒻᒪ ᓴᓇᔭᐅᓗᑎᒃ ᓱᒋᐊᕈᑎᒃᓴᖏᑦ ᒥᐊᓂᖅᓯᔾᔪᑎᒃᓴᑦ ᐊᑑᑎᖃᖁᓪᓗᒋᑦ ᐊᓪᓚᓐᖑᐊᑦ 
ᒥᐊᓂᕆᔭᐅᓂᖏᑕ ᐊᐅᓚᓂᖏᑦ ᓇᓗᓇᐃᖅᑕᐅᓯᒪᔪᑦ ᐸᕐᓇᐅᑎᒥ ᒪᓕᒡᓗᒋᑦ 

 
     
ᖃᓄᐃᓚᐅᕐᒪᖔᑦ ᑭᖑᓂᑦᑎᓐᓂ: 
 
ᒪᓕᒐᖏᑦ ᐊᓪᓚᓐᖑᐊᑦ ᕿᓚᓗᒐᑦ 
 
ᐊᓪᓚᓐᖑᐊᓂᒃ ᕿᓚᓗᒐᕋᓱᐊᕐᓂᖅ ᓄᓇᕗᑦ ᐃᓗᐊᓂ ᐊᐅᓚᑕᐅᕗᖅ ᑲᑐᔾᔭᐅᓪᓗᓂ ᐱᓕᕆᕝᕕᖓᓐᓄᑦ 
ᐃᖃᓗᒐᓱᐊᕐᓂᒧᑦ ᐃᒪᕐᒥᐅᑕᓕᕆᓂᕐᒧᓪᓗ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ 
ᑲᑎᒪᔨᖏᓐᓄᑦ, ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᓐᓄᑦ, ᒪᓕᒡᑕᐅᓪᓗᑎᒃ ᓄᓇᕗᒥ ᓄᓇᑖᕈᑎᓄᑦ 
ᐊᖏᖃᑎᒌᒍᑎᑦ, ᐃᖃᓪᓕᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐊᒻᒪ ᒪᓕᒐᕋᓛᖏᑦ, ᐊᒻᒪ ᐃᓚᖏᓐᓂ ᓄᓇᓕᖕᓂ, 
ᐊᖑᓇᓱᖕᓂᕐᒧᑦ ᐸᕐᓇᐅᑎᖃᖅᑐᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᐅᓚᑦᓯᔨᓪᓗᐊᑕᐅᕗᑦ ᐆᒪᔪᓕᕆᓂᕐᒧᑦ 
(ᐱᖃᓯᐅᑎᓪᓗᒋᑦ ᐃᖃᓗᐃᑦ ᐊᒻᒪ ᐳᐃᔨᑦ) ᒥᐊᓂᕆᔭᐅᓂᖏᓐᓄᑦ ᓄᓇᕗᑦ ᐃᓗᐊᓂ, ᑭᓯᐊᓂᓕ ᒥᓂᔅᑕᖓᑦ 
ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᑦ ᓴᓐᖏᓂᐹᖑᓪᓗᓂ ᑭᖑᓪᓕᖅᐹᒥᒡᓗ ᐃᓱᒪᓕᐅᖅᑎᐅᕗᖅ ᒥᐊᓂᕆᔭᐅᓂᖏᓐᓄᑦ 
ᐊᒻᒪ ᐱᐅᖅᓱᐊᖅᑕᐅᓂᖏᓐᓄᑦ ᐃᖃᓗᐃᑦ, ᐱᖃᓯᐅᑎᓪᓗᒋᑦ ᐳᐃᔨᑦ. 
 
ᑲᓇᑕᐅᑉ ᐃᓗᐊᓂ, ᐊᓪᓚᓐᖑᐊᓂᒃ ᕿᓚᓗᒐᖅᓯᐅᕐᓂᖅ ᐊᐅᓚᑕᐅᕗᖅ ᒪᓕᒐᕋᓛᖏᑎᒍᑦ ᐃᒪᕐᒥᐅᑕᖅᓯᐅᕐᓂᒧᑦ 
ᐱᖁᔭᕐᔪᐊᑦ (R.S., 1985, c. F-14) ᐊᒻᒪᓗ ᒪᓕᒐᕋᓛᑦ ᓴᓇᔭᐅᓯᒪᔪᑦ ᒪᓕᒃᑕᐅᓯᒪᓪᓗᑎᒃ, ᐱᖃᓯᐅᔾᔭᐅᑎᓪᓗᑎᒃ 
ᐃᒪᕐᒥᐅᑕᖅᓯᐅᕐᓂᕐᒧᑦ ᑭᓱᑐᐃᓐᓇᕐᓄᑦ ᒪᓕᒐᕋᓛᖏᑦ ᐊᒻᒪᓗ ᐳᐃᔨᓯᐅᕐᓂᕐᒧᑦ ᒪᓕᒐᕋᓛᖏᑦ.  ᑕᐃᒪᓕ 
ᐊᔾᔨᒌᖏᑦᑐᖃᖅᑎᓪᓗᒍ ᒪᓕᒐᕐᓂ ᐊᒻᒪ ᓄᓇᕗᒥ ᓄᓇᑖᕈᑎᑦ ᐊᖏᕈᑎᑦ ᐃᓗᐊᓂ, ᐊᖏᕈᑎᑦ ᓴᓐᖏᓂᖅᓴᐅᕗᑦ 
ᐊᔾᔨᒌᖏᓐᓂᕆᔭᐅᔪᖅ ᐊᑐᕐᓗᒍ. 
 
ᒪᓕᒃᑕᐅᓪᓗᑎᒃ ᐃᒪᕐᒥᐅᓯᕆᓂᕐᒧᑦ ᐱᖁᔭᕐᔪᐊᑦ ᐊᒻᒪ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ, ᐱᐅᓂᖅᐹᑦ 
ᐊᑐᐃᓐᓇᐅᔪᑦ ᑐᓴᒐᒃᓴᑦ ᑐᑭᒧᐊᒍᑕᐅᕙᒃᐳᑦ ᐊᓪᓚᓐᖑᐊᑦ ᒥᐊᓂᕆᔭᐅᓂᖏᓐᓄᑦ ᐃᓱᒪᓕᐅᕋᓱᐊᖅᑎᓪᓗᒋᑦ. 
 
 
ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑕᖏᑕ ᐱᓕᕆᐊᖏᑦ ᐃᑲᔪᖅᑐᐃᖁᓪᓗᒋᑦ ᐊᓪᓚᓐᖑᐊᑦ ᒥᐊᓂᕆᔭᐅᓂᖏᓐᓄᑦ 
 
ᐃᒪᕐᒥᐅᑕᓕᕆᔨᒃᑯᑦ ᐱᓕᕆᐊᖃᖃᑦᑕᖅᐳᑦ ᑭᒡᓕᓯᓂᐊᖅᑎᑦ ᖃᐅᔨᓴᐃᔾᔪᑎᖏᓐᓂᒃ, ᑐᕌᒐᒃᓴᖃᕐᖢᑎᒃ ᑐᑭᓯᕚᓪᓕᕐᓂᕐᒥᒃ 
ᐊᓪᓚᓐᖑᐊᑦ ᕿᓚᓗᒐᑦ ᐅᓄᕐᓂᕆᔭᖏᓐᓂᒃ ᓇᒧᓐᖓᖃᑦᑕᕐᓂᖏᓐᓂᓗ (ᓲᕐᓗ, ᐊᕐᕌᒍᑉ ᐃᓗᐊᓂ ᓄᒃᑕᕐᓂᕆᔭᖏᑦ 
ᐊᒻᒪ ᐊᖅᑲᐅᒪᖃᑦᑕᕐᓂᕆᔭᖏᓐᓂᒃ, ᓇᔪᒐᖏᓐᓂᒃ, ᓂᕿᒋᔭᖏᓐᓂᒡᓗ).  ᐊᕙᑎᒥᐅᑕᖏᓐᓂᒃ ᐊᒻᒪ 
ᐊᒃᑐᐃᓂᕆᔪᓐᓇᖅᑕᖏᓐᓂᒃ ᐊᓪᓚᓐᖑᐊᑦ ᕿᓚᓗᒐᑦ ᓯᐊᒻᒪᖅᑎᖅᓯᒪᓂᕆᔭᖏᓐᓂᒃ ᐊᒻᒪ ᐅᓄᕐᓂᕆᔭᖏᓐᓂᒃ, ᐊᒻᒪ 
ᖃᓄᐃᑦᑐᒃᑯᑦ ᐊᒃᑐᐃᓯᓂᖃᕐᒪᖔᑕ ᐃᒪᕐᒥᐅᑕᐅᖃᑎᖏᓐᓂᒃ. 

ᑐᕌᒐᒃᓴᕆᔭᖓ ᐊᓪᓚᓐᖑᐊᑦ ᓯᐊᒻᒪᒃᑎᖅᓯᒪᓂᖏᑦ ᖃᐅᔨᓴᖅᑕᐅᓂᖓᑦᑕ ᐱᓪᓗᒍ ᐊᓪᓚᓐᖑᐊᑦ ᕿᓚᓗᒐᑦ 
ᓄᖑᑉᐸᓪᓕᐊᖁᓇᒋᑦ ᐊᒻᒪ ᓯᐊᒻᒪᒃᑎᖅᓯᒪᑦᑎᐊᖁᓪᓗᒋᑦ, ᐊᒻᒪ ᐃᑲᔪᖅᑐᐃᖁᓪᓗᒋᑦ ᓄᖑᑦᑎᕙᓪᓕᐊᖏᓪᓗᑎᒃ 
ᐊᓪᓚᓐᖑᐊᓂᒃ ᕿᓚᓗᒐᕋᓱᐊᕈᓐᓇᖁᓪᓗᒋᑦ.  ᑐᕌᒐᒃᓴᖓᑦ ᑎᑭᑕᐅᒐᔭᖅᑐᖅ ᓴᓇᓗᑎᒃ ᐱᐅᓯᕐᓂᒃ 
ᐊᑐᖅᑕᐅᖃᑦᑕᕋᔭᖅᑐᓂᒃ ᓇᓗᓈᕿᖏᓐᓂᖅᓴᐅᖁᓪᓗᒋᑦ ᕿᓚᓗᒐᑦ ᐅᓄᕐᓂᕆᔭᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ, 
ᑐᑭᓯᕚᓪᓕᖅᑕᐅᓗᑎᒃ ᐊᒃᑐᐃᓂᖓ ᕿᓚᓗᒐᖃᑦᑕᕐᓂᐅᑉ ᐊᒻᒪ ᐊᓯᔾᔨᖅᐸᓪᓕᐊᑎᓪᓗᒍ ᓯᓚᐅᑉ ᖃᓄᐃᓐᓂᕆᔭᖓ, ᐊᒻᒪ 
ᓯᕗᓂᒃᓴᒥ ᐅᓄᕐᓂᖏᑦ ᕿᓚᓗᒐᑦ ᖃᓄᐃᒃᑲᔭᕐᒪᖔᑦ ᖃᓄᐃᑦᑐᖃᓕᖅᑎᓪᓗᒍ ᖃᓄᑐᐃᓐᓇᖅ. 
 
ᐅᔾᔨᖅᑐᕐᓗᑎᒃ ᐱᐅᓯᖃᖁᓪᓗᒋᑦ ᕿᓚᓗᒐᖃᓱᐊᕐᓂᕐᒧᑦ ᒥᐊᓂᖅᓯᔾᔪᑎᑦ ᐊᒃᑐᐊᓂᖃᕐᓗᑎᒃ ᕿᓚᓗᒐᒐᒃᓴᓄᑦ 
ᐊᑐᓕᖁᔭᓕᐊᖑᓯᒪᔪᑦ ᐅᓄᕐᓂᕆᔭᖏᑦ ᐊᑐᓂ ᓯᐊᒻᒪᒃᑎᖅᓯᒪᓂᕐᒥ ᕿᒥᕐᕈᓇᒃᑕᐅᓯᒪᔪᑦ ᑐᓴᒐᒃᓴᓂᒃ.  
ᐊᒃᐸᕆᐊᖅᑕᐅᖁᔭᐅᓪᓗᑎᒃ ᕿᓚᓗᒐᒐᒃᓴᑦ ᐊᑐᓕᖁᔭᓕᐅᖅᐳᑦ ᕿᓚᓗᒐᑦ ᐅᓄᕐᓂᖏᑦ ᖃᐅᔨᒪᓇᕈᓐᓃᕌᖓᑦ, 
ᐊᑦᑕᕐᓇᖅᓯᖁᓇᒋᑦ ᐃᓄᐃᓴᓗᐊᓕᕐᓗᑎᒃ ᐅᕝᕙᓗ ᕿᓚᓗᒐᑦ ᓇᔪᒐᕆᔭᖓᑦ.  ᐱᑕᖃᓐᖏᑎᓪᓗᒋᑦ 
ᓯᐊᒻᒪᒃᑎᖅᓯᒪᓂᖏᓐᓄᑦ ᖃᐅᔨᓴᕈᑎᕕᓂᐅᔪᑦ ᑭᖑᕙᕆᐊᖅᓯᔾᔪᑕᐅᔭᕆᐊᖃᖏᑦᑐᖅ ᒥᐊᓂᖅᓯᔾᔪᑎᓂᒃ 
ᐊᐅᓚᔾᔭᐃᒋᐊᕐᓂᕐᒧᑦ.  ᑕᒪᑐᒧᖓ ᐱᐅᓯᐅᔪᖅ ᐊᖏᖅᑕᐅᓯᒪᕗᖅ ᐊᑐᕆᐊᖃᒻᒪᕆᒡᖢᓂ ᓄᖑᑦᑎᕙᓪᓕᐊᖏᓪᓗᑎᒃ 
ᕿᓚᓗᒐᕋᓱᐊᕈᓐᓇᖁᓪᓗᒋᑦ ᐊᒻᒪ ᒥᐊᓂᖅᓯᔾᔪᑎᖃᕈᓐᓇᖁᓪᓗᒋᑦ. 
 
ᒪᕐᕉᓕᖅᑲᖓᕗᑦ ᐊᓪᓚᓐᖑᐊᑦ ᐊᒡᒍᖅᑐᖅᓯᒪᓂᖏᑦ ᑲᓇᖕᓇᖅᐸᓯᐊᓂ ᑲᓇᑕᐅᑉ ᐅᑭᐅᖅᑕᖅᑐᖓᑕ: ᐅᐊᖕᓇᖓᓂ 
ᑕᓯᐅᔭᕐᔪᐊᑉ ᐊᓪᓚᓐᖑᐊᑦ ᐊᒻᒪ ᐸᕙᓐ ᐸᐃᒥ ᐊᓪᓚᓐᖑᐊᑦ ᕿᓚᓗᒐᑦ.  ᑖᒃᑯᐊ ᐃᓛᒃᑯᖓᓕᖅᑎᑕᐅᔪᑦ 
ᒪᓕᒃᑕᐅᓯᒪᓪᓗᑎᒃ ᓈᓚᐅᓯᖅᑕᐅᓯᒪᓪᓗᑎᒃ ᓇᒧᓐᖓᕋᔭᕐᓂᖏᑦ ᖃᐅᔨᓴᖅᑕᐅᓂᖏᑎᒍᑦ, ᐊᐅᖏᑎᒍᑦ, ᐊᒻᒪ 
ᓱᕈᕐᓇᖅᑐᖃᕐᓂᖏᑎᒍᑦ ᑐᓴᒐᒃᓴᓂᑦ (TAB 1; TAB 2). 
 
ᐅᐊᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᐃᑦ ᐊᓪᓚᓐᖑᐊᑦ ᓄᓇᖅᑲᑎᒋᓐᖏᑕᑦᑎᓐᓄᑦ ᑲᓇᑕᐅᑉ ᓯᓚᑖᓂᕐᒥᐅᓄᑦ 
ᕿᓚᓗᒐᖅᑕᐅᕙᖏᑦᑐᑦ.  ᐊᐅᔭᒃᑯᑦ ᓇᔪᒐᖃᖅᐸᒃᑐᑦ ᖃᓂᒋᔭᖓᓂ ᓴᓪᓕᑦ ᕿᑭᖅᑕᖓᑕ, ᐅᓄᕐᓂᖅᓴᑦ ᑲᑎᖃᑦᑕᖅᑐᑦ 
ᓇᐃᔮᓂ, Frozen Strait ᐃᑭᕋᓴᖓᓂ, Lyon Inlet, ᐊᒻᒪ Foxe Channel.   ᐅᐊ̀ᖕᓇᖓᓂ ᑕᓯᐅᔭᕐᔪᐊᑉ 
ᐊᓪᓚᓐᖑᐊᑦ ᕿᓚᓗᒐᑦ ᑎᑭᑉᐸᒃᑐᑦ ᐃᓱᐸᓗᐊᓂ ᔪᓚᐃᑉ ᐊᒻᒪ ᐊᐅᓪᓚᕐᖢᑎᒃ ᕿᑎᐸᓗᐊᓂ ᐃᓱᐸᓗᐊᓄᑦ ᑎᑭᓪᓗᒍ 
ᐋᒡᒌᓯᒥ.  ᐅᓄᕐᓂᖅᓴᐅᔪᑦ ᐅᐊᖕᓇᖓᓄᐊᖅᐸᒃᑐᑦ ᑕᓯᐅᔭᕐᔪᐊᑉ ᐅᑮᖃᑦᑕᖅᑐᑦ ᓂᒋᐊᑕ ᑲᓇᖕᓇᖅᐸᓯᐊᓂ Davis 
Strait ᐃᑭᕋᓴᖓᑕ ᐊᒻᒪ/ᐅ�ᕙᓗ ᑲᓇᖕᓇᖓᓄᑦ ᕼudson Strait ᐃᑭᕋᓴᖓᓄᑦ, ᐃᓚᖏᓪᓗ ᐋᔪᕋᕐᒦᖃᑦᑕᖅᑐᑦ 

ᐊᒻᒪᓗ ᓴᕐᕙᕐᓂ ᐅᐊᖕᓇᖓᓂ ᑕᓯᐅᔭᕐᔪᐊᑉ ᐊᒻᒪ ᐱᖓᖕᓇᖓᓂ Hudson Strait  (TAB 3).  
 
ᐸᕙᓐ ᐸᐃᒥ ᕿᓚᓗᒐᖏᑦ ᐊᓪᓚᓐᖑᐊᑦ ᐃᓱᒪᒋᔭᐅᕗᑦ ᐱᓇᓱᐊᖅᑕᐅᖃᑦᑕᕐᓂᖏᓐᓂᒃᑕᐅᖅ ᐊᑯᑭᑦᑐᕐᒥᐅᓄᑦ 
ᓯᐊᒻᒪᒃᑎᖅᓯᒪᓂᖏᓐᓄᑦ ᑲᓇᑕᒥᐅᑦ ᕿᑭᖅᑕᖁᑎᖏᓐᓄᑦ ᑎᑭᓪᓗᒍ ᐅᐊᖕᓇᖓᑕ ᐱᖓᖕᓇᖅᐸᓯᐊ ᐊᑯᑭᑦᑐᑦ (TAB 
3).  ᕿᓚᓗᒐᑦ ᐊᓪᓚᓐᖑᐊᑦ ᑲᓇᑕᒦᓐᖔᖅᑐᑦ ᐊᒻᒪ ᐊᑯᑭᑦᑐᓂᓐᖔᖅᑐᑦ ᐅᑮᖃᒃᑕᖅᑐᑦ ᐸᕙᓐ ᐸᐃ ᐃᑭᕋᓴᖓᓂ.  
ᐃᓚᖏᓪᓗ ᐸᕙᓐ ᐸᐱᒥ ᕿᓚᖢᒐᖏᑦ ᐊᐅᓪᓚᖃᑦᑕᖅᑐᑦ ᐅᑮᕕᖕᒥᓐᓂᑦ ᐊᐅᔭᒃᑯᑦ ᑲᑎᑉᐸᒃᑐᑦ ᑲᓇᑕᒥᐅᑦ 
ᖁᑦᓯᒃᑐᕐᒥᐅᖏᑕ ᐃᒪᖓᓂ. 
 
ᕿᓚᓗᒐᑦ ᐊᓪᓚᓐᖑᐊᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᐱᔭᐅᓯᒪᕗᑦ ᖃᖓᑕᓲᒃᑯᑦ ᓈᓴᐃᓂᐅᖁᓚᐅᖅᑐᒥᑦ 
ᖃᐅᔨᒪᔭᐅᔪᓂᑦ ᑲᑎᕝᕕᐅᕙᒃᑐᓂᑦ, ᓯᕗᕐᖓᒍᑦ ᐊᐅᓪᓚᓚᐅᖏᓐᓂᖏᓐᓂ ᐅᑭᐊᒃᓵᒃᑯᑦ.  ᑭᖑᓂᑦᑎᓐᓂ ᐅᓄᕐᓂᖏᓐᓄᑦ 
ᒥᒃᓴᐅᓴᒃᑕᐅᓯᒪᒧᑦ ᐱᔭᐅᕙᓚᐅᖅᑐᑦ ᖃᖓᑕᓲᒃᑯᑦ ᓈᓴᐃᓪᓗᑎᒃ ᐊᐅᔭᒃᑯᑦ ᑲᑎᓐᖓᓂᖏᓐᓂ ᐸᕙᓐ ᐸᐃᒥ ᐊᒻᒪ 
ᐅᐊᖕᓇᖅᐸᓯᐊᓂ ᑕᓯᐅᔭᕐᔪᐊᑉ ᑖᒃᑯᐊ ᐅᓂᒃᑲᐅᓯᐅᓯᒪᕗᑦ ᐅᖃᓕᒫᒐᖁᑎᖏᓐᓂ ᐃᒪᕐᒥᐅᑕᓕᕆᔨᒃᑯᑦ (2012) (TAB 
4) ᐊᒻᒪ ᕆᓵᑦ  (2010) (TAB 2) ᑕᐃᒪᓐᓇ ᑭᖑᓕᕇᒃᑲᕐᖢᑎᒃ.   
 
ᐊᕐᕌᒍᐊᓂ 2008, ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖏᑦ ᐊᑐᓕᖁᔭᓕᐅᓚᐅᖅᑐᑦ ᐊᓪᓚᓐᖑᐊᓂᒃ ᕿᓚᓗᒐᖅᓯᐅᕐᓂᖅ 
ᒥᐊᓂᕆᔭᐅᖁᓪᓗᒍ ᐊᑐᖅᑕᐅᓗᑎᒃ ᖃᐅᔨᒪᔭᐅᔪᑦ ᐊᐅᔭᒃᑯᑦ ᑲᑎᑎᓪᓗᒋᑦ.  6-ᖑᔪᑦ ᒥᐊᓂᖅᓯᕝᕕᐅᔪᑦ 
ᕿᓚᓗᒐᖃᐅᓯᕝᕕᑦ ᓇᓗᓇᐃᖅᑕᐅᓯᒪᓕᖅᑐᑦ ᑐᓐᖓᕕᒋᓪᓗᒋᑦ ᐊᐅᔭᒃᑯᑦ ᑲᑎᓐᓂᕆᕙᒃᑕᖏᑦ. 

 ᐸᕙᓐ ᐸᐃᒥ ᐊᓪᓚᓐᖑᐊᑦ ᕿᓚᓗᒐᖏᑦ ᐃᓛᒃᑰᖓᓕᖅᑎᑕᐅᓯᒪᕗᑦ ᑎᓴᒪᐅᓕᖅᑲᖓᓪᓗᑎᒃ 
ᒥᐊᓂᖅᓯᔾᔪᑎᖏᑦ (ᑰᒐᓇᔪᑉ ᐃᑭᐊ, Admiralty Inlet, Eclipse Sound, ᑲᓇᖕᓇᖓᓂᓗ ᕿᑭᖅᑖᓘᑉ) 
ᑐᓐᖓᕕᖃᖅᑐᑦ ᑕᑯᔭᐅᖃᑦᑕᖅᑐᓂᒃ ᐊᐅᔭᒃᑯᑦ ᑲᑎᓐᑐᓂᒃ ᐊᒻᒪ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᓯᓕᖅᓱᐃᓂᒃᑯᑦ 
(TAB 5, TAB 6).  ᑕᒪᒧᖓ ᑐᑭᓯᒪᓂᐅᔪᖅ, ᐃᓄᐃᓴᒡᓂᖅᓴᐅᓪᓗᑎᒃ ᐊᒡᒍᖅᑐᖅᓯᒪᐅᖅᑐᑦ ᐃᓗᐊᓂ ᐸᕙᓐ 
ᐸᐃ ᐃᑭᐊᓂ ᕿᓚᓗᒐᑦ, ᑕᒪᓐᓇ ᐃᑲᔪᖅᑐᖅᑕᐅᕗᖅ ᑐᓴᒐᒃᓴᓂᑦ ᐱᔭᐅᓯᒪᔪᓂᑦ ᐃᓄᖕᓂᑦ ᓄᓇᓕᖕᓂᑦ 
ᐃᓚᖏᓐᓂᑦ ᐅᖃᖃᑦᑕᕐᒪᑕ ᑕᐅᑦᑐᖏᑦ ᐊᒻᒪ ᐃᓕᖅᑯᓯᖏᑦ ᐊᔾᔨᒌᖏᓐᓂᕋᖅᑕᐅᓪᓗᑎᒃ ᑕᐅᕙᓂ 
ᐊᓪᓚᓐᖑᐊᑦ ᕿᓚᓗᒐᑦ. 

 
 ᑕᓪᓕᒪᒋᔭᖓᑦ ᕿᓚᓗᒐᑦ ᐊᐅᔭᒥ ᓇᔪᒐᖃᖅᐳᑦ Parry Channel, Jones Sound ᐊᒻᒪ Smith Sound-ᒥ,  

ᓇᓗᓇᐃᖅᑕᐅᓯᒪᖕᒥᔪᑦ ᐃᒻᒥᒃᑯᑦ ᒥᐊᓂᖅᓯᔾᔪᑎᖃᖅᑎᑕᐅᓪᓗᑎᒃ.  ᐊᒃᑐᐊᓂᕆᔭᖏᑦ ᕿᓚᓗᒐᐅᖃᑎᖏᓐᓄᑦ 
ᐊᐅᔭᒃᑯᑦ ᑲᑎᖃᑦᑕᕐᒪᖔᑕ ᐸᕙᓐ ᐸᐃᒥ ᖃᐅᔨᒪᔭᐅᖏᑦᑐᖅ. 

 
 ᐅᐊᖕᓇᖓᓂ ᑕᓯᐅᔭᕐᔪᐊᑉ ᐊᓪᓚᓐᖑᐊᑦ ᕿᓚᓗᒐᖏᑦ ᒥᐊᓂᖅᓯᔾᔪᑎᖃᕐᓂᐊᖅᑐᑦ ᐃᓛᒃᑯᑦ, ᐊᒻᒪ 

ᐱᖓᓲᔪᖅᑐᒋᔭᐅᓕᕐᓗᓂ ᒥᐊᓂᖅᓯᔾᔪᑎᐅᔪᓄᑦ. (TAB 2; TAB 5; TAB 6).  
 
ᒫᓐᓇᕐᓂᓴᐅᓂᖅᐹᖑᔪᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᐸᕙᓐ ᐸᐃᑉ ᐃᑭᕋᓴᖓᓂ ᕿᓚᓗᒐᑦ ᐊᓪᓚᓐᖑᐊᑦ 
ᐅᑯᓇᓂ ᑰᒐᓇᔪᑉ ᐃᑭᐊᓂ, Admiralty Inlet, Eclipse Sound ᐊᒻᒪ ᑲᓇᖕᓇᖓᓂ ᕿᑭᖅᑖᓘᑉ) ᐊᒻᒪ 
ᐅᐊᖕᓇᖅᐸᓯᐊᓂ ᑕᓯᐅᔭᕐᔪᐊᑉᕐ ᕿᓚᓗᒐᖏᑕ ᐅᓄᕐᓂᖏᑦ ᐊᑐᖅᑕᐅᓯᒪᔪᑦ ᐊᑐᓕᖁᔭᓕᐅᕈᑕᐅᓪᓗᑎᒃ 
ᓄᖑᑦᓯᑦᑕᐃᓕᒪᓗᑎᒃ ᕿᓚᓗᒐᖅᑕᐅᔪᓐᓇᖅᑐᑦ ᐅᓄᕐᓂᕆᔭᖏᓐᓂᒃ. 
 
ᐃᒪᕐᒥᐅᑕᓕᕆᔨᒃᑯᑦ ᓄᖑᑦᓯᑦᑕᐃᓕᒪᓗᑎᒃ ᕿᓚᓗᒐᕋᓱᐊᕐᓂᕐᒧᑦ ᐅᖃᐅᔾᔨᒋᐊᕈᑎᖃᖃᑦᑕᖅᐳᑦ ᐊᑐᓂ ᕿᓚᓗᒐᐃᑦ 
ᐊᒡᒍᖅᑐᖅᓯᒪᓂᖏᑎᒍᑦ ᐅᕝᕙᓗ ᐅᓄᕐᓂᖏᑎᒍᑦ ᐊᑐᖅᑕᐅᓪᓗᑎᒃ ᒥᐊᓂᖅᓯᔾᔪᑎᑖᖅᑎᑕᐅᓯᒪᕗᑦ 
ᓇᓗᓇᐃᖅᓯᓯᒪᓪᓗᑎᒃ ᐊᐅᔭᒃᑯᑦ ᓇᔪᒐᖏᓐᓂᒃ, ᐊᒻᒪ ᑐᓂᔭᐅᓯᒪᔪᑦ ᑲᑎᓐᖓᔪᑦ ᓄᓈᖅᑕᐅᔪᒃᓴᑦ ᑭᒡᓕᖓ 
ᐊᑐᓕᖁᔭᓕᐊᖑᓯᒪᔪᖅ ᐊᑖᓂ: 
 

ᐊᓪᓚᓐᖑᐊᑦ ᕿᓚᓗᒐᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᓯᓯᒪᔪᑦ, ᖃᑦᓯᓂᒡᓗ ᐱᒐᔭᓐᖑᐊᕐᒪᖔᑕ (PBR)  ᐊᒻᒪ   
ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖏᑦ (TALC)  ᐊᑐᓂ  ᕿᓚᓗᒐᖃᐅᓯᕝᕕᖕᓂ ᐅᕝᕙᓗ 
ᐅᓄᕐᓂᖃᕐᕕᐅᔪᓂ (ᓲᕐᓗ, ᒥᐊᓂᖅᓯᕝᕕᖕᓂ), ᑐᓐᖓᕕᒋᓪᓗᒋᑦ ᓯᐊᒻᒪᒃᑎᖅᓯᒪᐅᖅᑐᑦ ᖃᑦᓯᐅᓂᖏᑦ (TAB 5, 
TAB 6) 

 

ᐅᓄᕐᓂᖏᑦ ᓯᐊᒻᒪᒃᑎᖅᓯᒪᓂᖏᑦ ᓈᓴᖅᑕᐅ
ᓂᖓᑕ 
ᐊᕐᕌᒍᐊ 

ᐅᓄᕐᓂᖏᓐᓄᑦ 
ᒥᒃᓴᐅᓴᒃᑕᐅᓯᒪ

ᔪᑦ  

CV ᐱᔭᐅᒐ
ᔭᓐᖑᐊ
ᖅᑐᑦ  

ᑲᑎᓐᖓ
ᔪᑦ 

ᓄᓈᖅᑕ
ᐅᔪᓐᓇᖅ

ᑐᑦ  
       
ᐸᕙᓐ ᐸᐃ 
ᐃᑭᖓ   

ᑰᒐᓇᔪᑉ ᐃᑭᖓ  1996 45,358  35% 681 532 

 Admiralty Inlet  2010 18,049  23 % 299 233 
 Eclipse Sound  2004 20,225  36% 301 236  
 ᑲᓇᖕᓇᖅᐸᓯᖓ 

ᕿᑭᖅᑖᓘᑉ   
2003 10,073  31% 156 122 

       
ᐅᐊᖕᓇᖅᐸᓯᐊ   2000 5,053  40% 73  57 

ᓄᓇᓕᐅᔪᑦ ᖃᓂᒋᔭᖃᖅᑐᑦ ᐅᑯᓂᖓ Admiralty Inlet, Eclipse Sound  ᐊᒻᒪ ᑲᓇᖕᓇᖅᐸᓯᖓᓂ ᕿᑭᖅᑖᓘᑉ  
ᕿᓚᓗᒐᖃᐅᓯᕝᕕᐅᔪᓂ ᕿᓚᓗᒐᖅᑕᐅᖃᑦᑕᕐᓂᐊᖅᑐᑦ ᐊᐅᔭᒃᑯᑦ ᑲᑎᓐᖓᑎᓪᓗᒋᑦ, ᐊᒻᒪ ᑲᑎᓐᖓᑎᓪᓗᒋᑦ ᑕᑉᐹᓂ 
ᑰᒐᓇᔪᑉ ᕿᑭᖅᑕᖓᓂᑦ, Admiralty Inlet, Eclipse Sound ᐊᒻᒪ ᑲᓇᖕᓇᖓᓂ ᕿᑭᖅᑖᓘᑉ ᐊᓪᓚᓐᖑᐊᑦ ᕿᓚᓗᒐᑦ 
ᐊᖅᑯᓵᖅᑎᓪᓗᒋᑦ ᐃᒃᐱᐊᕐᔪᖕᒥᐅᓄᑦ, ᒥᑦᑎᒪᑕᓕᖕᒧᑦ, ᑲᖏᖅᑐᒑᐱᖕᒧᑦ ᐊᒻᒪ ᕿᑭᖅᑕᕐᔪᐊᕐᒧᑦ 
ᐅᑮᕕᒋᔭᒥᖕᓄᐊᓕᖅᑎᓪᓗᒋᑦ ᐅᐱᕐ ᐊᓪᓚᓐᖑᐊᑦ ᕿᓚᓗᒐᑦ ᐊᖅᑯᓵᖅᑎᓪᓗᒋᑦ ᐃᒃᐱᐊᕐᔪᖕᒥᐅᓄᑦ, ᒥᑦᑎᒪᑕᓕᖕᒧᑦ, 
ᑲᖏᖅᑐᒑᐱᖕᒧᑦ ᐊᒻᒪ ᕿᑭᖅᑕᕐᔪᐊᕐᒧᑦ ᐅᑮᕕᒋᔭᒥᖕᓄᐊᓕᖅᑎᓪᓗᒋᑦ ᐅᑭᐊᒃᓵᒃᑯᑦ ᐅᐱᕐᖔᒃᑯᑦ  ᐊᒻᒪ ᐊᐅᔭᒃᑯᑦ 
ᓇᔪᖅᐸᖕᑕᖓᓄᓐᖓᐅᑎᓪᓗᒋᑦ, ᑕᐃᑦᓱᒪᓂᐅᓕᖅᑎᓪᓗᒍ ᐃᒪᕐᒥᐅᑕᓕᕆᔨᒃᑯᑦ ᓴᓇᓯᓕᖅᐳᑦ ᕿᓚᓗᒐᖅᑕᐅᔪᒃᓴᑦ 
ᑐᓂᐅᖅᑲᖅᑕᐅᒐᔭᕐᓂᖏᓐᓂᒃ ᐃᔾᔪᐊᒐᒃᓴᒥᒃ  (TAB 7), ᓯᕗᒧᐊᑦᑎᐊᖁᓪᓗᒋᑦ ᑲᑎᓐᖓᔪᑦ ᕿᓚᓗᒐᖅᑕᐅᔪᒃᓴᑦ 
ᐱᔭᐅᖁᓪᓗᒋᑦ ᐸᕙᓐ ᐸᐃ ᐃᑭᖓᓂᑦ ᐅᖓᑖᓄᐊᖁᓇᒋᑦ ᓄᖑᑦᑎᕙᓪᓕᐊᖏᓪᓗᑎᒃ ᕿᓚᓗᒐᖅᑕᐅᔪᒃᓴᑦ ᑭᒡᓕᖏᑕ. 
 
ᐊᑐᕐᓗᑎᒃ ᕿᓚᓗᒐᖅᑕᐅᔪᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᐃᔾᔪᐊᒐᒃᓴᒥᒃ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᒋᔭᖏᑦ 
ᕿᓂᕈᓐᓇᖅᑐᑦ ᐊᒃᑐᐃᔾᔪᑕᐅᔪᓐᓇᖅᑐᓂᒃ ᐊᔾᔨᒌᖏᑦᑐᓂᒃ ᐊᕐᕌᒍᑕᒫᓐ ᑐᓂᓯᐅᖅᑲᐃᔾᔪᑕᐅᒐᔭᖅᑐᓂᒃ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᒃᓂ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓄᑦ ᕿᓚᓗᒐᕋᓱᐊᖅᐸᒃᑐᓄᑦ 
ᐊᓪᓚᓐᖑᐊᓂᒃ ᑲᑎᓐᖓᑎᓪᓗᒋᑦ ᐅᐱᕐᖔᒃᑯᑦ ᐊᒻᒪ ᐅᑭᐊᒃᓵᒃᑯᑦ ᐊᖅᑯᓴᓕᖅᑎᓪᓗᒋᑦ ᓯᕗᕐᖓᒍᑦ ᑭᖑᓪᓕᖅᐹᒥ 
ᕿᓚᓗᒐᒐᒃᓴᓂᒃ ᑐᓂᓯᓚᐅᖏᓐᓂᖏᓐᓄᑦ ᐃᓱᒪᓕᐅᓚᐅᖏᓐᓂᖏᓐᓂ ᐊᕐᕌᒍᒧᑦ ᐊᑐᖅᑕᐅᔪᒃᓴᓂᒃ. ᑖᒃᑯᐊ ᐃᔾᔪᐊᒐᒃᓴᑦ 
ᑐᓴᖅᑎᑦᑎᓯᒪᕗᑦ ᐊᐅᓚᑦᑎᔨᐅᖃᑎᒌᑦ ᐃᓱᒪᓕᐅᕈᑎᒋᓯᒪᔭᖏᓐᓂᒃ ᓄᖑᑦᑎᕙᓪᓕᐊᖏᓪᓗᑎᒃ ᕿᓚᓗᒐᒐᒃᓴᓂᒃ 
ᑐᓂᓯᐅᖅᑲᐃᓂᕐᒧᑦ ᐋᖅᑭᒡᓱᖅᑕᐅᓯᒪᔪᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ ᐊᑐᓂ 
ᑎᓴᒪᓄᑦ ᖃᐅᔨᒪᔭᐅᔪᓄᑦ ᐊᐅᔭᒃᑯᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᓇᔪᖅᑕᐅᕙᒃᑐᓂ ᐃᓗᐊᓂ  ᐸᕙᓐ ᐸᐃ ᐃᑭᖓᑕ   
(ᑰᒐᓇᔪᑉ ᕿᑭᖅᑕᖓᓂᑦ, Admiralty Inlet, Eclipse Sound ᐊᒻᒪ ᑲᓇᖕᓇᖓᓂ ᕿᑭᖅᑖᓘᑉ Island). ᑖᓐᓇ 
ᐃᔾᔪᐊᒐᒃᓴᖅ ᐊᑐᖅᑕᐅᔪᓐᓇᖏᑦᑐᖅ ᑐᓂᓯᐅᖅᑲᐃᓂᐊᖅᑎᓪᓗᒋᑦ ᐊᓪᓚᓐᖑᐊᓂᒃ ᕿᓚᓗᒐᒐᒃᓴᓂᒃ ᐊᐅᓱᐃᑦᑐᕐᒥᐅᓄᑦ, 
ᐱᓪᓗᒍ ᐊᓪᓚᓐᖑᐊᑦ ᕿᓚᓗᒐᑦ ᑕᐅᕙᓂ Smith Sound, Jones Sound ᐊᒻᒪ Parry Channel-ᒦᑦᑐᑦ 
ᐊᓯᖏᓐᓂᓗ  ᐸᕙᓐ ᐸᐃ ᐃᑭᖓᓃᑦᑐᑦ ᖃᐅᔨᒪᔭᐅᖏᒻᒪᑕ.   ᐊᔾᔨᒋᓪᓗᓂᐅᒃ, ᑐᓂᓯᐅᖅᑲᐃᓂᕐᒧᑦ ᕿᓚᓗᒐᒐᒃᓴᓂᒃ 
ᐊᓪᓚᓐᖑᐊᓂᒃ ᐃᔾᔪᐊᒐᒃᓴᖅ ᐃᓱᒪᓕᐅᕈᑕᐅᓗᓂ ᐊᑐᖅᑕᐅᔪᓐᓇᖏᑦᑐᖅ ᐅᐊᖕᓇᖅᐸᓯᖓᓄᑦ ᑕᓯᐅᔭᕐᔪᐊᑉ   
ᐊᓪᓚᓐᖑᐊᓂᒃ ᕿᓚᓗᒐᖏᓐᓄᑦ, ᐱᓪᓗᒍ ᐃᒻᒥᒃᑰᖅᑐᒥᒃ ᒥᐊᓂᖅᓯᔾᔪᑎᖃᕐᒪᑕ ᑕᐅᕙᒃᑯᐊ ᐊᓪᓚᓐᖑᐊᑦ. 
 
ᑐᓂᓯᐅᖅᑲᐃᓂᕐᒧᑦ ᕿᓚᓗᒐᒐᒃᓴᓂᒃ ᐃᔾᔪᐊᒐᒃᓴᖅ ᐊᑐᖃᑦᑕᖅᐳᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦᑕ 
ᐃᓱᒪᓕᐅᕈᑎᖏᓐᓂᒃ ᐊᕐᕌᒍᑉ ᐃᓗᐊᓂ ᕿᓚᓗᒐᖅᑕᐅᔪᒃᓴᑦ ᐅᓄᕐᓂᖏᓐᓂᒃ ᕿᓚᓗᒐᖅᑕᐅᓂᐊᖅᑐᑦ ᑭᒡᓕᖃᖁᓪᓗᒋᑦ 
ᐊᑐᓂ ᐃᒃᐱᐊᕐᔪᖕᒥ, ᒥᑦᑎᒪᑕᓕᖕᒥ, ᑲᖏᖅᑐᒑᐱᖕᒥ ᐊᒻᒪ ᕿᑭᖅᑕᕐᔪᐊᕐᒥ.  ᐱᕕᖃᖅᑎᑦᑎᔪᖅ ᐅᓄᕐᓂᖅᐹᖑᔪᓂᒃ 
ᕿᓚᓗᒐᕈᓐᓇᖁᓪᓗᒋᑦ ᐊᑐᓂ ᓄᓇᓕᐅᔪᑦ, ᐅᖓᑖᓄᐊᕈᔾᔨᖏᓪᓗᑎᒃ ᓄᖑᑦᓯᑦᑕᐃᓕᒪᓗᑎᒃ ᕿᓚᓗᒐᖅᑕᐅᔪᒃᓴᑦ 
ᑭᒡᓕᖏᓐᓂᒃ ᐃᓗᐊᓂ ᑎᓴᒪᓂ ᐸᕙᓐ ᐸᐃ ᐊᐅᔭᒃᑯᑦ ᕿᓚᓗᒐᕐᓄᑦ ᓇᔪᖅᑕᐅᕙᒃᑐᓂ.  ᑖᒃᑯᐊ ᐃᓄᐃᑦ 
ᓂᕿᒃᓴᖏᓐᓂᒃ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᓴᓇᔭᐅᑎᓪᓗᒋᑦ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᑦ 
ᑐᓂᓯᐅᖅᑲᐃᖃᑦᑕᕐᓂᐊᖅᐳᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ ᓄᓇᓕᖕᓂ ᐊᑐᓂ 
ᐱᔭᐅᔪᒃᓴᓂᒃ ᑐᓴᒪᓂ ᕿᓚᓗᒐᕋᐅᓯᕝᕕᐅᔪᓂ. 
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ 004-2011 ᑎᓯᐱᕆ 7, 2011-ᒥ ᐃᖃᓗᖕᓂ, 
ᐃᒪᕐᒥᐅᑕᓕᕆᔨᒃᑯᑦ ᐅᖃᓪᓚᒋᐊᖅᑐᖅᓯᒪᓚᐅᖅᐅᑦ ᑲᑎᒪᔨᓄᑦ ᓇᓗᓇᐃᖅᓯᓪᓗᑎᒃ ᖃᓄᖅ ᑖᓐᓇ ᑐᓂᓯᐅᖅᑲᐃᓂᕐᒧᑦ 
ᕿᓚᓗᒐᒐᒃᓴᓂᒃ ᐊᓪᓚᓐᖑᐊᓂᒃ ᐃᔾᔪᐊᒐᒃᓴᖅ ᐸᕙᓐ ᐸᐃ ᐃᑭᖓᓂ ᐊᐅᓚᓂᖃᖅᐳᖅ ᓴᓇᕐᕈᑎᓂᒃ ᐊᑐᕐᖢᓂ 
ᐃᑲᔪᖅᓯᔾᔪᑕᐅᓂᐊᖅᑐᓂᒃ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᓐᓄᑦ ᐊᕐᕌᒍᑕᒫᓐ ᐊᓪᓚᓐᖑᐊᓂᒃ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᕿᓚᓗᒐᒐᒃᓴᖏᑕ ᑭᒡᓕᖏᓐᓄᑦ ᑐᓂᓯᐅᖅᑲᐃᓂᕐᒧᑦ ᐃᓱᒪᓕᐅᕈᑎᖁᖃᖅᑎᓪᓗᒋᑦ ᒪᓕᒃᑕᐅᓗᑎᒃ 
ᐱᔪᓐᓇᕐᓂᖅᑖᕆᓯᒪᔭᖏᑦ ᓄᓇᕗᒥ ᓄᓇᑖᕈᓄᑦ ᐊᖏᖃᑎᒌᒍᑎᑦ  s.5.7.6 (b) (TAB 8). 

CITES ᐊᖏᖃᑎᒌᒍᑎᑦ ᓄᓇᕐᔪᐊᕐᒥ ᓂᐅᕐᕈᑕᐅᓂᖏᓐᓄᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᐱᓪᓗᒋᑦ ᐊᒻᒪ 
ᕿᒥᕐᕈᓇᒃᑕᐅᓂᖓ ᓄᖑᑦᑎᕙᓪᓕᐊᖏᓪᓗᑎᒃ ᑲᓇᑕᒥ ᐊᓪᓚᓐᖑᐊᓂᒃ ᕿᓚᓗᒐᕋᓱᐊᖁᓪᓗᒋᑦ 
  
ᓄᓇᕐᔪᐊᕐᒥ, ᐊᓪᓚᓐᖑᐊᑦ ᕿᓚᓗᒐᑦ ᑎᑎᕋᖃᓯᐅᔾᔭᐅᓯᒪᕗᑦ ᐃᓗᐊᓂ ᐊᖏᖃᑎᒌᒍᑎᑦ ᓄᓇᕐᔪᐊᕐᒥ  
ᓂᐅᕐᕈᑕᐅᓂᖏᓐᓄᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐱᕈᖅᑐᕕᓂᑦ ᐊᒻᒪᓗ ᐆᒪᔪᑦ (CITES). CITES ᑖᒃᑯᐊ 
ᐊᖏᖃᑎᒌᒍᑎᑦ ᓄᓇᕐᔪᐊᕐᒥ ᓂᐅᕐᕈᑕᐅᓂᖏᓐᓄᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᒪᓕᒐᖅᑎᒍᑦ ᐊᑐᖅᑕᐅᔭᕆᐊᓕᑦ 
ᐊᕙᑎᓕᕆᓂᕐᒧᑦ ᐊᖏᖃᑎᒌᒍᑎᑎᒍᑦ ᑐᕌᒐᒃᓴᖃᖅᑐᑦ ᓄᓇᕐᔪᐊᕐᒥ ᓂᐅᕐᕈᑎᖃᖃᑦᑕᖅᑐᓄᑦ ᐆᒪᔪᓂᒃ 
ᐊᑦᑕᕐᓇᖅᑐᒦᑎᑦᓯᖁᓇᒋᑦ ᓂᐅᕐᕈᑎᒃᓴᓕᐊᖑᓂᖏᓐᓄᑦ.  ᑲᓇᑕᒥᓕ, ᐊᖏᖃᑎᒌᒍᑎᑦ ᓄᓇᕐᔪᐊᕐᒥ 
ᓂᐅᕐᕈᑕᐅᓂᖏᓐᓄᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᒪᓕᒐᖏᑦ ᐊᑐᓕᖅᑎᑕᐅᖃᑦᑕᖅᐳᑦ ᐊᑐᕐᖢᒋᑦ ᐆᒪᔪᑦ ᐊᒻᒪ 
ᐱᕈᖅᑐᑦ ᓴᐳᒻᒥᔭᐅᓂᖏᓐᓄᑦ ᐊᒻᒪ ᒪᓕᒐᕋᓛᖏᑦ ᓄᓇᕐᔪᐊᕐᒥ ᓄᓇᖅᑲᑎᒌᖏᑦᑐᓪᓗ ᓂᐅᕐᕈᑎᖃᕐᓂᖏᓐᓄᑦ 
ᐱᖁᔭᕐᔪᐊᑦ. ᐊᕙᑎᓕᕆᔨᒃᑯᑦ ᑲᓇᑕᒥ ᓯᕗᒃᑲᖅᑕᖅᑎᐅᕗᑦ ᐱᓕᕆᔭᐅᓂᖓᓄᑦ ᐊᖏᖃᑎᒌᒍᑎᑦ ᓄᓇᕐᔪᐊᕐᒥ 
ᓂᐅᕐᕈᑕᐅᓂᖏᓐᓄᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᑲᓇᑕᒥ; ᑭᓯᐊᓂᓕ, ᐃᒪᕐᒥᐅᑕᓕᕆᔨᒃᑯᑦ 
ᓯᕗᒃᑲᖅᑕᑲᖅᑕᖅᑎᐅᕗᑦ ᐊᒃᑐᐊᓂᖃᖅᑐᓂᒃ ᐊᖏᖃᑎᒌᒍᑕᐅᔪᓄᑦ ᓂᐅᕐᕈᑎᖃᕐᓂᕐᒧᑦ ᓄᖑᓐᓂᐊᖅᑐᒋᔭᐅᓕᖅᑐᓂᒃ 
ᐃᒪᕐᒥᐅᑕᓄᑦ ᐱᔾᔪᑕᐅᔪᓄᑦ.  ᐊᓪᓚᓐᖑᐊᑦ ᕿᓚᓗᒐᑦ ᑎᑎᕋᖃᓯᐅᔾᔭᐅᓯᒪᕗᑦ ᐅᐃᒍᖓᓂ II ᐊᖏᖃᑎᒌᒍᑎᑦ 
ᓂᐅᕐᕈᑕᐅᓂᖏᓐᓄᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ.  ᑕᐃᒪᐃᑎᑦᓯᖁᔨᔪᖅ ᒪᓕᒡᓗᒍ ᓈᓴᐅᑎᖓ IV, 
ᑎᑎᕋᖅᓯᒪᓂᖓᓂ ᑐᒡᓕᐊᓂ 2-ᒥ ᐊᖏᖃᑎᒌᒍᑎᑦ ᓂᐅᕐᕈᑕᐅᓂᖏᓐᓄᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ, ᑲᓇᑕᐅᑉ 
ᓯᓚᑖᓄᑦ ᐊᐅᓪᓚᖅᑎᑦᓯᔪᓐᓇᐅᑎᖃᕆᐊᖃᖅᑐᑦ ᑭᓯᐊᓂ ᑭᒡᓕᓯᓂᐊᖅᑎᑦ ᑲᑎᒪᔨᖏᑦ ᐊᐅᓪᓚᖅᑎᑦᓯᓂᕐᒧᑦ 
ᐅᖃᖅᓯᒪᒃᐸᑕ ᓄᓇᒋᔭᖓᑕ ᓯᓚᑖᓄᑦ ᐊᐅᓪᓚᖅᑎᑕᐅᒐᓗᐊᖅᐸᑦ ᓱᕐᕋᐃᓂᐊᖏᓐᓂᖏᓐᓂᒃ ᐆᒪᔪᑦ 
ᐅᓄᕐᓂᕆᔭᖏᓐᓂᒃ.  ᑕᒪᓐᓇ ᐃᓱᒪᓕᐅᕈᑕᐅᖃᑦᑕᖅᑐᖅ ᖃᐅᔨᓴᐃᓚᐅᖅᑎᓪᓗᒋᑦ ᐅᓗᕆᐊᓇᖏᒃᑲᓗᐊᕐᒪᖔᑕ 
ᓂᐅᕐᕈᑕᐅᒃᐸᑕ ᐊᒻᒪ ᖃᐅᔨᓴᐃᒋᐊᑐᖏᑦᑐᑦ ᐃᓅᓯᕐᒧᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᓪᓗ ᐃᓱᒪᒃᓴᖅᓯᐅᕈᑎᒃᓴᓂᒃ. 
 
ᐊᐅᓪᓚᖅᑎᑦᓯᔪᓐᓇᐅᑎ ᐃᓱᒪᒋᔭᐅᕗᖅ ᐅᓪᓗᕆᐊᓇᕐᓂᐊᓐᖏᑐᐊᖅᐸᑦ ᐅᓄᕐᓂᕆᔭᖏᓐᓄᑦ ᐆᒪᔪᑦ ᑕᒪᒃᑯᐊ 
ᐊᐅᓪᓚᖅᑎᑕᐅᔪᒃᓴᑦ ᐱᔭᐅᓯᒪᑎᓪᓗᒋᑦ ᓄᖑᑦᑎᕙᓪᓕᐊᖏᓪᓗᑎᒃ ᐆᒪᔪᕋᓱᐊᕐᓂᒃᑯᑦ.   ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᑎᑎᕋᕐᕕᖓᓐᓂ ᐅᖃᐅᔾᔨᒋᐊᕆᓂᕐᒧᑦ ᐃᖏᕐᕋᓂᐅᔪᖅ ᐊᑐᖅᑕᐅᕙᒃᐳᖅ 
ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᕈᓯᖓ ᐱᓪᓗᒍ ᓄᖑᑦᑎᕙᓪᓕᐊᖏᓪᓗᑎᒃ ᑲᓇᑕᒥ ᐊᓪᓚᓐᖑᐊᓂᒃ 
ᕿᓚᓗᒐᖅᑕᐅᔪᓐᓇᖅᑐᓂᒃ ᑕᐃᒪᐃᒻᒪᑦ ᐊᖏᖃᑎᒌᒍᑎᑦ ᓄᓇᕐᔪᐊᕐᒥ ᓂᐅᕐᕈᑕᐅᓂᖏᓐᓄᑦ ᓄᖑᓐᓂᐊᖅᑐᒋᔭᐅᓕᖅᑐᑦ 
ᐆᒪᔪᑦ ᖃᐅᔨᓴᐃᔾᔪᑎᖏᓐᓂᒃ ᐊᑐᕐᓗᑎᒃ ᓂᐅᕐᕈᑕᐅᓗᑎᒃ ᓄᖑᑦᓯᕙᓪᓕᐊᓂᐊᖏᒃᑲᓗᐊᕐᒪᖔᑕ. 
 
ᑎᓯᐱᕆ 2010-ᖑᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ CITES-ᑯᓐᓄᑦ ᑭᒡᓕᓯᓂᐊᖅᑎᑦ ᑲᑎᒪᔨᖏᑦ ᐊᑐᓚᐅᖅᓯᒪᔪᑦ 
ᑭᒡᓕᓯᓂᐊᖅᑐᑦ ᐅᖃᐅᔾᔨᒋᐊᕈᑎᖏᓐᓂᒃ ᑐᓂᔭᐅᓯᒪᔪᓂᑦ ᑲᓇᑕᒥ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ 
ᐱᓕᕆᕝᕕᖓᓐᓄᑦ (CSAS) ᐱᓪᓗᒍ ᓄᖑᑦᑎᕙᓪᓕᐊᖏᓪᓗᑎᒃ ᑲᓇᑕᒥᐅᑦ ᐊᓪᓚᓐᖑᐊᓂᒃ ᕿᓚᓗᒐᓚᐅᕐᓂᖏᓐᓄᑦ 
2010-ᖑᑎᓪᓗᒍ ᑕᐃᒪᐃᒻᒪᑦ CITES-ᑯᑦ ᖃᐅᔨᓴᐃᓂᖃᖅᓯᒪᓕᖅᐳᑦ ᓂᐅᕐᕈᑕᐅᒍᑎᒃ ᖃᓄᐃᒃᑲᔭᖏᒻᒪᖔᑦ (TAB 9).  
ᑖᒃᑯᐊ ᑲᓇᑕᒥ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᕈᑎᖏᑦ ᑐᓂᔭᐅᓚᐅᖅᓯᒪᔪᑦ ᒥᐊᓂᖅᓯᔾᔪᑎᑦ ᐊᓪᓚᓐᖑᐊᓂᒃ 
ᕿᓚᓗᒐᖅᓯᐅᕐᓂᕐᒧᑦ, ᐊᐅᔭᒃᑯᑦ ᓇᔪᒐᖏᓐᓂ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᐳᖅ ᐃᒻᒥᒃᑰᖅᑕᕐᒪᑕ ᕿᓚᓗᒐᖃᐅᓯᕝᕕᐅᔪᑦ 
ᓄᓇᓕᖕᓂ ᓄᖑᑦᓯᓗᐊᖁᓇᒋᑦ ᐊᒻᒪ ᑲᔪᖏᖅᓴᐃᔾᔪᑎᖃᖁᓪᓗᒋᑦ ᐱᐅᖅᓱᐊᕐᓂᕐᒥᒃ ᑕᐃᒪᓐᓇ ᐊᑐᓕᖅᑎᑕᐅᓗᑎᒃ 
ᓄᓇᓕᖕᓂ ᒪᓕᒐᕆᔭᐅᔪᑦ. 
 
ᐊᑐᓂᓗ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᒥᐊᓂᖅᓯᕝᕕᐅᔪᑦ ᐃᓱᒪᒃᓴᖅᓯᐅᕈᑕᐅᓚᐅᖅᑐᑦ ᐊᑐᓃᖅᑕᖅᑕᐅᓪᓗᑎᒃ 
ᑕᐃᒪᐃᒻᒪᑦ ᐊᖏᖃᑎᒌᒍᑎᑦ ᓄᓇᕐᔪᐊᕐᒥ ᓂᐅᕐᕈᑕᐅᓂᖏᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐊᑐᖅᑕᐅᓪᓗᑎᒃ ᖃᐅᔨᓴᐃᓂᖅ 
ᖃᓄᐃᒃᑲᔭᖏᒻᒪᖔᑦ ᓂᐅᕐᕈᑕᐅᒐᓗᐊᕈᑎᒃ ᑐᓴᒐᒃᓴᑦ ᐊᑐᐃᓐᓇᕈᖅᑕᐅᓚᐅᖅᑐᑦ ᐅᓄᕐᒃᓂᖏᓐᓄᑦ ᒥᒃᓴᐅᓴᒃᓯᔾᔪᑎᑦ 
ᑐᓴᒐᒃᓴᖏᑦ, ᐊᑐᓕᖁᔭᓕᐊᖑᓯᒪᔪᖅ ᓄᓈᖅᑕᐅᔪᒃᓴᓄᑦ, ᐊᒻᒪ ᑎᑎᕋᖅᑕᐅᖃᑦᑕᕐᓗᑎᒃ ᕿᓚᓗᒐᖅᑕᐅᕙᓪᓕᐊᔪᑦ 
ᖃᑦᓯᐅᓂᖏᑦ ᐊᕐᕌᒍᑦ ᑕᓪᓕᒪᑦ. ᑕᕝᕙᓐᖓᑦ ᕿᒥᕐᕈᓂᕐᒥᑦ ᖃᐅᔨᔭᐅᔪᑦ ᐊᑐᕐᓗᒋᑦ, ᑲᓇᑕᒥ ᑭᒡᓕᓯᓂᐊᖅᑎᑦ 
ᐅᖃᐅᔾᔨᒋᐊᖅᑎᑦ ᐱᓕᕆᕝᕕᖓᓐᓄᑦ (CSAS) ᐅᖃᐅᔾᔨᒋᐊᕈᑎᖏᑦ ᓇᓗᓇᐃᖅᑕᐅᓯᒪᕗᑦ ᐱᐅᖅᓱᐊᓂᕐᒧᑦ 
ᐃᓱᒫᓗᒍᑎᑦ ᐊᑖᓂ ᐊᕐᕌᒍᐊᓄᑦ 2010 ᑎᓴᒪᓄᑦ 6-ᖑᔪᓂᑦ ᐊᓪᓚᓐᖑᐊᓂᒃ ᕿᓚᓗᒐᕐᓄᑦ ᒥᐊᓂᖅᓯᕝᕕᐅᔪᓄᑦ:  

 ᕿᓚᓗᒐᖅᑕᐅᔪᑦ ᐊᓪᓚᖑᓐᐊᑦ Admiralty Inlet-ᒥ ᑕᓪᓕᒪᐃᖅᓱᓪᓗᐊᕐᓗᒍ ᐅᓄᖅᑑᓂᖅᓴᐅᓚᐅᕐᒪᑕ 
ᐊᑐᓕᖁᔭᓕᐊᕆᔭᐅᓯᒪᔪᓂᑦ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ; 

 
 ᐅᐊᖕᓇᖅᐸᓯᖓᓂ ᑕᓯᐅᔭᕐᔪᐊᑉ  ᐊᒻᒪ ᑲᓇᖕᓇᖅᐸᓯᖓᓂ ᕿᑭᖅᑖᓘᑉ  ᕿᓚᓗᒐᖅᑕᐅᔪᑦ 

ᐅᓄᖅᑑᓂᖅᓴᐅᓚᐅᕐᒪᑕ ᐊᑐᓕᖁᔭᓕᐊᕆᔭᐅᓯᒪᔪᓂᑦ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ; ᐊᒻᒪᓗ 
 

 ᐊᑭᓕᒃᓴᖃᓕᕐᖢᑎᒃ ᑐᓴᒐᒃᓴᑦ ᓄᐊᑕᐅᓯᒪᔪᑦ ᐊᑐᐃᓐᓇᐅᖏᓐᓂᖏᓐᓄᑦ ᑕᐅᕗᖓ Parry Channel-ᒧᑦ, 
Jones Sound-ᒧᑦ, ᐊᒻᒪ Smith Sound-ᒥ ᒥᐊᓂᖅᓯᕝᕕᐅᔪᓄᑦ, ᓄᖑᑦᑎᕙᓪᓕᐊᖏᓪᓗᑎᒃ 
ᕿᓚᓗᒐᖅᑕᐅᔪᒃᓴᑦ ᒫᓐᓇᐅᔪᖅ ᓇᓗᓇᐃᖅᑕᐅᓗᐊᕈᓐᓇᓐᖏᓪᓚᑦ.   

 
ᑲᓇᑕᒥ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᐱᓕᕆᕝᕕᖓᓐᓄᑦ (CSAS) ᕿᒥᕐᕈᓇᒍᑎᖏᑦ  ᐃᖅᑲᓇᐃᖅᑕᐅᓚᐅᖅᑐᑦ 
ᐅᖃᖅᓯᒪᓪᓗᑎᒃ ᐱᐅᖅᓱᐊᕐᓂᕐᒧᑦ ᐃᓱᒫᓗᒍᑎᖃᖏᓐᓂᕋᕐᖢᑎᒃ ᐊᕐᕌᒍᐊᓄᑦ 2010 ᐊᓪᓚᓐᖑᐊᓂᒃ 
ᕿᓚᓗᒐᖅᓯᐅᕐᓂᕐᒧᑦ ᑰᒐᓇᔪᑉ ᐃᑭᐊᓂ ᐊᒻᒪ Eclipse Sound ᒥᐊᓂᖅᓯᕝᕕᖁᑎᖏᓐᓂ.  ᐅᓂᒃᑳᓕᐊᕆᔭᐅᓯᒪᔪᖅ 
ᐃᒪᐃᑦᑐᓂᒃ ᐊᑐᓕᖁᔭᓕᐅᖅᓯᒪᓚᐅᖅᑐᑦ: 
 

1. ᐊᔾᔨᒌᓕᖅᑎᓪᓗᒋᑦ ᑰᑕᐃᑦ/ᐊᖑᔭᐅᔪᒃᓴᑦ ᑭᒡᓕᖏᑦ ᐊᑐᓂ ᒥᐊᓂᖅᓯᕝᕕᐅᔪᓂ ᑭᒡᓕᓯᓂᐊᖅᑎᑦ 
ᐅᖃᐅᔾᔨᒋᐊᕈᑎᖏᓐᓄᑦ (ᓲᕐᓗ ᐊᑐᓕᖁᔭᓕᐊᖑᓯᒪᔪᖅ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖏᑦ 
ᐃᕐᖐᓐᓇᖅ ᐱᓕᕆᔭᐅᓗᑎᒃ ᓄᓇᓕᖕᓂ ᕿᓚᓗᒐᕐᓂᒃ ᓄᖑᑦᓯᕙᓪᓕᐊᓂᐊᖏᒻᒪᑕ. 

 
2. ᓴᓇᓗᑎᒃ ᐊᒻᒪ ᐊᑐᓕᖅᑎᑦᑎᓗᑎᒃ ᐊᑐᖅᑕᐅᔪᓐᓇᖅᑐᒥᒃ, ᐃᓘᓐᓇᖏᓐᓂᒃ ᐃᓗᓕᖃᕐᓗᓂ ᒥᐊᓂᖅᓯᔾᔪᑎᒃᓴᑦ 

ᐸᕐᓇᐅᑎᖏᓐᓂᒃ ᓯᕗᒧᐊᑦᑎᐊᖁᓪᓗᒍ ᓄᖑᑦᓯᕙᓪᓕᐊᖏᓪᓗᑎᒃ ᐊᓪᓚᓐᖑᐊᓂᒃ ᕿᓚᓗᒐᕋᓱᐊᕐᓂᖅ ᑲᓇᑕᒥ.  
ᐱᓗᐊᖅᑐᒥᒃ, ᐊᑐᓕᖁᔭᓕᐅᖅᐳᑦ ᖁᕙᓯᒃᑐᒻᒪᕆᒃᑯᑦ ᑰᑕᑦ/ᕿᓚᓗᒐᒐᒃᓴᓪᓗ ᑭᒡᓕᖏᑦ ᑐᓂᐅᖅᑲᖅᑕᐅᓗᑎᒃ 
ᐊᒻᒪ ᒥᐊᓂᕆᔭᐅᑦᑎᐊᖁᓪᓗᒋᑦ ᒪᓕᒃᑕᐅᓗᑎᒃ ᕿᓚᓗᒐᖃᐅᓯᕝᕕᑦ ᒥᐊᓂᖅᓯᔾᔪᑎᖏᑦ ᓇᓗᓇᐃᖅᑕᐅᓯᒪᔪᑦ 
ᖁᓛᓂ ᐊᑐᓐᖏᖔᕐᓗᑎᒃ ᓄᓇᓕᐅᔪᑎᒍᖅᑎᑦᓯᓂᕐᒥᒃ. 
 

 
3. ᑭᒡᓕᓕᐅᖅᑕᐅᓗᑎᒃ ᑐᓴᒐᒃᓴᐅᔪᑦ Parry Channel, Jones Sound, ᐊᒻᒪ Smith Sound 

ᑭᒡᓕᓕᐅᖅᑕᐅᓗᑎᒃ ᑐᓴᒐᒃᓴᖁᑎᒋᔭᐅᔪᑦ ᐅᑯᓄᖓ Parry Channel, Jones Sound, ᐊᒻᒪ Smith Sound 
ᕿᓚᓗᒐᖃᐅᓯᕝᕕᑦ ᒥᐊᓂᖅᓯᕝᕕᖏᓐᓄᑦ.  ᐃᓚᖃᕐᓗᑎᒃ, ᐅᓄᖅᓯᒋᐊᖅᑕᐅᓗᑎᒃ ᐊᑯᓚᐃᓐᓂᕆᔭᖏᑦ 
ᑭᒡᓕᓯᓂᐊᖅᑎᑦ ᓈᓴᐃᓂᕆᔭᖓᑦ ᐊᒻᒪ ᑲᔪᓯᑎᑕᐅᓗᓂ ᓄᐊᑦᑎᓂᕆᔭᖓᑦ ᑐᓴᒐᒃᓴᓂᒃ, ᐱᖃᓯᐅᑎᓗᒍ 
ᐃᓄᐃᑦ ᖃᐅᔨᒪᔭᑐᖃᖏᑦ, ᒥᐊᓂᖅᓯᔾᔪᑎᓄᑦ ᐊᑐᖅᑕᐅᓂᐊᕐᒪᑕ ᐱᐅᓂᖅᓴᕈᖅᑕᐅᓗᑎᒃ ᐅᑭᐱᕆᔭᐅᔪᑦ 
ᐊᑐᓕᖁᔭᓕᐊᖑᓯᒪᔪᑦ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᓚᓗᒐᒐᒃᓴᑦ. 

 
ᑭᐅᑎᓪᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᐱᓕᕆᕝᕕᖓᓐᓄᑦ (CSAS)-ᑯᑦ ᐅᓂᒃᑳᓕᐊᖏᓐᓄᑦ ᐊᒻᒪᓗ 
ᕿᒥᕐᕈᓇᒍᑎᒋᔭᖏᓐᓄᑦ, ᐃᒪᕐᒥᐅᑕᓕᕆᔨᒃᑯᑦ ᐊᖏᖃᑎᒌᒍᑎᓄᑦ ᓄᓇᕐᔪᐊᕐᒥ ᓂᐅᕐᕈᑕᐅᓂᖏᑦ 
ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᑭᒡᓕᓯᓂᐊᖅᑎᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ ᖃᐅᔨᓴᐃᔾᔪᑎᓂᒃ 
ᐊᑦᑕᕐᓇᕋᔭᖏᒃᑲᓗᐊᕐᖔᑕ ᓂᐅᕐᕈᑕᐅᒍᑎᒃ ᑎᓯᐱᕆ 2010-ᖑᑎᓪᓗᒍ ᑰᒐᓇᔪᑉ ᐃᑭᖓᓄᑦ ᐊᒻᒪᓗ Eclipse Sound 
ᒥᐊᓂᖅᓯᕝᕕᖁᑎᖏᓐᓄᑦ.  ᑐᓂᓯᓚᐅᖏᑦᑐᑦ ᖃᐅᔨᓴᕈᑎᕕᓂᕐᓂᒃ ᓂᐅᕐᕈᑕᐅᒃᐸᑕ ᐊᑦᑕᕐᓇᕋᔭᖏᒃᑲᓗᐊᕐᒪᖔᑕ 
ᐅᐊᖕᓇᖅᐸᓯᐊᓂ ᑕᓯᐅᔭᕐᔪᐊᑦ, Admiralty Inlet, ᑲᓇᖕᓇᖅᐸᓯᖓ ᕿᑭᖅᑖᓘᑉ  ᐊᒻᒪᓗ Parry Channel/Jones 
Sound/Smith Sound-ᒥ ᒥᐊᓂᖅᓯᕝᕕᐅᔪᓄᑦ ᑐᕌᖓᔪᓂᒃ. ᓄᓇᕐᔪᐊᕐᒥ ᓂᐅᕐᕈᑕᐅᓂᖏᑦ ᐊᓪᓚᓐᖑᐊᑦ 
ᕿᓚᓗᒐᕕᓂᑦ ᐊᕐᕌᒍᐊᓂ 2010-ᒧᑦ  ᒥᐊᓂᖅᓯᕝᕕᖕᓂ ᑕᐃᑲᓐᖔᖅᑐᑦ ᐊᔪᖅᑎᑕᐅᓚᐅᖅᑐᑦ. 
 
ᐊᒃᑑᕙ 2011-ᖑᑎᓪᓗᒍ, ᑲᓇᑕᒥ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᐱᓕᕆᕝᕕᖓᓐᓄᑦ (CSAS)-ᑯᑦ 
ᕿᒥᕐᕈᓇᓚᐅᖅᑐᑦ ᐃᓱᒪᒋᔭᐅᓂᑯᓂᒃ (2006-2010)-ᒧᑦ ᓄᖑᑦᑎᕙᓪᓕᐊᖏᓪᓗᑎᒃ ᕿᓚᓗᒐᖅᑕᐅᔪᓐᓇᕐᓂᖏᓐᓂᒃ 
ᑲᓇᑕᒥᐅᓄᑦ, ᐊᑐᕐᖢᑎᒃ ᐊᓪᓚᓐᖑᐊᓄᑦ ᕿᓚᓗᒐᒐᒃᓴᓂᒃ ᑐᓂᓯᐅᖅᑕᐃᓂᕐᒧᑦ ᐃᔾᔪᐊᒐᒃᓴᒥᒃ.  ᑖᓐᓇ 

ᕿᒥᕐᕈᓇᖕᓂᐅᔪᖅᑕ ᐱᖃᓯᐅᔾᔨᓯᒪᓚᐅᖅᑐᖅ ᓄᑖᕈᕆᐊᖅᑕᐅᓯᒪᔪᓂᒃ 2010-ᒥ ᐅᓄᕐᓂᖏᓐᓄᑦ ᒥᒃᓴᐅᓴᒍᑕᐅᓯᒪᔪᓂᒃ 
Admiralty Inlet-ᒥ ᒥᐊᓂᖅᓯᕝᕕᐊᓄᑦ.  ᑲᓇᑕᒥ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᐱᓕᕆᕝᕕᖓᓐᓄᑦ (CSAS) 
ᑐᓂᓯᓕᓚᐅᖅᑐᑦ ᑭᒡᓕᓯᓂᐊᖅᑎᑦ ᐅᖃᐅᔾᔨᖏᐊᕈᑎᖏᓐᓂᒃ ᐱᓪᓗᒋᑦ ᓄᖑᑦᑎᕙᓪᓕᐊᖏᓪᓗᑎᒃ ᐱᔭᐅᔪᒃᓴᑦ 
ᐊᕐᕌᒍᐊᓂ 2011 ᑲᓇᑕᒥᐅᓄᑦ ᕿᓚᓗᒐᒐᒃᓴᑦ ᐊᓪᓚᓐᖑᐊᓂᒃ ᒪᓕᒃᓯᒪᓕᖅᑎᑕᐅᓪᑎᓗᒃ ᐊᖏᖃᑎᒌᒍᑎᓂᒃ 
ᓄᓇᕐᔪᐊᕐᒥ ᓂᐅᕐᕈᑕᐅᓂᖏᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᓂᐅᕐᕈᑕᐅᒐᓗᐊᖅᐸᑕ ᖃᐅᔨᓴᕈᑎᒥᒃ  (TAB 10).    
ᓴᖅᑭᑦᑐᑦ ᖃᐅᔨᔭᐅᔪᓂᑦ ᓇᓗᓇᐃᖅᓯᔾᔪᑕᐅᕗᑦ ᐊᓪᓚᓐᖑᐊᑦ ᕿᓚᓗᒐᖅᑕᐅᖃᑦᑕᖅᑐᑦ ᐊᕐᕌᒍᓂ ᐃᓘᓐᓇᖏᓐᓂ 
ᓄᖑᑦᓯᕙᓪᓕᐊᓂᖃᓚᐅᖏᑦᑐᑦ.  ᑲᓇᑕᒥ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᐱᓕᕆᕝᕕᖓᓐᓄᑦ (CSAS)-ᑯᑦ 
ᓴᖅᑭᑦᑎᒃᑲᓐᓂᓚᐅᖅᑐᑦ ᓯᕗᕐᖓᒍᑦ ᐅᖃᐅᔾᔨᒋᐊᕈᑎᒋᓚᐅᖅᓯᒪᔭᖏᓐᓂᒃ ᑕᐃᑦᓱᒪᓂ ᐊᓪᓚᓐᖑᐊᓂᒃ 
ᕿᓚᓗᒐᕋᓱᐊᕐᓂᖅ, ᐊᐅᔭᒃᑯᓪᓗ ᕿᓚᓗᒐᕋᓱᐊᕐᓂᖅ ᐃᓱᒪᒃᓴᖅᓯᐅᕈᑕᐅᕙᓪᓕᐊᓕᖅᑎᓪᓗᒍ ᐃᒻᒥᒃᑰᖅᑐᒥᒃ 
ᒥᐊᓂᖅᓯᕝᕕᖃᕈᓐᓇᕆᐊᖏᑦ ᐊᒃᐸᕆᐊᖁᓪᓗᒋᑦ ᓄᓇᓕᖕᓂ ᕿᓚᓗᒐᕐᓂᒃ ᓄᖑᑦᓯᕙᓪᓕᐊᓂᖅ ᐊᒻᒪ 
ᑲᔪᖏᖅᓴᐃᔾᔪᑎᖃᖁᓪᓗᒋᑦ ᕿᓚᓗᒐᑦ ᐊᒡᒍᖅᑐᖅᓯᒪᓂᓐᖔᕐᓂᖏᓐᓂᒃ ᓄᓇᓕᖕᓂ ᒪᓕᒐᖃᖅᑎᑦᓯᓂᒃᑯᑦ.  ᑖᓐᓇ 
ᑲᓇᑕᒥ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᐱᓕᕆᕝᕕᖓᑦ (CSAS) ᐅᖃᐅᔾᔨᒋᐊᕈᑎᖓᑦ ᐃᓱᒪᒃᓴᖅᓯᐅᕈᑕᐅᓚᐅᖅᑐᖅ 
ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᑦ ᑲᑎᒪᔨᖏᓐᓄᑦ ᑐᓂᓯᓪᓗᑎᒃ ᖃᐅᔨᓴᕈᑎᒥᒃ ᓂᐅᕐᕈᑕᐅᒍᑎᒃ 
ᖃᓄᐃᖏᒃᑲᓗᐊᕐᒪᖔᑕ ᑲᓇᑕᒥᐅᑕᑦ ᐊᓪᓚᓐᖑᐊᑦ ᕿᓚᓗᒐᖅᑕᐅᓚᐅᖅᑐᑦ ᐊᕐᕌᒍᐊᓂ  2011.  
 
 
2011 ᐊᕐᕌᒍᐊᓂ ᑲᓇᑕᒥ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᐱᓕᕆᕝᕕᖓᑦ (CSAS) ᕿᒥᕐᕈᓇᓚᐅᖅᑐᑦ ᑲᓇᑕᒥᐅᑦ 
ᐊᓪᓚᓐᖑᐊᓂᒃ ᕿᓚᓗᒐᓚᐅᖅᑕᖏᓐᓄᑦ ᐃᒪᓐᓇ ᖃᐅᔨᓚᐅᖅᐳᑦ: 
 

 ᑐᓐᖓᕕᒋᓪᓗᒋᑦ ᑐᓴᒐᒃᓴᑦ ᐱᔭᐅᓯᒪᔪᑦ ᐊᕐᕌᒍᖏᓐᓂᑦ 2006-72010, ᐱᐅᖅᓱᐊᕐᓂᕐᒧᑦ 
ᐃᓱᒫᓗᒍᑎᑕᖃᖏᑦᑐᑦ ᐱᓪᓗᒋᑦ ᓄᖑᑦᓯᕙᓪᓕᐊᖏᓪᓗᑎᒃ ᐊᓪᓚᓐᖑᐊᓂᒃ ᕿᓚᓗᒐᕋᓱᐊᕐᓂᖃᖅᑎᓪᓗᒋᑦ 
ᑲᑎᑎᓪᓗᒋᑦ ᑕᐅᕙᓂ: ᑰᒐᓇᔪᑉ ᕿᑭᖅᑕᖓᓂᑦ, Admiralty Inlet, Eclipse Sound, ᐊᒻᒪ ᑲᓇᖕᓇᖓᓂ 
ᕿᑭᖅᑖᓘᑉ .  

 
 ᐱᐅᖅᓱᐊᕐᓂᕐᒧᑦ ᐃᓱᒫᓗᒍᑎᑦ ᓇᓗᓇᐃᖅᑕᐅᓯᒪᓕᖅᑐᑦ ᐅᐊᖕᓇᖅᐸᓯᐊᓄᑦ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ 

ᐱᓪᓗᒍ ᕿᓚᓗᒐᖅᓯᐅᕐᓂᕆᔭᖓᑦ ᓄᖑᑦᓯᕙᓪᓕᐊᔪᕆᔭᐅᖕᒪᑦ ᐅᓄᕐᓂᖅᓴᐅᔪᓂᒃ ᐊᓪᓚᓐᖑᐊᓂᒃ 
ᕿᓚᓗᒐᓚᐅᕐᓂᖏᓐᓄᑦ ᐊᑐᓕᖁᔭᓕᐊᕆᔭᐅᓯᒪᔪᓂᑦ ᑲᑎᓐᖓᔪᑦ ᓄᓈᖅᑕᐅᔪᒃᓴᑦ ᑭᒡᓕᖏᓐᓂᑦ. 

 
 ᐊᑭᓕᒃᓴᖃᓕᕐᖢᑎᒃ ᐱᓪᓗᒍ ᑐᓴᒐᒃᓴᑦ ᐊᑐᐃᓐᓇᐅᖏᓐᓂᖏᓐᓄᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᑕᐅᕙᓂ 

Parry Channel, Jones Sound, ᐊᒻᒪ Smith Sound-ᒥ, ᓄᖑᑦᑎᕙᓪᓕᐊᖏᓪᓗᑎᒃ ᕿᓚᓗᒐᕋᓱᐊᕐᓂᖅ 
ᑕᐅᕙᓂ ᓱᓕ ᕿᒥᕐᕈᓇᒃᑕᐅᓚᐅᖅᓯᒪᖏᒻᒪᑦ. 

 
 ᐃᓘᓐᓇᖏᓄᑦ ᑐᕌᖓᔪᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᑦ  ᓴᓇᔭᐅᔭᕆᐊᖃᖅᐳᑦ ᐊᒻᒪᓗ ᐊᑐᓕᖅᑎᑕᐅᓗᑎᒃ 

ᓯᕗᒧᐊᑦᑎᐊᖁᓪᓗᒍ ᑲᓇᑕᒥᐅᑕᑦ ᐊᓪᓚᓐᖑᐊᓂᒃ ᕿᓚᓗᒐᕋᓱᐊᕐᓂᖓᑦ ᓄᖑᑦᓯᕙᓪᓕᐊᖏᓪᓗᑎᒃ. 
 

 ᐱᓗᐊᖅᑐᒥᒃ, ᐋᖅᑭᒡᓯᒪᑦᑎᐊᖅᑐᒃᑯᑦ ᖃᓄᐃᓕᖓᓕᕐᒪᖔᑕ ᖃᐅᔨᓴᐃᔾᔪᑎᖃᕐᓗᑎᒃ ᐊᒻᒪ ᓇᑭᓐᖓᔭᐅᖕᒪᖔᑕ 
ᖃᐅᔨᒪᔾᔪᑎᖃᕐᓗᑎᒃ ᐊᓪᓚᓐᖑᐊᑦ ᑑᒑᖏᓐᓄᑦ ᐊᑐᓕᖅᑎᑕᐅᔭᕆᐊᓕᒃ ᑐᒑᑦ ᓇᓗᓇᖏᑦᑎᐊᖅᑐᒃᑯᑦ 
ᓇᓗᓇᐃᖅᑕᐅᔪᓐᓇᕐᓂᐊᕐᒪᑕ ᐊᐅᔭᒃᑯᑦ ᓇᔪᒐᖏᓐᓂᓐᖔᖅᑐᑦ. 

 
 ᑕᐃᒪᓕ ᐊᓪᓚᓐᖑᐊᓄᑦ ᕿᓚᓗᒐᖓᒃᓴᑦ ᑰᑕᖏᑦ/ᕿᓚᓗᒐᖅᑕᐅᔪᒃᓴᑦ ᑭᒡᓕᖏᑦ ᑐᓂᐅᖅᑲᖅᑕᐅᒃᐸᑕ ᐊᒻᒪ 

ᒥᐊᓂᕆᔭᐅᒃᐸᑕ ᑐᓐᖓᕕᖃᕐᓗᑎᒃ ᐊᐅᔭᒃᑯᑦ ᓇᔪᒐᖏᓐᓂᒃ (ᐊᑐᓐᖏᖔᕐᓗᑎᒃ ᓄᓇᓕᒃᑎᒎᖅᑎᑦᑎᓂᕐᒥᒃ) 
ᐊᒻᒪᓗ ᐊᑐᖅᑕᐅᓗᑎᒃ ᐊᑐᓕᖁᔭᓕᐊᕆᔭᐅᓯᒪᔪᑦ ᑲᑎᓐᖓᔪᑦ ᓄᓈᖅᑕᐅᔪᒃᓴᑦ ᑭᒡᓕᒃᓴᖏᓐᓂᒃ ᓄᓇᓕᖕᓂ 
ᓄᖑᑦᓯᕙᓪᓕᐊᖏᓐᓂᖅᓴᐅᒐᔭᐳᑦ. 

 ᑭᒡᓕᖏᓐᓄᑦ ᑐᓴᒐᒃᓴᑦ, ᐱᖃᓯᐅᑎᓪᓗᒋᑦ ᐅᓄᕐᓂᖏᓐᓄᑦ ᐊᒻᒪ ᓯᐊᒻᒪᒃᑎᖅᓯᒪᓂᖏᓐᓄᑦ, ᐱᔭᐅᔭᕆᐊᖃᖅᐳᑦ 
ᐊᓪᓚᓐᖑᐊᓄᑦ ᕿᓚᓗᒐᕐᓄᑦ Jones Sound-ᒧᑦ ᒫᓐᓇᐅᔪᖅ ᕿᓚᓗᒐᖅᑕᐅᒐᓱᐊᖃᑦᑕᕐᒪᑕ 
ᐊᐅᓱᐃᑦᑐᕐᒥᐅᓄᑦ. 

 
 ᑭᒡᓕᓯᓂᐊᖅᑎᑦ ᓈᓴᐃᓂᖏᑦ ᐊᒻᒪ ᓄᐊᑕᐅᓂᖏᑦ ᐊᓯᖏᑦ ᑐᓴᒐᒃᓴᑦ (ᐃᓄᐃᑦ ᐊᕙᑎᒧᑦ ᖃᐅᔨᒪᔭᑐᖃᖏᑦ) 

ᐱᓕᕆᔭᐅᖃᑦᑕᕆᐊᖃᖅᑐᑦ ᐊᑯᓚᐃᓐᓂᖅᓴᒃᑯᑦ ᐱᐅᓯᒋᐊᖅᑕᐅᓂᐊᕐᒪᑕ ᑕᑎᒋᔭᐅᔪᓐᓇᕐᓂᖏᑦ 
ᐊᑐᓕᖁᔭᓕᐊᖑᓯᒪᔪᑦ ᐅᓄᕐᓂᖏᑦ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᒻᒪ ᓯᐊᒻᒪᒃᑎᖅᓯᒪᓂᖏᑦ 
ᐊᐅᔭᒃᑯᑦ ᑲᑎᑎᓪᓗᒋᑦ. 

 
 
ᓄᓇᓕᖕᓂ ᑐᓴᕋᓱᐊᕐᓂᖃᕐᓂᖅ ᐱᓪᓗᒍ ᐊᖏᖃᑎᒌᒍᑎᑦ ᓄᓇᕐᔪᐊᕐᒥ ᓂᐅᕐᕈᑕᐅᓂᖏᑦ ᓄᖑᓐᓂᐊᖅᑐᒋᔭᐅᓕᖅᑐᑦ 
ᐆᒪᔪᑦ ᐊᒻᒪ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᕈᑎᖏᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᒥᐊᓂᖅᓯᕝᕕᐅᔪᓄᑦ 
 
ᐱᒋᐊᕐᓗᒍ ᒪᐃ 25 ᑎᑭᓪᓗᒍ 31 2011, ᐃᒪᕐᒥᐅᑕᓕᕆᔨᒃᑯᑦ ᓄᓇᓕᖕᓂ ᑐᓴᕋᓱᐊᕐᓂᖃᓚᐅᖅᑐᑦ ᓄᓇᕗᒥ 
ᐅᖃᐅᑕᐅᖁᓪᓗᒍ ᓄᐊᑦᓯᓂᕐᒧᑦ ᑐᑭᓯᒪᓂᔭᕆᔭᐅᔪᖅ ᐊᓪᓚᓐᖑᐊᑦ ᕿᓚᓗᒐᑦ ᐅᓄᕐᓂᕆᔭᖏᓐᓄᑦ (ᐊᑐᖅᑕᐅᓪᓗᑎᒃ 
ᑕᒪᕐᒥᒃ ᐃᓄᐃᑦ ᐊᒻᒪ ᑭᒡᓕᓯᓂᐊᖅᑎᑦ ᑐᓴᒐᒃᓴᖁᑎᖏᑦ) ᐊᒻᒪ ᐱᓕᕆᐊᕆᔭᐅᓚᐅᖅᑐᖅ ᐊᒃᑐᐊᓂᖃᕐᖢᑎᒃ 
ᐃᒪᕐᒥᐅᑕᓕᕆᔨᒃᑯᑦ ᑲᒪᒋᔭᒃᓴᖏᓐᓂᒃ ᐊᑖᒍᑦ ᐊᖏᖃᑎᒌᒍᑎᑦ ᓄᓇᕐᔪᐊᕐᒥ ᓂᐅᕐᕈᑕᐅᓂᖏᓐᓄᑦ 
ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᐱᓪᓗᒍ ᑐᓂᓯᐅᖅᑲᐃᓂᕐᒧᑦ ᑲᓇᑕᑉ ᓯᓚᑖᓄᑦ ᐊᐅᓪᓚᖅᑎᑦᑎᔪᓐᓇᐅᒻᒥᒃ 
ᐊᓪᓚᓐᖑᐊᑦ ᕿᓚᓗᒐᑦ ᑐᒑᖏᓐᓄᑦ ᐊᒻᒪ ᑭᓱᑯᑦᑎᕕᓂᖏᓐᓄᑦ.  ᐃᓘᓐᓇᖏᑦ ᐊᓪᓚᓐᖑᐊᓂᒃ ᕿᓚᓗᒐᕋᓱᐊᖅᑎᐅᔪᑦ 
ᓄᓇᓕᐅᔪᑦ ᐊᒻᒪ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑲᑎᒪᔨᖏᑦ ᖃᐃᖅᑯᔭᐅᖃᑦᑕᓚᐅᖅᑐᑦ ᐅᐸᖁᔭᐅᓪᓗᑎᒃ.  
ᐃᖅᑲᓇᐃᔭᖅᑎᐅᔪᑦ ᐃᒪᕐᒥᐅᑕᓕᕆᔨᒃᑯᓐᓂ, ᐱᖃᑕᐅᓪᓗᑎᒃ ᑐᓵᔭᖅᑐᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓂᓐᖔᖅᑐᑦ - 
ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓐᓂᑦ (GN-DoE), ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᐊᒻᒪ ᓄᓇᕗᑦ ᑐᓐᖓᕕᒃᑯᑦ 
ᑎᒥᖓᑦ ᐳᓚᕋᓚᐅᖅᑐᑦ ᓄᓇᓕᖕᓄᑦ ᐊᕐᕕᓂᓕᖕᓄᑦ ᓄᓇᕗᒥ (ᑲᖏᖅᑐᒑᐱᒃ, ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᖃᐅᓱᐃᑦᑐᖅ, 
ᐃᒡᓗᓕᒃ ᐊᒻᒪ ᕿᑭᖅᑕᕐᔪᐊᕐᒥᒃ).  ᐃᓚᒋᓪᓗᒍ ᑲᑎᒪᔨᐅᖃᑕᐅᔪᑦ ᓴᓂᕋᔭᖕᒥᑦ ᐊᒻᒪ ᐸᖕᓂᖅᑑᑉ ᓄᓇᓕᖕᓂ 
ᐊᖑᓇᓱᒃᑐᓕᕆᔨᖏᓐᓄᑦ ᑲᑎᒪᖃᓚᑕᐅᓚᐅᖅᑐᑦ ᐃᒡᓗᓕᖕᒥ ᐊᒻᒪ ᕿᑭᖅᑕᕐᔪᐊᕐᒥ.  ᑲᑎᒪᔭᖅᑐᖅᓯᒪᔪᑦ 
ᐊᐅᓱᐃᑦᑐᕐᒧᐊᕐᓂᐊᓚᐅᖅᑑᒐᓗᐊᑦ ᑕᑉᐸᐅᓐᖓᕈᓐᓇᓚᐅᖏᒻᒪᑕ ᓯᓚ ᐱᓪᓗᒍ. (ᐅᐃᒍᖓ 1) 
 
ᐱᒋᐊᕐᓂᖓᓂ ᑐᕌᒐᒃᓴᖃᓚᐅᖅᑐᑦ ᑐᓴᕋᓱᐊᕐᓂᖃᕐᓗᑎᒃ ᐃᒪᐃᖁᓪᓗᒍ: 
 

1. ᑲᔪᖏᖅᓴᐅᑎᖃᖁᓪᓗᒋᑦ ᑐᑭᓯᕚᓪᓕᕐᓂᕐᒥᒃ ᐊᑐᐃᓐᓇᐅᔪᓂᒃ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᕈᑎᖏᓐᓂᒃ 
ᐱᓪᓗᒋᑦ ᐊᓪᓚᓐᖑᐊᑦ ᕿᓚᓗᒐᑦ ᐅᓄᕐᓂᖏᓐᓄᑦ ᐊᒻᒪ ᐱᒻᒪᕆᐅᓂᖓᓂᒃ ᒥᐊᓂᖅᓯᑦᑎᐊᖁᓪᓗᒋᑦ 
ᕿᓚᓗᒐᕋᓱᐊᕐᓂᕐᒥᒃ ᐊᑐᕐᓗᑎᒃ ᐊᒡᒍᖅᑐᖅᓯᒪᔪᓂᒃ ᐊᐅᔭᒃᑯᑦ ᕿᓚᓗᒐᕐᓄᑦ 8ᓇᔪᖅᑕᐅᕙᒃᑐᓂᒃ; 
 

2. ᓇᓗᓇᐃᖅᓯᓗᑎᒃ ᐃᖏᕐᕋᓂᖓᓂᒃ ᐊᒃᑐᐊᓂᖃᖅᑐᓂᒃ ᑲᓇᑕᐅᑉ ᐱᓕᕆᐊᒃᓴᖏᓐᓂᒃ ᐊᑖᒍᑦ 
ᐊᖏᖃᑎᒌᒍᑎᑦ ᓄᓇᕐᔪᐊᕐᒥ ᓂᐅᕐᕈᑕᐅᓂᖏᓐᓄᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᐱᓪᓗᒋᓪᓗ 
ᖃᐅᔨᓴᕈᑎᑦ ᓂᐅᕐᕈᑕᐅᒃᐸᑕ ᖃᓄᐃᖏᒃᑲᓗᐊᕐᒪᖔᑕ ᐊᒻᒪᓗ ᑐᓂᓯᐅᖅᑲᐃᓂᖅ ᓄᓇᓕᑦ ᓯᓚᑖᓄᑦ 
ᐊᐅᓪᓚᖅᑎᑦᓯᔪᓐᓇᐅᑎᑦ; 

 
3. ᐃᓱᒪᒋᔭᐅᔪᓂᒃ ᓂᓪᓕᐊᑎᑦᓯᓗᑎᒃ, ᖃᓄᐃᒋᔭᐅᔪᓂᒃ ᐊᒻᒪ ᐃᓄᐃᑦ ᖃᐅᔨᒪᓂᕆᔭᖏᓐᓂᒃ/ ᖃᐅᔨᒪᔪᒻᒪᕆᑦ 

ᐃᓄᐃᑦ ᐊᖑᓇᓱᒃᑎᑦ ᑐᓴᕆᐊᕐᕕᐅᓗᑎᒃ ᐊᒻᒪ ᓄᓇᓕᖕᓂᕐᒥᐅᑦ ᐱᓪᓗᒋᑦ ᑐᓴᒐᒃᓴᑦ ᑐᓂᔭᐅᔪᑦ; ᐊᒻᒪᓗ 
 

4. ᑲᔪᖏᖅᓴᐃᔾᔪᑎᖃᕐᓗᑎᒃ ᐱᓕᕆᖃᑎᒌᖕᓂᕐᒥᒃ ᐊᒻᒪ ᑲᔪᓯᑎᑕᐅᓗᓂ ᐱᓕᕆᖃᑎᒌᖕᓂᕆᔭᐅᔪᖅ 
ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪ ᐃᓄᐃᑦ ᓄᓇᓕᖁᑎᖏᓐᓄᑦ. 

ᑲᑎᒪᔭᖅᑐᖃᑕᐅᓯᒪᔪᑦ ᑎᓕᐅᖅᑕᐅᓚᐅᖅᐳᑦ ᓂᓪᓕᖁᔭᐅᓪᓗᑎᒃ, ᐊᐱᖅᓱᖁᔭᐅᓪᓗᑎᒃ, ᐊᒻᒪ ᐅᖃᐅᓯᖃᖁᓪᓗᒋᑦ 
ᖃᐅᔨᒪᓂᕆᔭᖏᓐᓂᒃ ᐊᒻᒪ ᖃᐅᔨᒪᓂᕆᔭᖏᓐᓂᒃ ᑲᑎᒪᔾᔪᑕᐅᔪᒧᑦ.  ᓄᓇᓕᖕᓂᕐᒥᐅᑦ ᐃᓄᐃᑦ ᖃᐅᔨᒪᔭᖏᑦ 
ᐅᖃᐅᑕᐅᓚᐅᖅᑐᑦ ᑲᑎᒪᑎᓪᓗᒋᑦ ᑭᐅᖃᑦᑕᖅᑎᓪᓗᒋᑦ ᑐᓴᒐᒃᓴᓄᑦ ᓴᖅᑭᑕᐅᕙᓪᓕᐊᔪᓄᑦ.  ᑐᓴᒐᒃᓴᓪᓗ 
ᖃᓄᐃᓕᖓᓂᖏᓐᓄᑦ, ᐱᖃᓯᐅᑎᓪᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖏᑕ ᐅᖃᐅᔾᔨᒋᐊᕈᑎᖏᑦ 
ᐊᓪᓚᓐᖑᐊᓄᑦ, ᑎᑎᕋᖅᑕᐅᓯᒪᓂᖏᓐᓂᒃ ᑲᓇᑕᒥ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᐱᓕᕆᕝᕕᖓᓐᓂ 
ᖃᐅᔨᓴᖅᑕᐅᓯᒪᔪᑦ ᑎᑎᖅᑲᖁᑎᖏᓐᓂ  2012/001 (TAB 4). 
 
 
ᐃᖅᑲᖅᑐᐃᕕᒃᑯᑦ ᓵᓐᖓᒃᓯᕐᓂᖅ ᐊᒻᒪ ᓇᓕᕌᕈᑦ ᐊᑐᖅᑕᐅᔪᓐᓇᖅᑐᖅ ᐋᖅᑭᒡᑕᐅᖁᓪᓗᒍ 
 
ᔮᓐᓄᐊᕆ 2011-ᖑᑎᓪᓗᒍ, ᓄᓇᕗᑦ ᑐᓐᖓᕕᒃᑯᑦ ᐃᖅᑲᖅᑐᐃᕕᒃᑰᕈᑎᒃᓴᒥᒃ ᑐᓂᓯᓚᐅᖅᑐᑦ ᑲᓇᑕᐅᑉ 
ᐃᖅᑲᖅᑐᐃᕕᒡᔪᐊᖓᓄᑦ (TAB 11). ᐃᖅᑲᖅᑐᐃᕕᒃᑯᑦ ᐃᒥᕐᕈᔭᐅᖁᓪᓗᒍ ᐃᒪᕐᒥᐅᑕᓕᕆᔨᒃᑯᑦ ᐊᖏᖃᑎᒌᒍᑎᖓᑦᑕ 
ᓄᓇᕐᔪᐊᕐᒥ ᓂᐅᕐᕈᑕᐅᓂᖏᓐᓄᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᑭᒡᓕᓯᓂᐊᖅᑎᑦ ᑲᑎᒪᔨᖏᑕ ᐃᓱᒪᓕᐅᕈᑎᖓᑦ 
ᑐᓂᓯᖁᔨᖏᓪᖢᑎᒃ ᖃᐅᔨᓴᐃᔾᔪᑎᓂᒃ ᓂᐅᕐᕈᑕᐅᒐᓗᐊᖅᐸᑕ ᖃᓄᐃᖏᒃᑲᓗᐊᕐᒪᖔᑦ ᐃᓘᓐᓇᖏᓐᓂᓐᖔᖅᑐᑦ 
ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᓄᓇᕗᑦ ᐃᓗᐊᓂ. 
 
ᔪᓚᐃ 2011, ᐃᒪᕐᒥᐅᑕᓕᕆᔨᒃᑯᑦ ᐊᖏᖃᑎᖃᓚᐅᖅᑐᑦ ᐋᖅᑭᒡᑕᐅᒋᐊᕈᑎᒃᓴᖓᓂᒃ ᐃᖅᑲᖅᑐᐃᕕᒃᑯᑦ 
ᕿᒥᕐᕈᔭᐅᖁᔭᐅᓪᓗᓂ (TAB 12) ᓄᓇᕗᑦ ᑐᓐᖓᕕᒃᑯᑦ ᑕᐃᑦᓱᒪᓂ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ, 
ᐱᓕᕆᖃᑕᐅᓪᓗᑎᒃ ᓄᓇᕗᒥ ᐊᐅᓪᓚᑦᓯᔨᐅᖃᑕᐅᔪᑦ ᑎᒥᖏᑦ, ᑭᐅᓂᐊᕐᓗᑎᒃ ᐱᔾᔪᑕᐅᔪᓂᒃ ᐊᓪᓚᓐᖑᐊᓄᑦ 
ᕿᓚᓗᒐᕐᓄᑦ ᒥᐊᓂᖅᓯᔾᔪᑎᑦ ᐱᔾᔪᑎᖏᓐᓄᑦ ᐆᒃᑐᑎᒋᓗᒍ, ᓴᓇᔭᐅᓂᖓ ᑲᑎᓐᖓᔪᑦ ᐃᒪᕐᒥᐅᑕᖅᓯᐅᓂᕐᒧᑦ 
ᒥᐊᓂᖅᓯᔾᔪᑎᑦ ᐸᕐᓇᐅᑎᖏᑦ (ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖓᑦ )  ᐊᓪᓚᓐᖑᐊᓄᑦ 
ᕿᓚᓗᒐᕐᓄᑦ; ᓴᓇᔭᐅᖁᓪᓗᒍ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖓ ᐊᓪᓚᓐᖑᐊᓄᑦ, 
ᐊᐃᕕᕐᓄᑦ ᐊᒻᒪ ᖃᑯᖅᑕᓄᑦ ᕿᓚᓗᒐᕐᓄᑦ ᒪᓕᒃᑕᐅᓗᑎᒃ ᓄᓇᕗᒥ ᓄᓇᑖᕈᑎᓂ ᓈᓴᖓᑎᖓ ᓄᓇᕗᒥ ᓄᓇᑖᕈᑎᓄᑦ 
ᐊᖏᖃᑎᒌᒍᑎᑦ s.5.6.25 ᓯᕗᕐᖓᒍᑦ ᓴᓇᔭᐅᓚᐅᖏᓐᓂᖓᓂ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ; ᐃᓚᐅᖃᑕᐅᓚᐅᖅᑐᑦ ᒥᐊᓂᖅᓯᔾᔪᑎᓄᑦ ᐃᓕᓐᓂᐊᓯᓐᓈᑦ ᑲᑎᒪᑎᓪᓗᒋᑦ 
ᐊᓪᓚᓐᖑᐊᑦ ᕿᓚᓗᒐᕐᓄᑦ ᐊᐅᓚᑦᓯᔨᐅᖃᑎᒌᑦ ᐋᒡᒌᓯ 2011-ᖑᑎᓪᓗᒍ. ᑕᐃᒪᐃᒻᒪᖓᑦ ᐋᖅᑭᒡᑕᐅᓚᐅᖅᑐᒥᑦ, 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᓄᖅᑲᖅᑎᑦᓯᓯᒪᔪᑦ ᐃᖅᑲᖅᑐᐃᕕᒃᑯᑦ ᕿᒥᕐᕈᔭᐅᑎᑦᓯᓂᕐᒥᒃ (TAB 11). 
 
 
ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ - ᐊᓪᓚᓐᖑᐊᓄᑦ, ᐊᐃᕕᕐᓄᑦ ᐊᒻᒪ ᖃᑯᖅᑕᓄᑦ 
ᕿᓚᓗᒐᕐᓄᑦ 
 
ᑎᓯᐱᕆ 7, 2011-ᖑᑎᓪᓗᒍ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᑎᓪᓗᒋᑦ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ 
ᑐᓂᓯᓚᐅᖅᑐᖅ ᑐᒃᓯᕋᐅᑎᓂᒃ ᐃᓱᒪᓕᐅᖁᔨᓪᓗᑎᒃ ᐊᑐᓕᖅᑎᑕᐅᖁᓪᓗᒍ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᓂ 
ᓈᓴᐅᑎᖓ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ s.5.6.25 ᓴᖅᑭᑎᑦᓯᖁᓪᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ ᐊᓪᓚᓐᖑᐊᓄᑦ, ᖃᑯᖅᑕᓄᓪᓗ ᕿᓚᓗᒐᕐᓄᑦ ᐊᒻᒪ ᐊᐃᕕᕐᓄᑦ ᓄᓇᕗᑦ ᐃᓗᐊᓂ 
(TAB 13).  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑭᖑᕐᖓᒍᑦ ᑐᓂᓯᓕᓚᐅᖅᑐᑦ ᑐᓴᖅᑎᑦᑎᔾᔪᑎᒥᒃ ᑎᓯᐱᕆ 22, 
2011 ᑐᒃᓯᕋᕐᖢᑎᒃ ᐃᓄᓕᒫᖅᑎᑦᓯᓗᑎᒃ ᑐᓴᕋᓱᐊᕐᓂᖃᕐᓗᑎᒃ ᑲᑎᒪᓂᐊᕐᓂᖏᓐᓂᒃ ᓈᓚᒃᑎᐅᓗᑎᒃ ᒫᔾᔨ 27 ᐊᒻᒪ 
28, 2012-ᒥ ᐃᖃᓗᖕᓂ ᓴᓇᔭᐅᓂᒃᓴᖓᓄᑦ ᐃᓄᐃᑦ ᓂᕿᒃᓴᕆᓂᐊᕐᓗᒍ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᑦ ᖃᑯᖅᑕᓄᑦ 
ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᐊᒻᒪ ᐊᐃᕕᕐᓄᑦ in (TAB 14). 
 
ᔮᓐᓄᐊᕆ 19, 2012-ᖑᑎᓪᓗᒍ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᑎᑎᕋᓚᐅᖅᑐᖅ ᓄᓇᕗᑦ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ ᑐᒃᓯᕋᕐᖢᑎᒃ ᓄᖅᑲᖅᑎᑕᐅᖁᓪᓗᒍ ᐃᓄᓕᒫᖅᑎᑦᓯᓂᐅᔪᖅ ᓈᓚᒃᑎᐅᓗᑎᒃ ᑲᑎᒪᓂᖅ ᓴᓇᔭᐅᖁᓪᓗᒍ 
ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖓ ᐊᓪᓚᓐᖑᐊᓄᑦ ᖃᖁᖅᑕᓄᓪᓗ ᕿᓚᖢᒐᕐᓄᑦ ᐊᒻᒪ 
ᐊᐃᕕᕐᓄᑦ ᐱᓪᓗᒍ ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑕ ᓄᓇᕗᒥ ᓄᓇᑖᕈᑎᑦ ᐊᖏᖃᑎᒌᒍᑎᖏᑦ ᐱᖃᑕᐅᓗᑎᒃ 



10 
 

ᐃᒪᕐᒥᐅᑕᓕᕆᔨᒃᑯᑦ (TAB 15).  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑭᖑᕐᖓᒍᑦ ᑐᓴᖅᑎᑦᑎᓕᓚᐅᖅᑐᑦ 
ᓄᖅᑲᖅᑎᑕᐅᓂᖏᑦ ᐃᓄᓕᒫᖅᑎᑦᓯᓗᑎᒃ ᓈᓚᒃᑎᐅᓗᑎᒃ ᑲᑎᒪᑎᑦᓯᓂᖅ ᕖᕝᕗᐊᕆ 3, 2012 (TAB 16). 
 
ᒫᔾᔨ 26, 2012-ᖑᑎᓪᓗᒍ, ᒥᓂᔅᑕ ᐃᒪᕐᒥᐅᑕᓕᕆᔨᒃᑯᓐᓄᑦ ᑎᑎᕋᓚᐅᖅᑐᖅ ᓄᓇᕗᑦ ᑐᓐᖓᕕᒃᑯᑎᑦ ᑎᒥᖓᑦᑕ 
ᐊᖓᔪᖅᑳᖓᓐᓄᑦ ᐅᖃᒃᑲᓐᓂᖁᓪᓗᒍ ᐃᒪᕐᒥᐅᑕᓕᕆᔨᒃᑯᑦ ᐃᑲᔪᖅᑐᐃᓂᖏᓐᓂᒃ ᓴᖅᑭᑕᐅᒐᓱᐊᖅᑐᒧᑦ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓴᓇᖁᓪᓗᒋᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐊᓪᓚᓐᖑᐊᓄᑦ 
ᕿᓚᓗᒐᕐᓄᑦ ᐊᒻᒪ ᐊᑐᖅᑕᐅᓕᕐᓗᓂ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒋᓕᕐᓗᓂᐅᒃ, ᐊᒻᒪ 
ᑕᒪᕐᒥᒃ ᐊᖏᖃᑎᒌᓕᓚᐅᕐᒪᑕ, ᑕᒪᑐᒧᖓ ᐱᔾᔪᑕᐅᔪᖅ ᑭᐅᔭᐅᔪᓐᓇᖅᓯᒐᔭᖅᑐᖅ ᑐᒃᓯᕋᐅᑕᐅᓯᒪᔪᒥᒃ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓈᓚᒃᑎᐅᓗᑎᒃ ᑲᑎᒪᑎᑦᓯᓂᖓᓐᓄᑦ ᐊᓪᓚᓐᖑᐊᑦ ᕿᓚᓗᒐᑦ ᒥᐊᓂᕆᔭᐅᓂᖏᓐᓄᑦ.  
ᓇᓗᓇᐃᖅᑕᐅᓪᓗᑎᒡᓗ ᐊᒃᓱᕈᕐᓇᕐᓂᖏᓐᓂᒃ ᐃᖅᑲᓇᐃᕆᐊᒃᓴᖅ ᐊᓪᓚᓐᖑᐊᓂᒃ ᕿᓚᓗᒐᕐᓂᒃ ᑲᑎᓐᖓᔪᑦ 
ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᑦ ᐃᖅᑲᓇᐃᖅᑕᐅᒐᓱᐊᖅᑎᓪᓗᒋᑦ ᑎᑭᓚᐅᖏᓐᓂᖓᓂ ᔮᓐᓄᐊᕆ 
2013 ᐊᒻᒪᓗ ᐅᖃᖃᑎᒋᔭᐅᒃᑲᓐᓂᕆᐊᖃᕐᓂᖏᓐᓂᒃ ᐊᐅᓚᑦᓯᔨᐅᖃᑎᒌᖑᔪᑦ ᐊᑐᓕᖅᑎᑕᐅᓂᖓᓄᑦ ᓈᓴᐅᑎᖓ 
s.5.6.25 ᖃᑯᖅᑕᓄᑦ ᕿᓚᓗᒐᕐᓄᑦ ᐊᒻᒪᓗ ᐊᐃᕕᕐᓄᑦ, ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐅᓚᐅᕐᒥᔪᑦ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᐋᑭᒡᑕᐅᖁᓪᓗᒋᑦ ᑭᖑᕐᖓᒍᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ 
ᒥᐊᓂᓯᔾᔪᑎᒃᓴᑦ ᐸᕐᓇᐅᑎᖏᑦ ᐃᖅᑲᓇᐃᖅᑕᐅᓚᐅᖅᑎᓪᓗᒋᑦ ᐊᒻᒪ ᐊᖏᕈᑕᐅᓚᐅᖅᑎᓪᓗᒋᑦ (TAB 17).  ᒥᓂᔅᑕ 
ᐅᖃᐅᔾᔨᒋᐊᓚᐅᕐᒥᔪᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐱᓕᕆᕝᕕᖓᑦ ᐃᑲᔪᖅᑐᐃᖏᓐᓂᖓᓂᒃ ᑭᐅᖁᔭᐅᓂᖏᓐᓂᒃ 
ᐊᑐᓕᖅᑎᑕᐅᓂᖓᓄᑦ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂᒃ ᓈᓴᐅᑎᖓᓂᒃ s.5.6.25 ᐋᖅᑭᒡᑕᐅᒋᐊᖅᑎᓪᓗᒍ 
ᐊᖏᖃᑎᒌᒍᑎ ᐊᒻᒪ ᓇᓗᓇᐃᖅᓯᒃᑲᓐᓂᓚᐅᕐᒥᔪᑦ ᐃᒪᕐᒥᐅᑕᓕᕆᔨᒃᑯᑦ ᐃᑲᔪᖅᑐᐃᓯᒪᓂᖏᓐᓂᒃ ᒫᓐᓇᐅᔪᖅ 
ᐃᓗᓕᕆᔭᖏᓐᓂᒃ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᖏᓐᓂᒃ ᐱᓪᓗᒍ ᓴᓇᔭᐅᓂᒃᓴᖏᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᑦ.  ᑭᖑᕐᖓᒍᑦ, ᓄᓇᕗᑦ ᑐᓐᖓᕕᒃᑯᑦ ᑎᑎᕋᓕᓚᐅᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ ᐄᑉᐳ 18, 2012 ᑐᒃᓯᕋᕐᖢᑎᒃ ᐋᖅᑭᒡᑕᐅᒃᑲᓐᓂᖁᓪᓗᒍ ᓄᖅᑲᖅᑎᑕᐅᓚᐅᖅᓯᒪᔪᖅ 
ᐃᓄᓕᒫᖅᑎᑦᓯᓗᑎᒃ ᓈᓚᒃᑎᐅᓗᑎᒃ ᑲᑎᒪᓂᕐᒥᒃ ᐊᑐᓕᖅᑎᑕᐅᖁᓪᓗᒍ  ᓈᓴᐅᑎᖓ s.5.6.25 ᐃᕐᖐᓐᓇᖅ 
ᐱᔪᓐᓇᖅᓯᑐᐊᖅᐸᑕ.  ᐅᓪᓗᒥᒧᑦ ᑎᑭᓪᓗᒍ ᓱᓕ ᑕᒪᑐᒧᖓ ᑲᑎᒪᓂᒃᓴᖅ ᐸᕐᓇᒃᑕᐅᓚᐅᖏᑦᑐᖅ. 
 
 
ᐊᓯᔾᔨᕈᑕᐅᔪᒪᔪᑦ ᒫᓐᓇᐅᔪᖅ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᒥᐊᓂᖅᓯᔾᔪᑕᐅᔪᑦ ᐊᐅᓚᓂᖓᓐᓄᑦ 
 
ᐊᓯᔾᔨᖅᑕᐅᔪᒪᓕᕐᒪᑕ ᒫᓐᓇᐅᔪᖅ ᐊᑐᖅᑕᐅᔪᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᒥᐊᓂᖅᓯᔾᒧᑕᐅᔪᑦ ᐊᐅᓚᓂᕆᔭᖓ 
ᑐᒃᓯᕋᐅᑕᐅᔪᖅ ᐱᐅᖅᓱᐊᖅᑕᐅᖁᓪᓗᒋᑦ ᐊᓪᓚᓐᖑᐊᑦ ᐅᓄᕐᓂᕆᔭᖏᑦ ᐊᒻᒪᓗ ᑐᑭᒧᐊᒃᑎᑦᓯᖁᓪᓗᒋᑦ 
ᐊᑐᓕᖅᑎᑦᓯᓂᕐᒥᒃ ᒥᐊᓂᖅᓯᔾᔪᑎᑦ ᐊᐅᓚᓂᕆᔭᖓᓐᓂᒃ ᓄᖑᑦᓯᕙᓪᓕᐊᖏᓪᓗᑎᒃ ᕿᓚᓗᒐᕋᓱᐊᕐᓂᖅ 
ᐊᑐᓕᖅᑎᑕᐅᓂᐊᕐᒪᑦ. 
 
ᐃᓚᒋᓪᓗᒍ, ᐊᒻᒪ ᒪᓕᒃᓯᒪᓪᓗᑎᒃ ᓇᓕᕌᕈᑎᐅᓪᓗᓂ ᐱᖁᔨᕗᖔᕈᑎᖓᓐᓄᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ 
ᑐᒃᓯᕋᐅᑎᖓᑦ ᐃᖅᑲᖅᑐᐃᕕᒃᑯᑦ ᕿᒥᕐᕈᔭᐅᖁᓪᓗᒍ ᐃᒪᕐᒥᐅᑕᓕᕆᔨᒃᑯᑦ ᐃᓱᒪᓕᐅᕈᑎᒋᓚᐅᖅᓯᒪᔭᖓ 2010-
ᖑᑎᓪᓗᒍ ᐱᓪᓗᒍ ᐊᓪᓚᓐᖑᐊᑦ ᕿᓚᓗᒐᑦ, ᐊᖏᖃᑎᒌᓚᐅᖅᑐᑦ ᑲᑎᓐᖓᔪᑦ ᐃᒪᕐᒥᐅᑕᓕᕆᓂᕐᒧᑦ ᒥᐊᓂᖅᓯᔾᔪᑎᑦ 
ᐸᕐᓇᐅᑎᖏᑦ ᑎᑎᕋᖅᑕᐅᕐᖓᕋᔭᕐᓂᖏᓐᓂᒃ ᐊᐅᓚᑦᓯᔨᐅᖃᑎᒌᑦ ᑎᒥᖁᑎᖏᓐᓄᑦ.  ᐱᔾᔪᑎᖓ ᐊᓪᓚᓐᖑᐊᑦ 
ᐱᔭᐅᒐᓱᐊᕐᓂᖏᓐᓄᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖓᑦ, ᐊᔾᔨᖃᕐᖢᑎᒃ ᐊᓯᖏᓐᓂᒃ ᐃᒪᕐᒥᐅᑕᖅᑕᐅᒐᓱᐊᖅᐸᒃᑐᑦ 
ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᖏᓐᓂᒃ, ᓇᓗᓇᐃᖅᓯᔾ)ᑕᐅᒐᓱᐊᖅᑐᑦ ᖃᓄᖅ ᕿᓚᓗᒐᖅᓯᐅᕐᓂᖅ 
ᒥᐊᓂᕆᔭᐅᔭᕆᐊᖃᕐᒪᖔᑦ - ᓇᓗᓇᐃᖅᓯᖁᓪᓗᒋᑦ ᑐᕌᒐᒃᓴᖏᓐᓂᒃ ᒥᐊᓂᖅᓯᔾᔪᑎᖓᓐᓂ ᕿᓚᓗᒐᖅᓯᐅᕐᓂᐅᑉ, 
ᐱᔾᒧᑎᐅᔪᑦ ᓴᖅᑭᔮᖅᑐᑦ ᕿᓚᓗᒐᖅᓯᐅᕐᓂᕐᒧᑦ ᓇᓗᓇᐃᖅᑕᐅᖁᓪᓗᒋᑦ ᐊᒻᒪᓗ ᓇᓗᓇᐃᖅᑕᐅᖁᓪᓗᒋᑦ ᓱᒋᐊᕈᑎᐅᔪᑦ 
ᐊᑐᖅᑕᐅᔪᑦ, ᐅᕝᕙᓗ ᖃᓄᐃᑦᑐᓂᒃ ᐊᐅᓚᔾᔭᐃᒋᐊᕈᑎᓂᒃ ᐊᑐᕆᐊᖃᕐᒪᖔᑕ, ᑭᐅᖁᓪᓗᒋᑦ ᑖᒃᑯᓄᖓ ᐱᔾᔪᑕᐅᔪᓄᑦ. 
 
ᑐᕌᒐᒃᓴᐅᑉ ᐃᓱᐊᓂ ᐱᐅᔪᒥᒃ ᐊᐅᓚᓂᖃᑦᓯᐊᖁᓪᓗᒋᑦ ᐊᑐᖅᑕᐅᔪᓐᓇᕐᓗᓂ ᓄᖑᑦᓯᕙᓪᓕᐊᖏᓪᓗᑎᒃ 
ᒥᐊᓂᖅᓯᔾᔪᑕᐅᓗᓂ ᐊᓪᓚᓐᖑᐊᓂᒃ ᕿᓚᓗᒐᕋᓱᐊᕐᒃᓂᖅ ᐊᒻᒪ ᑕᑯᒃᓴᐅᑎᑦᓯᔪᓐᓇᕐᓗᑎᒃ ᕿᓚᓗᒐᑦ ᑐᒑᖏᑦ 
ᐱᔭᐅᓯᒪᓂᖏᓐᓂᒃ ᐱᖁᔭᕐᓂᒃ ᓯᖁᒥᑦᑎᓯᒪᖏᓪᖢᑎᒃ ᕿᓚᓗᒐᖅᑕᐅᔪᕕᓂᐅᓂᖏᓐᓂᒃ. 

ᐋᒡᒌᓯ 2011-ᖑᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᐃᓕᓐᓂᐊᓯᓐᓈᑦ ᑲᑎᒪᑎᑦᓯᓚᐅᖅᑐᑦ ᐊᓪᓚᓐᖑᐊᑦ 
ᒥᐊᓂᕆᔭᐅᓂᒃᓴᖏᓐᓄᑦ  ᐃᖃᓗᖕᓂ.  ᑭᒡᒐᖅᑐᖅᑎᖃᓚᐅᖅᑐᑦ ᓄᓇᕗᑦ ᑐᓐᖓᕕᒃᑯᓐᓂᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓂᑦ, ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᓐᓂᑦ, ᑭᕙᓪᓕᖅ ᐆᒪᔪᓕᕆᔨᑦ ᑲᑎᒪᔨᖏᓐᓂᑦ, ᕿᑎᕐᒥᐅᑦ 
ᐆᒪᔪᓕᕆᔨᑦ ᑲᑎᒪᔨᖏᓐᓂᑦ, ᓄᓇᕗᒥᓗ ᐃᓄᐃᑦ ᐆᒪᔪᓕᕆᕐᓂᒧᑦ ᑎᑎᕋᕐᕕᖓᓐᓂᒃ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓂ 
ᐊᕙᑎᓕᕆᔨᒃᑯᑦ ᐱᓕᕆᕝᕕᖏᓐᓂᓐᖔᖅᑐᑦ ᕿᒥᕐᕈᓇᓚᐅᖅᑐᑦ ᐊᒻᒪ ᐱᔾᔪᑕᐅᔪᓂᒃ ᕿᓚᓗᒐᖅᓯᐅᕐᓂᕐᒧᑦ 
ᐅᖃᑕᐅᓪᓗᑎᒃ.  ᓇᓕᕌᕈᑎᑦ ᑭᐅᔾᔪᑎᒃᓴᐅᔪᑦ ᒥᐊᓂᖅᓯᓂᖅᓯᓂᕐᒧᑦ ᐱᔾᔪᑕᐅᔪᓄᑦ ᕿᓚᓗᒐᖅᓯᐅᕐᓂᕐᒧᑦ 
ᐅᖃᐅᑕᐅᓚᐅᖅᑐᑦ.  ᐃᓘᓐᓇᖏᑦ ᐊᖏᖃᑎᒌᓚᐅᖅᑐᑦ ᓱᕗᒧᐊᒍᒪᓪᓗᑎᒃ ᑎᑎᕋᖅᑕᐅᖁᓪᓗᒍ ᑲᑎᓐᖓᔪᑦ 
ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᐅᔪᑦ ᒪᓕᒃᑕᐅᓗᑎᒃ 6-ᖑᔪᓂᒃ ᒥᐊᓂᖅᓯᕝᕕᖃᕐᓂᖏᓐᓂᒃ ᐊᐅᔭᒃᑯᑦ 
ᕿᓚᓗᒐᐃᑦ ᐊᑐᖅᑕᐅᖁᔭᐅᓪᓗᑎᒃ ᐊᑐᓕᖁᔭᓕᐅᖅᓯᒪᔪᑦ ᐃᒪᕐᒥᐅᑕᓕᕆᔨᒃᑯ.ᑦ  ᐃᒪᕐᒥᐅᑕᓕᕆᔨᒃᑯᑦ ᑎᑎᕋᓚᐅᖅᑐᑦ 
ᓯᕗᓪᓕᖅᐹᖅᓯᐅᑎᖏᓐᓂᒃ ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᖏᓐᓂᒃ 
ᕿᒥᕐᕈᓇᒃᑕᐅᖁᓪᓗᒋᑦ ᐊᒻᒪ ᐋᖅᑭᒋᐊᖅᑕᐅᖁᓪᓗᒋᑦ ᐊᐅᓚᑦᓯᔨᐅᖃᑕᐅᔪᓄᑦ ᑭᖑᕐᖓᒍᑦ ᐃᓕᓐᓂᐊᓯᓐᓈᑦ 
ᑲᑎᒪᓂᖃᓕᖅᐸᑕ. 
 
ᑐᒡᓕᐊᓂ ᐃᓕᓐᓂᐊᓯᓐᓈᑦ ᑲᑎᒪᑎᑦᓯᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᐃᖃᓗᖕᓂ ᑎᓯᐱᕆ 2011-ᖑᑎᓪᓗᒍ 
ᑭᒡᒐᖅᑐᖅᑎᖃᕐᖢᑎᒃ ᑖᒃᑯᓂᖓᑦᓴᐃᓐᓇᖅ ᐊᐅᓚᑦᓯᔨᐅᖃᑎᒌᑦ ᑎᒥᖁᑎᖏᓐᓂᓐᖓᖅᑐᓂᒃ.  ᓯᕗᓪᓕᖅᐹᒥ 
ᑎᑎᕋᖅᑕᐅᕐ ᑐᒡᓕᐊᓂ ᐃᓕᓐᓂᐊᓯᓐᓈᑦ ᑲᑎᒪᑎᑦᓯᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᐃᖃᓗᖕᓂ ᑎᓯᐱᕆ 2011-
ᖑᑎᓪᓗᒍ ᑭᒡᒐᖅᑐᖅᑎᖃᕐᖢᑎᒃ ᑖᒃᑯᓂᖓᑦᓴᐃᓐᓇᖅ ᐊᐅᓚᑦᓯᔨᐅᖃᑎᒌᑦ ᑎᒥᖁᑎᖏᓐᓂᓐᖓᖅᑐᓂᒃ.  ᓯᕗᓪᓕᖅᐹᒥ 
ᑎᑎᕋᖅᑕᐅᕐᖓᖅᓯᒪᔪᖅ ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖓᑦ ᑐᓂᐅᖅᑲᖅᑕᐅᓚᐅᖅᑐᖅ 
ᑲᑎᒪᓂᐅᑉ ᓯᕗᕐᖓᒍᑦ.  ᓄᓇᕗᑦ ᑐᓐᖓᕕᒃ ᑎᒥᖓᑦ ᓂᓪᓕᐅᑎᖃᓚᐅᖅᑐᑦ ᐋᖅᑭᒋᐊᖅᑕᐅᖁᓪᓗᒍ ᑐᒡᓕᐊᓂ 
ᑎᑎᕋᖅᑕᐅᓯᒪᔪᑦ ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᒃᓴᖏᓐᓄᑦ.  ᓯᕗᓪᓕᖅᐹᒥ ᐊᒻᒪᓗ 
ᑐᒡᓕᐊᓂ ᑎᑎᕋᖅᑕᐅᑎᓪᓗᒋᑦ ᐸᕐᓇᐅᑎᒃᓴᑦ ᑖᒃᑯᐊ ᕿᒥᕐᕈᔭᐅᓚᐅᖅᑐᑦ ᐊᒻᒪ ᐅᖃᐅᑕᐅᓪᓗᑎᒃ 
ᑲᑎᒪᔭᖅᑐᖃᑕᐅᓯᒪᔪᓄᑦ.   ᐃᒪᕐᒥᐅᑕᓕᕆᔨᒃᑯᑦ ᑎᓕᔭᐅᓚᐅᖅᑐᑦ ᑲᑎᑕᐅᖁᔭᐅᓪᓗᑎᒃ ᐅᖃᐅᑕᐅᓚᐅᖅᑐᑦ 
ᐃᓕᔭᐅᓗᑎᒃ ᐱᖃᓯᐅᔾᔭᐅᓂᐊᕐᒪᑕ ᐱᖓᔪᖓᓐᓂ ᑎᑎᕋᖅᑕᐅᓂᖓᑕ ᑲᑎᓐᖓᔪᑦ ᐃᒪᕐᒥᐅᑕᖅᓯᐅᓂᕐᒧᑦ 
ᒥᐊᓂᖅᓯᔾᔪᑎᑦ ᐸᕐᓇᐅᑎᒃᓴᖏᑦ ᓯᕗᓂᒃᓴᒥ ᕿᒥᕐᕈᔭᐅᓂᐊᕐᒪᑕ.  ᐃᓕᓐᓂᐊᖅᑎᑦᑎᓚᐅᕐᒥᔪᑦ ᖃᓄᖅ 
ᐊᑐᖅᑕᐅᔪᓐᓇᕐᒪᖔᑦ ᐊᓪᓚᓐᖑᐊᓂᒃ ᕿᓚᓗᒐᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᐃᔾᔪᐊᒐᒃᓴᖅ ᓴᓇᔭᐅᓯᒪᔪᖅ 
ᐃᑲᔪᖅᓯᓂᐊᕐᒪᑦ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᓐᓂᒃ ᐊᕐᕌᒍᑕᒫᓐ ᐃᓱᒪᓕᐅᕈᑎᖃᖅᑎᓪᓗᒋᑦ ᐊᓪᓚᓐᖑᐊᓂᒃ 
ᕿᓚᓗᒐᒐᒃᓴᖏᓐᓂᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᑐᓂᐅᖅᑲᖅᑕᐅᓕᖅᐸᑕ ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓄᑦ ᐊᒡᒍᖅᑐᖅᓯᒪᓂᖏᑕ ᐃᓗᐊᓂ, ᒪᓕᒃᑕᐅᓗᑎᒃ ᓴᓐᖏᓂᖅᑖᕆᓯᒪᔭᖏᑦ ᐊᒻᒪ 
ᐱᓕᕆᔪᓐᓇᕐᓂᖅᑖᕆᓯᒪᔭᖓᑦ ᓈᓴᐅᑎᖓᒍᑦ s.5.7.6 (b)  ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ.  
 
ᐱᖓᔪᖓᓐᓂ ᐃᓕᓐᓂᐊᓯᓐᓈᑦ ᑲᑎᒪᑎᑦᓯᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᐋᑐᐊᒥ ᑭᒡᒐᖅᑐᖅᑎᖃᕐᖢᑎᒃ ᓄᓇᕗᑦ 
ᑐᓐᖓᕕᒃ ᑎᒥᖓᓐᓂᑦ ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ ᕿᒥᕐᕈᓇᒃᑕᐅᖁᓪᓗᒍ ᐱᖓᔪᖓᓐᓂ 
ᑎᑎᕋᖅᑕᐅᓯᒪᔪᖅ ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖓᑦ ᐊᒻᒪ ᕿᓂᖁᓪᓗᒋᑦ 
ᐋᖅᑭᒍᑎᒃᓴᖏᓐᓂᒃ ᐱᔭᕇᖅᑕᐅᓯᒪᖏᑦᑐᑦ ᐱᔾᔪᑎᐅᔪᑦ.  ᐅᓄᕐᓂᖅᓴᓄᑦ, ᐊᖏᖃᑎᒌᒃᓯᒪᓕᓚᐅᖅᑐᑦ ᓯᕕᑭᑦᑐᒧᑦ 
ᐊᑐᖅᑕᐅᓂᐊᖅᑐᓂᒃ ᐅᓄᑲᓪᓚᒃᑐᓄᑦ ᐱᔾᔪᑎᐅᔪᓄᑦ ᐃᓗᐊᓂ ᒥᐊᓂᖅᓯᔾᔪᑎᒃᓴᑦ ᐊᐅᓚᓂᖓᓂᒃ ᑐᑭᓯᒪᓪᓗᑎᒃ ᑖᒃᑯᐊ 
ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᑦ ᓴᓇᔭᐅᓂᖓ ᓯᕗᓪᓕᖅᐹᒥ ᐊᓪᓗᕆᐊᕈᑕᐅᓂᖓᓂᒃ 
ᐊᔾᔨᒌᓕᖅᑎᑕᐅᖁᓪᓗᒋᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᒥᐊᓂᖅᓯᔾᔪᑎᐅᔪᑦ ᒪᓕᒃᓯᒪᓕᕐᓗᑎᒃ ᓄᓇᕗᒥ ᓄᓇᑖᕈᑎᑦ 
ᐊᖏᖃᑎᒌᖑᑎᖏᓐᓄᑦ.  ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐊᖏᖃᑎᒌᒍᑎᖃᖅᓯᒪᓕᖅᑐᑦ 
ᐱᔾᔪᑎᖏᓐᓂᒃ ᑲᔪᓯᖁᓪᓗᒍ ᐃᖅᑲᓇᐃᔭᖃᑎᒌᒋᐊᖃᕐᓂᖅ ᐊᐅᓚᑦᓯᔨᐅᖃᑎᒌᑦ ᐱᖃᑕᐅᓗᑎᒃ ᑭᖑᕐᖓᒍᑦ 2013 
ᑲᔪᓯᖁᓪᓗᒍ ᐱᓕᕆᖃᑎᒌᖕᓂᐅᔪᖅ ᓴᓇᔭᐅᖁᓪᓗᒋᑦ ᒥᐊᓂᖅᓯᔾᔪᑎᑦ ᐋᖅᑭᒋᐊᕈᑎᒃᓴᖏᓐᓂᒃ ᑭᐅᔭᐅᖁᓪᓗᒋᑦ 
ᒥᐊᓂᖅᓯᔾᔪᑎᓄᑦ ᐱᔾᔪᑕᐅᔪᑦ ᐊᓪᓚᓐᖑᐊᓂᒃ ᕿᓚᓗᒐᕋᓱᐊᕐᓂᕐᒧᑦ ᒪᓕᒃᓯᒪᑦᑎᐊᖁᓪᓗᒋᑦ ᐃᓗᓕᖏᓐᓂᒃ ᓄᓇᕗᒥ 
ᓄᓇᑖᕈᑎᓄᑦ ᐊᖏᖃᑎᒌᒍᑎᓄᑦ. 
 
 



12 
 

ᐊᓯᔾᔨᖅᑕᐅᔪᒪᔪᑦ ᐊᓪᓚᓐᖑᐊᑦ ᕿᓚᓗᒐᑦ ᒥᐊᓂᖅᓯᔾᔪᑎᖏᓐᓂ: 
 
ᐊᓯᔾᔨᖅᓯᔾᔪᑕᐅᔪᒪᔪᑦ ᒫᓐᓇ ᐊᑐᖅᑕᐅᔪᓄᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᒥᐊᓂᖅᓯᔾᔪᑎᑦ ᐊᐅᓚᓂᖏᓐᓄᑦ 
ᐱᖓᓱᓅᓕᖓᕗᑦ; 
 

1. ᒥᐊᓂᖅᓯᔾᔪᑎᖃᕐᓗᑎᒃ ᐊᓪᓚᓐᖑᐊᓂᒃ ᕿᓚᓗᒐᖅᓯᐅᕐᓂᖅ ᐊᑐᕐᓗᑎᒃ ᖃᐅᔨᒪᔭᐅᔪᓄᑦ ᐊᐅᔭᒃᑯᑦ 
ᓇᔪᖅᑕᐅᕙᒃᑐᓄᑦ, ᐃᓱᒪᒋᖃᓯᐅᑎᓪᓗᒋᑦ ᑲᑎᖃᑦᑕᕐᓂᖏᓐᓂᑦ ᐊᔾᔨᒌᖏᑦᑐᓂᓐᖔᖅᑐᑦ ᐊᐅᔭᒃᑯᑦ 
ᐊᖅᑯᓵᓕᖅᑎᓪᓗᒋᑦ, 

 
2. ᒪᓕᒃᓴᖅᑎᓪᓗᒋᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᒥᐊᓂᖅᓯᔾᔪᑎᑦ ᓄᓇᕗᒥ ᓄᓇᑖᕈᑎᓄᑦ 

ᐊᖏᖃᑎᒌᖑᑎᓄᑦ, 
 
3. ᐊᑐᓕᖅᑎᑕᐅᓗᑎᒃ ᐃᓚᒋᐊᕈᑎᖏᑦ ᒥᐊᓂᖅᓯᔾᔪᑎᓄᑦ ᐋᖅᑭᒋᐊᕈᑎᑦ ᑭᐅᔭᐅᖁᓪᓗᒋᑦ 

ᒥᐊᓂᖅᓯᔾᔪᑎᓄᑦ ᐱᔾᔪᑕᐅᔪᑦ ᐊᒻᒪ ᓴᓐᖓᒃᑎᒋᐊᕐᓗᒍ ᑲᑐᔾᔭᐅᓪᓗᓂ ᐱᓕᕆᔭᐅᓂᖓ 
ᕿᓚᓗᒐᕋᓱᐊᕐᓂᖅ, 

 
 
ᒥᐊᓂᖅᓯᔾᔪᑎᑦ ᐊᓪᓚᓐᖑᐊᓂᒃ ᕿᓚᓗᒐᕐᓂᒃ ᐊᑐᕐᓗᑎᒃ ᖃᐅᔨᒪᔭᐅᔪᓂᒃ ᐊᐅᔭᒃᑯᑦ ᓇᔪᒐᖏᓐᓂᒃ: 
 
ᐊᓪᓚᓐᖑᐊᑦ ᕿᓚᓗᒐᑦ ᒥᐊᓂᖅᓯᔾᔪᑎᖃᓚᐅᖅᓯᒪᕗᑦ ᒪᕐᕉᓕᖃᖅᑲᖓᓂᕋᖅᑕᐅᓪᓗᑎᒃ, ᐸᕙᓐ ᐸᐃ ᐃᑭᖓᓂ 
ᕿᓚᓗᒐᑦ   ᐊᒻᒪ ᐅᐊᖕᓇᖅᐸᓯᖓ ᑕᓯᐅᔭᕐᔪᐊᑉ  ᕿᓚᓗᒐᖏᓐᓂᒃ. 
 
ᐊᕐᕌᒍᐊᓂ 2008, ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖏᑦ ᐊᑐᓕᖁᔭᓕᐅᓚᐅᖅᑐᑦ ᐊᓪᓚᓐᖑᐊᓂᒃ ᕿᓚᓗᒐᖅᓯᐅᕐᓂᖅ 
ᒥᐊᓂᖅᓯᔾᔪᑎᖃᖁᓪᓗᒍ ᑐᓐᖓᕕᒋᔭᐅᓗᑎᒃ ᐊᐅᔭᒃᑯᑦ ᕿᓚᓗᒐᐃᑦ ᑲᑎᖃᑦᑕᕐᓂᖏᑎᒍᑦ.  ᐱᖓᓲᔪᖅᑐᑦ 
ᒥᐊᓂᖅᓯᕝᕕᑦ ᓇᓗᓇᐃᖅᑕᐅᓯᒪᓕᖅᑐᑦ ᑐᓐᖓᕕᒋᓪᓗᒋᑦ ᐊᐅᔭᒃᑯᑦ ᑲᑎᕝᕕᒋᕙᒃᑕᖏᑦ. 
 

 ᐸᕙᓐ ᐸᐃ ᐃᑭᖓᓂ ᕿᓚᓗᒐᐃᑦ ᐊᓪᓚᓐᖑᐊᑦ ᑎᓴᒪᐅᓕᖅᑲᖓᔪᓂᒃᒥᐊᓂᖅᓯᕝᕕᖃᖅᑎᑕᐅᓕᖅᐳᖅ 
(ᑰᒐᓇᔪᑉ ᕿᑭᖅᑕᖓᓂᑦ, Admiralty Inlet, Eclipse Sound, ᑲᓇᖕᓇᖓᓂ ᕿᑭᖅᑖᓘᑉ Island) 
ᑐᓐᖓᕕᒋᓪᓗᒋ ᑕᑯᔭᐅᖃᑦᑕᕐᓂᖏᑦ ᐊᐅᔭᒃᑯᑦ ᑲᑎᑎᓪᓗᒋᑦ ᐊᒻᒪᓗ ᖁᒻᒧᐊᒃᑎᑕᐅᓯᒪᔪᒃᑯᑦ 
ᓈᓚᐅᓯᖅᑕᐅᓯᒪᖃᑦᑕᕐᓂᒃᑯᑦ ᖃᐅᔨᔭᐅᓂᑯᑦ (TAB 5).  ᑕᒪᑐᒧᖓ ᑐᑭᓯᒪᓂᐅᔪᖅ, ᓯᐊᒻᒪᒃᑎᖅᓯᒪᖕᒪᑕ 
ᕿᓚᓗᒐᑦ ᐅᓄᖏᑦᑑᑎᐅᓂᖅᓴᐅᕙᒡᖢᑎᒃ ᐊᓪᓚᓐᖑᐊᑦ ᐃᓗᐊᓂ ᐸᕙᓐ ᐸᐃᑉ ᐃᑭᖓᓂ, 
ᐃᑲᔪᖅᑐᖅᑕᐅᓯᒪᔪᓪᓗ ᑖᒃᑯᐊ ᑐᓴᒐᒃᓴᐅᔪᑦ ᐃᓄᖕᓂᑦ ᓄᓇᓕᖕᓂᑦ ᐅᖃᖃᑦᑕᖅᑐᓂᑦ ᕿᓚᓗᒐᑦ 
ᐊᔾᔨᒌᖃᑦᑕᖏᓐᓂᖏᓐᓂᒃ ᐊᒻᒪ ᐃᓕᖅᑯᓯᖃᑎᒌᖃᑦᑕᖏᓐᓂᖏᓐᓂᒃ. 

 
 ᑕᓪᓕᒪᒋᔭᐅᓪᓗᑎᒃ ᐊᓪᓚᓐᖑᐊᑦ ᐊᐅᔭᒃᑯᑦ ᓇᔪᒐᖃᖃᑦᑕᕐᒪᑕ Parry Channel, Jones Sound ᐊᒻᒪᓗ 

Smith Sound-ᒥ, ᒥᐊᓂᖅᓯᕝᕕᒃ .  ᑕᐃᒪᐃᒻᒪᑦ ᓇᓗᓇᐃᖅᑕᐅᓯᒪᕗᑦ ᐃᒻᒥᒃᑰᖅᑐᒥᒃ 
ᒥᐊᓂᖅᓯᕝᕕᖃᕐᓂᖓᓐᓂᒃ. 

 
 ᐅᐊᖕᓇᖅᐸᓯᖓ ᑕᓯᐅᔭᕐᔪᐊᑉ   ᐊᓪᓚᓐᖑᐊᑦ ᕿᓚᓗᒐᑦ ᐅᓄᕐᓂᕆᔭᖏᑦ ᒥᐊᓂᖅᓯᔾᔪᑎᖃᐃᓐᓇᕐᓂᐊᖅᐳᑦ 

ᐃᒻᒥᒃᑰᖅᑐᒥᒃ ᐊᒻᒪ ᐊᕐᕕᓂᓕᒋᔭᐅᓕᕐᓗᓂ ᒥᐊᓂᖅᓯᕝᕕᐅᔪᓄᑦ (TAB 2; TAB 5; TAB 6).  
 
ᒥᐊᓂᖅᓯᔾᔪᑎᖃᕐᓗᑎᒃ ᓯᐊᒻᒪᒃᑎᖅᓯᒪᓂᖏᑎᒍᑦ ᐃᓄᐃᓴᖕᓂᖅᓴᐅᓗᑎᒃ, ᐅᓄᖅᑐᐊᓗᐃᑦ ᑲᑎᓐᖓᐅᖏᓪᓗᑎᒃ ᐸᕙᓐ 
ᐸᐃ ᐃᑭᖓᓂ ᕿᓚᓗᒐᖏᑎᑐᑦ, ᑕᐃᒪᓐᓇ ᐃᑲᔪᖅᓯᓂᐊᖅᑐᖅ ᐱᐅᖅᓱᐊᖅᑕᐅᓂᖏᓐᓄᑦ ᐊᓪᓚᓐᖑᐊᑦ, 
ᓄᓇᓕᖕᓂᕐᒥᐅᓪᓗ ᓄᖑᑦᓯᕙᓪᓕᐊᖁᓇᒍᑦ ᕿᓚᓗᒐᕐᓂᒃ ᐊᒡᒍᖅᑐᖅᓯᒪᓂᕐᒥᓐᖔᖅᑐᓂᑦ, ᐊᒻᒪ 
ᑲᔪᖏᖅᓴᐃᔾᔪᑎᖃᕐᓗᑎᒃ ᐱᐅᖅᓱᐊᕐᓂᕐᒥᒃ ᐊᑕᐅᓯᕐᒥᓐᖔᖏᓐᓂᖏᓐᓂᒃ ᑕᐃᒪᓐᓇ ᓄᓇᓕᖕᓂᓗ 

ᒪᓕᒐᓕᐅᕈᓐᓇᕐᓗᑎᒃ.  ᑕᐃᒪᓐᓇ ᐃᑲᔪᖅᓯᔪᓐᓇᕋᔭᖅᑐᖅ ᓄᓇᓕᐅᔪᑦ ᓯᕗᒧᐊᒃᑎᑦᑎᖁᓪᓗᒋᑦ ᓄᓇᓕᖕᓂ 
ᕿᓚᓗᒐᕋᓱᐊᕈᓐᓇᓛᖁᓪᓗᒋᑦ ᓯᕗᓂᒃᓴᕆᔭᑦᑎᓐᓂ. 
 
 
ᓄᓇᓐᖑᐊᑎᒍᑦ ᑭᒡᓕᖃᐅᖅᑎᑕᐅᓪᓗᑎᒃ ᑕᓪᓕᒪᐅᓪᓗᑎᒃ ᒥᐊᓂᖅᓯᕝᕕᐅᔪᑦ ᓇᓗᓇᐃᖅᑕᐅᓯᒪᔪᑦ ᐅᐃᒍᖓᓂ 2-ᒥ.  
ᑖᒃᑯᐊ ᑭᒡᓕᐅᔪᑦ ᑐᓐᖓᕕᖃᖅᑐᑦ ᖃᐅᔨᒪᔭᐅᔪᓂᒃ ᐊᐅᔭᒃᑯᑦ ᕿᓚᓗᒐᖃᕐᓂᕆᖃᑦᑕᖅᑕᖏᓐᓂᒃ ᐊᓪᓚᓐᖑᐊᓂᒃ ᐊᒻᒪ 
ᐱᖃᓯᐅᔾᔨᓯᒪᓪᓗᑎᒃ ᓄᓇᓕᐅᔪᑦ ᕿᓚᓗᒐᖅᐸᓚᐅᖅᓯᒪᔭᖏᑕ ᐅᓄᕐᓂᕆᔭᖏᓐᓂᒃ.  ᓄᓇᓐᖑᐊᑎᒍᑦ ᑭᒡᓕᖏᑦ 
ᒥᐊᓂᖅᓯᕝᕕᐅᔪᑦ ᐱᖃᓯᐅᔾᔨᓯᒪᔪᑦ ᐊᓪᓚᓐᖑᐊᑦ ᕿᓚᓗᒐᑦ ᐊᐅᔭᒃᑯᑦ ᓇᔪᒐᕆᖃᑦᑕᖅᑕᖏᓐᓂᒃ Smith ᐊᒻᒪ Jones 
Sounds ᐊᒻᒪ Parry Channel ᐃᑭᖓᓂ   ᓱᓕ ᓴᓇᔭᐅᓯᒪᖏᒻᒪᑕ ᑕᐃᒪᐃᒻᒪᑦ ᓄᒃᑕᕐᓂᖏᑦ 
ᓯᐊᒻᒪᒃᑎᖅᓯᒪᓂᖏᓐᓄᓪᓗ ᑐᓴᒐᒃᓴᑎᑦ ᐊᑐᐃᓐᓇᐅᖏᒻᒪᑕ. 
 
ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᒃᓴᖓᓄᑦ ᐊᑐᓕᖁᔭᓕᐅᖃᑦᑕᖅᐳᑦ ᐊᑐᓂ ᐸᕙᓐ ᐸᐃᑉ ᐃᑭᖓᓂ 
ᕿᓚᓗᒐᖏᓐᓄᑦ, ᐃᓗᐊᓃᑦᑐᓄᑦ ᒥᐊᓂᖅᓯᕝᕕᐅᔪᑦ, ᑖᒃᑯᐊ ᓇᓗᓇᐃᖅᑕᐅᓯᒪᕗᑦ ᒪᒃᐱᒐᖓᓂ ᐱᖓᔪᖓᓐᓂ.  
ᑭᓯᐊᓂᓕ, ᐱᓪᓗᒍ ᐸᕙᓐ ᐸᐃᑉ ᐃᑭᐊᓂ ᕿᓚᓗᒐᐃᑦ ᐊᐅᓇᓱᒃᑕᐅᑐᐃᓐᓇᕆᐊᖃᕐᒪᑕ ᓄᓇᓕᖕᓂ ᐊᐅᔭᒃᑯᑦ 
ᓇᔪᒐᖏᓐᓃᑎᓪᓗᒋᑦ ᐊᒻᒪ ᐅᐱᕐᖔᒃᑯᑦ ᐊᒻᒪᓗ ᐅᑭᐊᒃᓵᒃᑯᑦ ᐊᖅᑯᓵᓕᖅᑎᓪᓗᒋᑦ, ᑕᐃᒪᐃᒻᒪᑦ ᑖᒃᑯᓂᖓᑦᓴᐃᓐᓇᖅ 
ᕿᓚᓗᒐᕋᓱᐊᖃᑦᑕᖅᐳᑦ ᓄᓇᓕᐅᔪᑦ ᐊᔾᔨᒌᖏᑦᑐᓂᓐᖔᖅᑐᓂᑦ ᒥᐊᓂᖅᓯᕝᕕᐅᔪᓂᑦ, ᐊᕐᕌᒍᑉ ᐃᓗᐊᓂ ᕿᓚᓗᒐᒐᒃᓴᑦ 
ᑭᒡᓕᖏᑦ ᐊᒻᒪ ᒪᓕᒐᖏᑦ ᐊᑐᖅᑕᐅᔭᕆᐊᖃᖅᐳᑦ ᒥᐊᓂᖅᓯᔾᔪᑎᖃᖁᓪᓗᒋᑦ ᐊᓪᓚᓐᖑᖃᓂᒃ ᕿᓚᓗᒐᕋᓱᐊᕐᓂᖅ 
ᓄᓇᓕᖕᓂ ᐅᑯᓇᓂ (ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ ᐊᒻᒪ ᕿᑭᖅᑕᕐᔪᐊᖅ) ᓯᕗᒧᐊᑦᑎᑕᐅᑦᑎᐊᖁᓪᓗᒋᑦ 
ᓄᖑᑦᓯᕙᓪᓕᐊᖏᓪᓗᓂ ᕿᓚᓗᒐᖅᑕᐅᔪᓐᓇᖅᑐᑦ ᑭᒡᓕᖓ ᐊᑐᓂ ᕿᓚᓗᒐᖃᐅᓯᕝᕕᐅᔪᓄᑦ ᐅᖓᑖᓄᐊᖁᓇᒋᑦ. 
 
ᐊᑐᖅᑎᓪᓗᒋᑦ ᕿᓚᓗᒐᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᐃᔾᔪᐊᒐᒃᓴᖅ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᑦ 
ᐃᓱᒪᒋᖃᓯᐅᑎᓗᒋᑦ ᐊᔾᔨᒌᖏᑦᑐᓂᓐᖔᖅᓯᒪᔪᓂᒃ ᕿᓚᓗᒐᕋᓱᐊᖃᑦᑕᕐᓂᖏᓐᓂᒃ ᐅᐱᕐᖔᒃᑯᑦ ᐅᑭᐊᒃᓵᖁᓪᓗᒍ 
ᐊᖅᑯᓵᖅᑎᓪᓗᒋᑦ, ᕿᓚᓗᒐᕋᓱᐊᕈᓐᓇᑦᑎᐊᖁᓪᓗᒋᑦ ᓄᓇᓕᐅᔪᑦ.  ᓄᓇᓕᐅᔪᑦ ᕿᓚᓗᒐᕋᓱᐊᖅᐸᒃᑐᑦ 
ᐊᔾᔨᒌᖏᑦᑐᓂᓐᖔᖅᑐᓂᑦ ᑲᑎᑎᓪᓗᒋᑦ ᕿᓚᓗᒐᐃᑦ (ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ ᐊᒻᒪ ᕿᑭᖅᑕᕐᔪᐊᖅ) 
ᑐᓂᔭᐅᖃᑦᑕᕋᔭᖅᑐᑦ ᐊᕐᕌᒍᒥ ᕿᓚᓗᒐᒐᒃᓴᖏᓐᓂᒃ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᓐᓂᑦ, ᐊᑐᕐᓗᑎᒃ 
ᐊᐅᔭᒃᑯᑦ ᓄᓇᓕᖕᓂ ᕿᓚᓗᒐᒐᒃᓴᑦ ᑭᒡᓕᖏᓐᓂᒃ ᐊᒻᒪ ᐊᖅᑯᓵᓕᖅᑎᓪᓗᒋᑦ ᓄᓇᓕᖕᓂ ᕿᓚᓗᒐᒐᒃᓴᑦ 
ᑭᒡᓕᖁᑎᖏᓐᓂᒃ.  ᐊᓯᖏᑦ ᐃᓘᓐᓇᖏᑦ ᓄᓇᓕᐅᔪᑦ ᑐᓂᔭᐅᖃᑦᑕᕐᓗᑎᒃ ᐊᕐᕌᒍᓕᒫᒧᑦ ᐊᑐᒐᒃᓴᓂᒃ ᕿᓚᓗᒐᒐᒃᓴᑦ 
ᓂᕕᖓᑖᓂᖏᓐᓂᒃ, ᐊᖅᑯᓵᖅᑎᓪᓗᒋᑦ ᕿᓚᓗᒐᒐᒃᓴᑦ ᓂᕕᖓᑖᖏᓐᓂᒃ ᐅᕝᕙᓗ ᐊᕐᕌᒍᓕᒫᒧᑦ ᐊᑐᕈᓐᓇᖅᑐᓂᒃ 
ᓂᕕᖓᑖᓂᒃ. 
 
 
ᒪᓕᒃᓴᖅᑎᑦᑎᓂᖅ ᐊᓪᓚᓐᖑᐊᑦ ᕿᓚᓗᒐᑦ ᒥᐊᓂᖅᓯᔾᔪᑎᖏᑦ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓄᑦ: 
 
ᐃᓚᖓᑦ ᐊᖏᓂᖅᐹᖑᔪᑦ ᐱᔾᔪᑕᐅᓯᒪᔪᖅ ᐊᓯᔾᔨᖅᓯᖁᔨᑎᓪᓗᒋᑦ ᒫᓐᓇᐅᔪᖅ ᐊᑐᖅᑕᐅᔪᒧᑦ ᕿᓚᓗᒐᐃᑦ 
ᒥᐊᓂᖅᓯᔾᔪᑎᖏᑕ ᐊᐅᓚᓂᖓᓄᑦ ᒪᓕᒃᓴᖅᑎᑕᐅᖁᓪᓗᒍ ᐊᓪᓚᓐᖑᐊᓄᑦ ᕿᓚᓗᒐᐃᑦ ᒥᐊᓂᖅᓯᔾᔪᑎᖏᑦ ᓄᓇᕗᒥ 
ᓄᓇᑖᕈᑎᓄᑦ ᐊᖏᖃᑎᒌᒍᑎᓄᑦ. 
 
ᐊᓯᔾᔨᖅᓯᔾᔪᑕᐅᔪᒪᔪᑦ ᒫᓐᓇᐅᔪᖅ ᐊᐅᓚᓂᕆᔭᖓᓄᑦ ᒥᐊᓂᖅᓯᔾᔪᑎᑦ ᐱᖃᓯᐅᔾᔨᓯᒪᓕᕐᓂᐊᕐᒪᑕ ᓴᓇᔭᐅᓗᓂ 
ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖓ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᑦᓄ ᐊᒡᒍᖅᑐᓯᒪᓂᖏᑎᒍᑦ ᕿᓚᓗᒐᑦ ᐊᒻᒪ ᐅᓄᕐᓂᖏᑎᒍᑦ ᑐᓴᒐᒃᓴᓂᒃ 
ᐊᑐᐃᓐᓇᖅᑕᖃᖅᑎᓪᓗᒍ ᑕᐃᒪᐃᓕᐅᕈᓐᓇᐅᑎᓂᒃ, ᑕᐃᒪᐃᒻᒪᑦ ᑭᖑᕝᕕᖅᑕᐅᓗᑎᒃ ᒫᓐᓇᐅᔪᖅ ᒪᓕᒐᕋᓛᕆᔭᐅᔪᑦ 
ᓄᓇᓕᖕᓂ ᑰᑕᐅᔪᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ, ᒪᓕᒃᑕᐅᓗᑎᒃ ᑲᑎᒪᔨᑦ ᐱᔪᓐᓇᕐᓂᖅᑖᕆᓯᒪᔭᖓᑦ ᓄᓇᕗᒥ 
ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᓈᓴᐅᑎᖓ s.5.2.33(d). 

ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖓᑦ ᓇᓗᓇᐃᖅᓯᓯᒪᕗᖅ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ 
ᑎᒥᖏᑕ ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑕ ᐱᔪᓐᓇᕐᓂᕆᔭᖏᓐᓂᒃ ᑐᓂᓯᔪᓐᓇᕐᓂᕐᒧᑦ ᐊᒻᒪ 
ᒪᓕᒃᑕᐅᑎᑦᑎᓂᕐᒧᑦ ᐊᒡᒍᖅᑐᖅᓯᒪᓂᕐᒥ ᐊᒻᒪ ᓄᓇᓕᐅᔪᓂ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 
ᑭᒡᓕᖏᓐᓂᒃ ᐊᒻᒪ ᐋᖅᑭᒋᐊᖅᑕᐅᓯᒪᔪᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᒪᓕᒃᓗᒍ 
ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᓈᓴᐅᑎᖓ  s.5.7.6(b) ᐊᒻᒪ s.5.7.3(b) ᑕᐃᒪᓐᓇ ᑭᖑᓕᕇᒃᑕᕐᓗᑎᒃ. 
ᐊᑖᒍᑦ ᐊᓯᔾᔨᖅᓯᔾᔪᑕᐅᔪᒪᔪᑉ ᒥᐊᓂᖅᓯᔾᔪᑎᑦ ᐊᐅᓚᓂᖓᓄᑦ, ᑕᐃᒪᓕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᓇᒃᐸᑕ 
ᓴᖅᑭᑦᑎᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 
ᑭᒡᓕᖏᓐᓂᒃ ᐊᒡᒍᖅᑐᖅᓯᒪᓂᖏᑎᒍᑦ/ᐅᓄᕐᓂᖏᑎᒍᑦ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᑦ 
ᐃᓱᒪᓕᐅᕈᑎᖃᖔᕐᓗᑎᒃ ᐆᒪᔪᓕᕆᔨᕐᔪᐊᑦ ᑲᑎᒪᔨᒋᓐᖏᑕᖏᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 
ᑭᒡᓕᒃᓴᖏᓐᓄᑦ ᐃᓱᒪᓕᐅᕈᑎᑦ (ᐊᑐᕐᓗᑎᒃ ᓄᓇᓕᖕᓂ ᕿᓚᓗᒐᖅᑕᐅᔪᒃᓴᑦ ᑭᒡᓕᖏᓐᓂᒃ) ᐊᒡᒍᖅᑐᖅᓯᒪᓂᐅᑉ 
ᐃᓗᐊᓂ. 
 
 
ᐃᓚᒋᐊᕈᑎᑦ ᒥᐊᓂᖅᓯᔾᔪᑎᑦ ᒪᓕᒐᖏᓐᓄᑦ: 

ᐃᓚᒋᐊᕈᑎ ᒥᐊᓂᖅᓯᔾᔪᑎᑦ ᒪᓕᖓᖏᓐᓄᑦ, ᐃᓚᒋᐊᖅᑕᐅᔪᑦ ᑖᒃᑯᐊ ᒫᓐᓇᐅᔪᖅ ᒪᓕᒐᕆᔭᐅᔪᑦ, ᐊᑐᕆᐊᖃᖅᑐᑦ 
ᑭᐅᔭᐅᖁᓪᓗᒋᑦ ᒫᓐᓇ ᐊᓪᓚᓐᖑᐊᓂᒃ ᕿᓚᓗᒐᐃᑦ ᒥᐊᓂᕆᔭᐅᔾᔪᑎᖏᑦ ᐱᔾᔪᑎᖏᓐᓄᑦ ᐊᒻᒪ 
ᓴᓐᖓᒃᑎᓴᑕᐅᒋᐊᖁᓪᓗᒍ ᐊᐅᓚᑦᓯᔨᐅᖃᑎᒌᑦ ᐱᓕᕆᐊᒃᓴᖏᑦ ᕿᓚᓗᒐᓕᕆᓂᕐᒧᑦ.  ᑖᒃᑯᐊ ᑎᑎᕋᖅᓯᒪᔪᑦ 
ᐅᕕᖓᔮᖅᑐᑦ ᓇᓗᓇᐃᖅᑎᕆᕗᑦ ᓈᓴᐅᑎᖓᓂ 3.7 ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ 
ᐸᕐᓇᐅᑎᖓᓂ. 
 

1) ᒪᓕᒐᐃᑦ ᐊᑐᓕᖅᑎᑦᑎᔾᔪᑎᑦ ᕿᓚᓗᒐᖅᑕᐅᔪᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᐱᖃᓯᐅᑎᓪᓗᒋᑦ ᑲᑎᓐᖓᔪᑦ 
ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ, ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᐊᒻᒪ 
ᓄᓇᓕᖕᓂ ᕿᓚᓗᒐᖅᑕᐅᔪᒃᓴᑦ ᑭᒡᓕᖏᑦ (ᓲᕐᓗ: ᑐᓂᓯᓗᑎᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ) ᐃᓱᒪᒋᖃᓯᐅᔾᔭᐅᓗᓂ ᐊᓪᓚᓐᖑᐊᑦ ᕿᓚᓗᒐᑦ ᑲᑎᖃᑦᑕᕐᓂᖏᓐᓂᒃ 
ᐊᔾᔨᒌᖏᑦᑐᓂᓐᖔᖅᑐᑦ ᐊᕐᕌᒍᑕᒫᓐ ᐊᖅᑯᓵᓕᖅᑎᓪᓗᒋᑦ. 

 
ᑕᐃᑦᓱᒪᓂ ᓴᓇᔭᐅᑎᓪᓗᒍ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ, ᐊᓪᓚᓐᖑᐊᓂᒃ 
ᕿᓚᓗᒐᖅᓯᐅᕈᓐᓇᖅᓯᒐᔭᖅᐳᑦ  ᒥᐊᓂᖅᓯᕝᕕᖕᒥᑦ ᑭᓯᐊᓂ ᐊᑐᕐᓗᑎᒃ ᓂᕕᖓᑖᒥᒃ (ᓲᕐᓗ, ᐊᐅᔭᒃᑯᑦ 
ᕿᓚᓗᒐᒐᒃᓴᓄᑦ ᓂᔭᑯᖓᑖᖅ, ᐊᖅᑯᓵᓕᖅᑎᓪᓗᒋᑦ ᕿᓚᓗᒐᒐᒃᓴᓄᑦ ᓂᕕᖓᑖᖅ, ᐊᕐᕌᒍᓕᒫᒧᑦ 
ᐊᑐᕈᓐᓇᖅᑐᑦ ᕿᓚᓗᒐᒐᒃᓴᓄᑦ ᓂᕕᖓᑖᖅ). 

 
 

2) ᒪᓕᒐᐃᑦ ᒪᑐᓯᓂᕐᒧᑦ ᕿᓚᓗᒐᖅᓯᐅᕐᓇᕐᒧᑦ ᕿᓚᓗᒐᒐᒃᓴᑦ ᑐᓂᔭᐅᓯᒪᔪᑦ ᓄᖑᑕᐅᑎᓪᓗᒋᑦ.  
 
1) ᑕᐃᒪᓕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᓴᓇᔭᐅᓯᒪᑎᓪᓗᒍ ᕿᓚᓗᒐᖃᐅᓯᕝᕕᖕᓄᑦ 

ᐊᒡᒍᖅᑐᖅᓯᒪᔪᓄᑦ/ᐅᓄᕐᓂᕆᔭᖏᓐᓄᑦ, ᕿᓚᓗᒐᕆᐊᖃᓐᖏᓚᑦ ᐅᖓᑖᓅᕈᔾᔨᓗᑎᒃ ᑲᑎᓐᖓᔪᑦ 
ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑕ. 

 
2) ᑕᐃᒪᓕ ᓄᓇᓕᐅᔪᖅ ᕿᓚᓗᒐᒐᒃᓴᖏᑕ ᑭᒡᓕᖏᓐᓂᒃ (ᐊᐅᔭᒃᑯᑦ, ᐊᖅᑯᓵᖅᑎᓪᓗᒋᑦ, 

ᐊᕐᕌᒍᒧᓪᓗ ᐱᔭᒃᓴᖏᓐᓂᒃ) ᓄᖑᕈᑎᒃᐸᑕ ᐃᓗᐊᓂ ᒥᐊᓂᓯᕝᕕᐅᑉ, 
ᕿᓚᓗᒐᕋᓱᐊᕆᐊᖃᕈᓐᓃᕋᔭᖅᑐᑦ, ᑭᓯᐊᓂ ᐊᖏᖅᑕᐅᓯᒪᒃᐸᑕ ᐊᒡᒍᖅᑐᓯᒪᓂᕐᒥ ᐆᒪᔪᓕᕆᔨᑦ 
ᑎᒥᖁᑎᖓᓐᓄᑦ, ᐊᑐᕐᓗᒍ ᕿᓚᓗᒐᒐᒃᓴᑦ ᓂᕕᖓᑖᑦ ᓄᒃᑎᖅᑕᐅᓂᖏᓐᓄᑦ ᐊᑐᐊᒐᖅ. 
(ᐅᐃᒍᖓ 4, ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖓᑦ ) 

3) ᓄᓇᓕᐅᔪᑦ ᕿᓚᓗᒐᕋᓱᐊᖃᑦᑕᖅᑎᓪᓗᒋᑦ ᐊᕐᕌᒍᓕᒫᒧᑦ ᐊᑐᕈᓐᓇᖅᑐᓂᒃ: 

i) ᑕᐃᒪᓕ ᓄᖑᑕᐅᒃᐸᑕ ᓄᓇᓕᖕᓂ ᕿᓚᓗᒐᒐᒃᓴᑦ 
ᒥᐊᓂᖅᓯᕝᕕᐅᑉ ᐃᓗᐊᓂ, ᕿᓚᓗᒐᕋᓱᐊᕐᓂᓕᒫᑦ ᒪᑐᔭᐅᒐᔭᖅᐳᑦ. 

 
4) ᓄᓇᓕᐅᔪᑦ ᕿᓚᓗᒐᕋᓱᐊᕐᓂᕐᒧᑦ ᒪᓕᒐᖃᖅᑐᑦ ᐊᕐᕌᒍᑉ ᐃᓗᐊᓂ ᐊᔾᔨᒌᖏᑦᑐᓂ:  
 

i) ᐊᐅᔭᒃᑯᑦ ᕿᓚᓗᒐᕋᓱᐊᕐᓂᖅ ᒪᑐᔭᐅᖃᑦᑕᕐᓂᐊᖅᐳᖅ ᐃᒪᐃᑦᑐᓄᑦ ᑎᑭᐅᑎᔭᕌᖓᑕ: 
a. ᐊᐅᔭᒃᑯᑦ ᓄᓇᓕᖕᓂ ᕿᓚᓗᒐᒐᒃᓴᑦ ᑭᒡᓕᖏᑦ 

ᓄᖑᑕᐅᔭᕌᖓᑕ ᐊᑐᓂ ᒥᐊᓂᖅᓯᕝᕕᐅᔪᓂ 
b. ᐊᐅᔭᒃᑯᑦ ᕿᓚᓗᒐᖅᓯᐅᕐᕕᒃᓴᐅᑉ ᐃᓱᓕᓐᓂᐊ ᐅᓪᓗᖅ 

ᑎᑭᐅᑎᔭᕌᖓᑦ ᐋᖅᑭᒡᑕᐅᓯᒪᔪᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓄᑦ 
ᒪᓕᒡᓗᒍ. 
 

ii) ᐊᖅᑯᓵᖅᑎᓪᓗᒋᑦ ᕿᓚᓗᒐᕋᓱᐊᕐᓂᖅ ᒪᑐᔭᐅᖃᑦᑕᕐᓂᐊᖅᐳᖅ 
ᐃᒪᐃᑦᑐᓄᑦ ᑎᑭᐅᑎᔭᕌᖓᑕ: 

a. ᐊᖅᑯᓵᖅᑎᓪᓗᒋᑦ ᓄᓇᓕᖕᓂ ᕿᓚᓗᒐᒐᒃᓴᑦ ᑭᒡᓕᖏᑦ ᓄᖑᑕᐅᔭᕌᖓᑕ ᐊᑐᓂ 
ᒥᐊᓂᖅᓯᕝᕕᖕᓂ ᐱᔭᒃᓴᐅᔪᑦ. 

b. ᐊᑯᖅᓵᖅᑎᓪᓗᒋᑦ ᕿᓚᓗᒐᖅᓯᐅᕐᓇᐅᑉ ᐅᓪᓗᐊ ᑎᑭᐅᑎᔭᕌᖓᑦ ᐋᖅᑭᒡᑕᐅᓯᒪᔪᖅ 
ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᓐᓄᑦ ᓄᓇᓕᖕᓂ ᐊᑐᖅᑕᐅᔪᒃᓴᖅ. 

 
 

3) ᒪᓕᒐᐃᑦ ᐊᑐᖅᑕᐅᓂᐊᖅᑐᑦ ᕿᓚᓗᒐᒐᒃᓴᑦ ᓂᕕᖓᑖᖏᑦ ᓄᒃᑎᖅᑕᐅᓂᐊᖅᑎᓪᓗᒋᑦ ᐃᓗᐊᓂ 
ᒥᐊᓂᖅᓯᕝᕕᐅᑉ .  ᐊᒡᒍᖅᑐᖅᓯᒪᓂᕐᒥ ᑎᒥᖁᑎᖏᑦ ᐱᔪᓐᓇᕐᓂᖃᕆᐊᖃᕐᒪᑕ ᓄᒃᑎᕆᓂᕐᒥᒃ ᕿᓚᓗᒐᒐᒃᓴᑦ 
ᓂᕕᖓᑖᖏᓐᓂᒃ ᐃᓗᐊᓂ ᒥᐊᓂᖅᓯᕝᕕᐅᑉ ᐊᑐᖅᑕᐅᓂᐊᖅᑐᓂᒃ ᐊᑭᓕᖅᓯᖁᓪᓗᒋᑦ ᐅᖓᑖᓄᕈᑕᐅᔪᓄᑦ 
ᓄᓇᓕᖕᓂ ᕿᓚᓗᒐᒐᒃᓴᑦ ᑭᒡᓕᖏᓐᓄᑦ, ᐊᑐᖅᑕᐅᑦᑎᐊᖁᓪᓗᒍ ᕿᓚᓗᒐᕋᓱᐊᕐᓂᖅ ᑭᐅᖃᑦᑕᕐᓗᑎᒃ 
ᐊᕐᕌᒍᒥᑦ ᐊᕐᕌᒍᒧᑦ ᐊᓯᔾᔨᕈᑕᐅᕙᓪᓕᐊᔪᓂᒃ ᕿᓚᓗᒐᐃᑦ ᐊᑐᐃᓐᓇᐅᓂᖏᓐᓄᑦ, ᐊᒻᒪ ᐊᑭᓕᖅᑕᐅᖃᑦᑕᕐᓗᑎᒃ 
ᐅᖓᑖᓄᕈᑕᐅᔪᑦ ᕿᓚᓗᒐᒐᒃᓴᑦ ᐃᓗᐊᓂ ᒥᐊᓂᖅᓯᕝᕕᐅᑉ ᐃᓚᓐᖓᖅᑎᕆᖃᑦᑕᕐᓂᒃᑯᑦ ᐊᕐᕌᒍ 
ᕿᓚᓗᒐᒐᒃᓴᖏᓐᓂᒃ. 
 

ᐱᒋᐊᕐᓂᖓᓂ ᐱᓕᕆᔭᐅᓂᕆᒐᔭᖅᑕᖓ ᕿᓚᓗᒐᒐᒃᓴᓂᒃ ᓂᕕᖓᑖᓂᒃ ᓄᒃᑎᕆᓂᕐᒧᑦ ᐊᑐᐊᒐᖅ 
ᐊᑐᖅᑕᐅᓗᓂ ᐃᓗᐊᓃᑦᑐᖅ ᐅᐃᒍᖓ 4 ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ 
ᐸᕐᓇᐅᑎᖓᓂ. 

 
 

4) ᒪᓕᒐᖏᑦ ᐊᑑᑎᖃᖅᑐᒥᒃ ᓇᐅᑦᑎᖅᓱᐊᖃᖁᓪᓗᒋᑦ ᐊᓪᓚᓐᖑᐊᓂᒃ ᕿᓚᓗᒐᖅᐸᓪᓕᐊᔪᑦ 
ᓄᓈᖅᓯᑎᓪᓗᒋᑦ.   ᑭᖑᕙᖅᓯᒪᖏᓪᓗᑎᒃ ᐊᒻᒪ ᓇᓕᖅᑯᑦᑎᓯᒪᓗᑎᒃ ᑐᓴᒐᒃᓴᑦ ᓄᓈᖅᑕᐅᔪᓄᑦ 
ᐱᔭᐅᔭᕆᐊᖃᖅᐳᑦ ᓯᕗᒧᐊᑦᑎᐊᖁᓪᓗᒋᑦ ᕿᓚᓗᒐᒐᒃᓴᑦ ᑭᒡᓕᖏᑦ ᐊᑐᓂ ᒥᐊᓂᖅᓯᕝᕕᐅᔪᓂ ᐱᔭᐅᔪᒃᓴᑦ 
ᐅᖓᑖᓄᐊᖁᓇᒋᑦ. 

 
 

1) ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᑐᓴᖅᑎᑦᑎᓂᐊᖅᐳᑦ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ 
ᑎᒥᖁᑎᖓᓐᓄᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓄᑦ ᓄᓇᓕᖕᓂ ᕿᓚᓗᒐᒐᑦᓴᑦ ᓄᖑᑕᐅᔭᕌᖓᑕ. 

2) ᑖᒃᑯᐊ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᑦ ᑐᓴᖅᑎᑦᑎᓂᐊᖅᐳᑦ ᐃᒪᕐᒥᐅᑕᓕᕆᔨᒃᑯᓐᓂᒃ 
ᑕᐃᑦᓱᒪᓂ ᐊᐅᔭᒃᑯᑦ, ᐊᖅᑯᓵᖅᑎᓪᓗᒋᑦ ᐊᒻᒪᓗ ᐊᕐᕌᒍᓕᒫᒧᑦ ᕿᓚᓗᒐᒐᒃᓴᓄᑦ ᐊᑐᖅᑐᒃᓴᑦ 
ᐃᓱᓕᑦᑕᕌᖓᑕ ᐊᑐᓂ ᒥᐊᓂᖅᓯᕝᕕᐅᔪᑦ ᐃᓗᐊᓂ. 

 
 
 

5)  ᒪᓕᒐᐃᑦ ᐱᐅᓯᒋᐊᖁᓪᓗᒍ ᖃᐅᔨᒪᔾᔪᑎᑦ ᑐᒑᑦ ᓇᑭᓐᖓᔭᐅᓂᖏᓐᓂᒃ.    
 
ᓇᓗᓇᐃᒃᑯᑦᑎᖅᓯᓂᕐᒧᑦ ᐃᖏᕐᕈᓂ ᐅᔪᖅ ᐊᓪᓚᓐᖑᐊᑦ ᕿᓚᓗᒐᑦ ᑐᒑᖏᓐᓄᑦ ᓴᓇᔭᐅᓯᒪᓕᖅᑐᖅ 
ᐋᖅᑭᒡᑕᐅᖁᓪᓗᒋᑦ ᒫᓐᓇᐅᔪᖅ ᐊᑲᐅᓐᖏᓕᐅᕈᑎᐅᔪᑦ ᐊᒃᑐᐃᓯᒪᔪᑦ ᒪᓕᒐᕐᓂᒃ ᓯᖁᒥᑦᑎᖏᓪᓗᑎᒃ ᑐᒑᕐᓂᒃ 
ᓂᐅᕐᕈᑎᖃᖃᑦᑕᕐᓂᕐᒧᑦ ᓴᖅᑭᓯᒪᔪᑦ ᓂᕕᖓᑖᑦ ᐊᔾᔨᒌᖃᑦᑕᖏᓐᓂᖏᓐᓄᑦ.  ᑕᐃᒪᓕ ᐊᓪᓚᓐᖑᐊᒥᒃ 
ᕿᓚᓗᒐᕐᒥᒃ ᓄᓈᖅᓯᔪᖃᖅᑎᓪᓗᒍ, ᑐᒑᖓ ᖃᐅᔨᓴᖅᑕᐅᒐᔭᖅᐳᖅ ᐊᒻᒪ ᑕᑭᓂᖓ ᐆᒃᑐᖅᑕᐅᓗᓂ 
ᐆᒪᔪᕐᓂᐊᖅᑐᒧᑦ ᐅᕝᕙᓗ ᐃᒪᕐᒥᐅᓯᕆᔨᒧᑦ.  ᑕᐃᒪᓕ ᖃᐅᔨᓴᖅᑕᐅᔭᕇᖅᓯᒪᑎᓪᓗᒍ, ᐆᒪᔪᕐᓂᐊᖅᑎ 
ᐃᒪᕐᒥᐅᓯᕆᔨᓘᓐᓃᑦ ᓇᓗᓇᐃᒃᑯᑦᓯᖅᓯᒐᔭᖅᐳᖅ ᑐᒑᕐᒥᒃ ᐱᔭᐅᓯᒪᓂᖓᓂᒃ ᐱᖁᔭᓂᒃ ᓯᖁᒥᑦᑎᓯᒪᓇᑎᒃ 
ᕿᓚᓗᒐᖅᑕᐅᔪᕕᓂᐅᓂᖓᓂᒃ ᐊᒻᒪ ᐃᓕᓗᓂᐅᒃ ᓂᕕᖓᑖᖅ ᑐᒑᕐᒧᑦ ᐊᑐᕐᓗᓂ ᐲᔾᔭᐃᒃᑯᑎᒥᒃ.  

 
ᐃᓘᓐᓇᖏᑦ ᑐᒑᒃ ᖃᐅᔨᓴᖅᑕᐅᔭᕆᐊᖃᖅᐳᑦ ᐊᒻᒪ ᓇᓗᓇᐃᒃᑯᑦᓯᖅᑕᐅᓯᒪᔭᕆᐊᖃᖅᐳᑦ 
ᐆᒪᔪᕐᓂᐊᖅᑐᒧᑦ ᐅᕝᕙᓗ ᐃᒪᕐᒥᐅᓯᕆᔨᒧᑦ, ᑕᐃᑦᓱᒪᓂ ᐃᓕᓯᓂᐊᕐᒪᑕ ᐃᓕᓯᒪᐃᓐᓇᓕᕐᓂᐊᖅᑐᒥᒃ 
ᐊᑦᑕᑕᕐᒥᒃ ᐲᔾᔭᐃᒃᑯᓯᖅᓯᒪᓗᓂ ᑐᒑᕐᒥ. 

 
 
 

6) ᒪᓕᒐᐃᑦ ᐊᒃᐸᖅᓯᒋᐊᕈᑎᑦ ᐃᑭᓕᖅᑕᐅᔪᓄᑦ ᐊᒻᒪ ᐊᓯᐅᔨᔭᐅᔪᓄᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ 
 
 
ᓄᓇᓕᖕᓂ ᐊᖑᓇᓱᖕᓂᕐᒧᑦ ᐸᕐᓇᐅᑎᑦ ᐱᒻᒪᕆᐅᕗᑦ ᓴᓇᕐᕈᑕᐅᓗᑎᒃ ᐊᑐᖅᑕᐅᔪᓐᓇᕐᒪᑕ 
ᑲᔪᖏᖅᓴᐅᑕᐅᓗᑎᒃ ᐊᒻᒪ ᐊᑐᓕᖅᑎᑦᑎᔾᔪᑕᐅᓗᑎᒃ ᓄᖑᑦᑎᕙᓪᓕᐊᖏᓪᓗᑎᒃ ᐊᖑᓇᓱᖕᓂᕐᒧᑦ 
ᐱᖅᑯᓯᖃᖁᓪᓗᒋᑦ ᐃᓘᓐᓇᖏᑦ ᐊᓪᓚᓐᖑᐊᓂᒃ ᕿᓚᓗᒐᕋᓱᐊᖅᑎᐅᔪᑦ ᓄᓇᓕᑦ.  ᑎᑎᕋᖅᓯᒪᔪᑦ ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᑦ ᕿᓚᓗᒐᖅᓯᐅᕐᓂᕐᒧᑦ ᒪᓕᒐᕋᓛᖏᑦ ᐱᑕᖃᓕᕇᖅᑐᑦ ᐃᓚᖏᓐᓂ ᓄᓇᓕᖕᓂ 
ᐊᓪᓚᓐᖑᐊᓂᒃ ᕿᓚᓗᒐᖅᓯᐅᖅᑎᐅᔪᓂ.  
 
ᐃᓘᓐᓇᖏᑦ ᐊᓪᓚᓐᖑᐊᓂᒃ ᕿᓚᓗᒐᕋᓱᐊᖅᑎᐅᔪᑦ ᓄᓇᓕᐅᔪᑦ ᓴᓇᔭᕆᐊᖃᖅᐳᑦ ᑎᑎᕋᖅᓯᒪᔪᓂᒃ 
ᐸᕐᓇᐅᑎᓂᒃ ᐱᖃᓯᐅᔾᔨᓯᒪᔪᓂᒃ ᐊᑐᕈᓐᓇᖅᑐᓂᒃ ᒪᓕᒐᕐᓂᒃ ᐊᖑᓇᓱᒃᑎᑦ ᐃᑭᓕᖅᓯᖏᓐᓂᖅᓴᐅᖁᓪᓗᒋᑦ 
ᐊᒻᒪ ᐊᓯᐅᔨᖏᓐᓂᖅᓴᐅᖁᓪᓗᒋᑦ ᕿᓚᓗᒐᕋᓱᐊᖅᑕᖏᓐᓂᒃ. 

 
 
 
 
ᓄᓇᓕᖕᓂᑦ ᑐᓴᕋᓱᐊᕐᓂᖅ ᐱᓪᓗᒍ ᐊᓯᔾᔨᖅᓯᔾᔪᑕᐅᔪᒪᔪᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᒥᐊᓂᖅᓯᔾᔪᑎᑦ 
 
ᐱᒋᐊᕐᕕᒋᓪᓗᒍ ᒫᔾᔨ 19 ᑎᑭᓪᓗᒍ 31, 2012 (TAB 18), ᐃᒪᕐᒥᐅᑕᓕᕆᔨᒃᑯᑦ ᓄᓇᓕᖕᓄᑦ ᐳᓚᕋᓐᓂᖃᓚᐅᖅᑐᑦ 
ᓄᓇᕗᒥ ᐱᓪᓗᒋᑦ ᐊᓯᔾᔨᖅᓯᔾᔪᑕᐅᔪᒪᔪᑦ ᒫᓐᓇᐅᔪᖅ ᐊᑐᖅᑕᐅᔪᓄᑦ ᐊᓪᓚᓐᖑᐊᓄᑦ ᕿᓚᓗᒐᓕᕆᔾᔪᑎᑦ 
ᐊᐅᓚᓂᖏᓐᓄᑦ ᐊᒻᒪ ᐱᓪᓗᒋᑦ ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖓᑦ  (TAB 19). 
ᓄᓇᓕᖕᓂ ᑭᒡᒐᖅᑐᖅᑎᑦ ᐊᑐᓂ 23−ᖑᔪᓂᑦ ᓄᓇᓕᐅᔪᓂᑦ ᕿᓚᓗᒐᕋᓱᐊᖅᑎᑦ ᐊᓪᓚᓐᖑᐊᓂᑦ ᐊᒻᒪ 
ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᑦ ᑭᒡᒐᖅᑐᖅᑎᖃᕐᖢᑎᒃ ᐊᑐᓂ ᐊᒡᒍᖅᑐᖅᓯᒪᓂᕐᒥᓐᖔᖅᑐᑦ 

ᖃᐃᖅᑯᔭᐅᓚᐅᖅᑐᑦ ᑐᖅᑲᖅᑕᕐᕕᖕᒥ 9−ᖏᖅᓱᕐᓗᑎᒃ ᐅᓪᓘᖕᓄᑦ ᒪᕐᕉᖕᓄᑦ ᑲᑎᒪᓂᕐᓄᑦ, ᐊᑕᐅᓯᐅᖃᑦᑕᓚᐅᖅᑐᑦ 
ᐊᑐᓂ ᐊᖑᓇᓱᓪᓗᐊᑕᖃᑦᑕᖅᑐᓂ ᓄᓇᓕᐅᔪᓂ (ᐅᐃᒍᖓ 1).  ᐱᖓᓱᑦ ᐃᓛᒃᑰᖅᑐᑦ ᑐᓴᕋᓱᐊᕐᓂᖃᕐᖢᑎᒃ 
ᑲᑎᒪᓂᐅᔪᑦ ᐸᕐᓇᐅᑕᐅᓯᒪᓚᐅᖅᐳᑦ ᐊᑐᓂ ᓄᓇᓕᐅᔪᓂ ᐅᐸᒃᑕᐅᔪᓂ.  ᓯᕗᓪᓕᖅᐹᖓᓂ ᐅᓪᓗᒥ, 
ᑐᓴᕋᓱᐊᕐᓂᖃᓚᐅᖅᑐᑦ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᑦ ᑎᒥᖓᓐᓂᑦ.  ᑐᒡᓕᐊᓂ ᐅᓪᓗᕐᒥ ᐃᓄᓕᒫᖅᑎᑦᑎᓪᓗᑎᒃ 
ᐅᓐᓄᓴᒃᑯᑦ ᐊᒻᒪ ᐅᓐᓄᒃᑯᑦ.  ᒪᕐᕉᖕᓂᒃ ᐊᑕᐅᑦᓯᒃᑰᖅᑑᖕᓂᒃ ᓄᓇᓕᖕᓄᑦ ᐳᓚᕋᓐᓂᖃᓚᐅᖅᑐᑦ; ᐊᑕᐅᓯᖅᑕ 
ᑕᓯᐅᔭᕐᔪᐊᕐᒥ ᐊᒻᒪ ᐊᐅᓱᐃᑦᑐᕐᒥ ᐊᒻᒪ ᐱᖃᑖ ᕿᑭᖅᑖᓗᖕᒥᐅᑦ ᓄᓇᓕᖕᓐᓂ.  ᐊᔾᔨᖏᑦ ᓄᓇᓕᖕᓄᑦ 
ᑐᓂᔭᐅᖃᑦᑕᓚᐅᖅᑐᑦ ᐱᖃᓯᐅᑎᓯᒪᕗᑦ ᑕᐃᑲᓂ TAB 20.  ᖃᓄᐃᓕᓚᐅᕐᒪᖔᑕ ᑐᓴᒐᒃᓴᑦ ᐊᒻᒪ 
ᓂᓪᓕᐅᑕᐅᖃᑦᑕᓚᐅᖅᑐᑦ ᐳᓚᕋᑎᓪᓗᒋᑦ ᐱᖃᓯᐅᔾᔭᐅᓯᒪᕗᑦ ᐅᕙᓂ TAB 21.   
 
 
 
ᐃᓱᒪᓕᐅᖁᓪᓗᒋᑦ ᑐᒃᓯᕋᐅᑎᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ ᐊᑐᓕᖅᑎᑕᐅᖁᓪᓗᒍ 
ᐊᓯᔾᔨᖅᓯᔾᔪᑕᐅᔪᒪᓪᓗᑎᒃ ᑐᒃᓯᕋᐅᑎᑦ ᐊᓪᓚᓐᖑᐊᑦ ᕿᓚᓗᒐᐃᑦ ᒥᐊᓂᕆᔭᐅᓂᖏᓐᓄᑦ ᐊᐅᓚᓂᕆᔭᖓ ᓄᓇᓄᑦ 
ᐃᓗᐊᓂ. 
 
ᑰᑕᑎᒍᑦ ᒪᓕᒐᐃᑦ � ᒪᓕᒡᓗᒋᑦ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᓈᓴᐅᑎᖓ s.5.2.33(d) 
 
 
1. ᓴᓇᔭᐅᓂᖏᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᑎᓴᒪᓄᑦ ᐊᓪᓚᓐᖑᐊᓄᑦ 

ᕿᓚᓗᒐᕐᓄᑦ ᓇᔪᒐᕆᔭᐅᔪᓄᑦ (ᑰᒐᓇᔪᑉ ᕿᑭᖅᑕᖓᓂᑦ; Admiralty Inlet; Eclipse Sound; 
ᑲᓇᖕᓇᖓᓂ ᕿᑭᖅᑖᓘᑉ ᐊᒻᒪ ᐊᑕᐅᓯᐅᑎᑕᐅᓗᑎᒃ ᐅᐊᖕᓇᖓᓃᑦᑐᑦ ᑕᓯᐅᔭᕐᔪᐊᑉ) ᐃᓗᐊᓂ ᓄᓇᕗᑦ. 
ᒪᓕᒡᓗᒋᑦ ᒪᓕᒐᖏᑦ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ s.5.6.25, ᐊᒻᒪ ᑲᑐᔾᔭᐅᓗᓂ ᐊᖏᕈᑕᐅᓯᒪᔪᖅ 
ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ, ᓴᓇᖁᓪᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ ᑖᒃᑯᓄᖓ ᕿᓚᓗᒐᖃᐅᓯᕝᕕᖕᒦᑦᑐᓄᑦ ᐊᒻᒪ ᐅᓄᕐᓂᕆᔭᖏᑎᒍᑦ ᓄᓇᕗᑦ 
ᐃᓗᐊᓂ ᑖᒃᑯᐊ ᐊᔾᔨᖃᕐᓂᐊᖅᐳᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᓴᓇᔭᐅᓯᒪᔪᓂᒃ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ. 
 

 
2. ᓴᓇᔭᐅᓂᖏᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᑎᓴᒪᓄᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ 

ᓇᒐᕆᔭᐅᔪᓄᑦ (ᑰᒐᓇᔪᑉ ᕿᑭᖅᑕᖓᓂᑦ; Admiralty Inlet; Eclipse Sound; ᑲᓇᖕᓇᖓᓂ ᕿᑭᖅᑖᓘᑉ) 
ᐊᒻᒪ ᐊᑕᐅᓯᐅᑎᑕᐅᓗᑎᒃ ᐅᐊᖕᓇᖓᓃᑦᑐᑦ ᑕᓯᐅᔭᕐᔪᐊᑉ) ᐃᓗᐊᓂ ᓄᓇᕗᑦ. ᓴᓇᔭᐅᓗᑎᒃ ᑲᑎᓐᖓᔪᑦ 
ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᑖᒃᑯᓄᖓ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᐊᒡᒍᖅᑐᖅᓯᒪᓂᖏᑎᒍᑦ ᐊᒻᒪ 
ᐅᓄᕐᓂᖏᑎᒍᑦ ᐃᓱᒪᒋᖃᓯᐅᑎᓗᒋᑦ ᒫᓐᓇᐅᔪᖅ ᐃᒪᕐᒥᐅᑕᓕᕆᔨᒃᑯᑦ ᐅᖃᐅᔾᔨᒋᐊᕈᑎᖓᑦ ᐱᓪᓗᒋᑦ 
ᐊᑐᓕᖁᔭᓕᐊᕆᔭᐅᓯᒪᔪᖅ ᓄᖑᑦᓯᕙᓪᓕᐊᖏᓪᓗᑎᒃ ᕿᓚᓗᒐᖅᑕᐅᔪᓐᓇᖅᑐᑦ ᑭᒡᓕᖏᑦ ᐃᓗᐊᓂ ᑲᑎᓐᖓᔪᑦ 
ᓄᓈᖅᑕᐅᔪᓐᓇᖅᑐᑦ ᑭᒡᓕᖏᓂ ᓇᓗᓇᐃᖅᑕᐅᓯᒪᔪᑦ ᐊᑖᓂ: 

 
ᕿᓚᓗᒐᑦ ᐊᓪᓚᓐᖑᐊᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ, ᐱᔭᐅᔪᓐᓇᖅᑐᑦ ᐅᓄᕐᓂᕆᔪᓐᓇᖅᑕᖏᑦ (PBR) 
ᐊᒻᒪ ᑲᑎᓐᖓᔪᑦ ᓄᓈᖅᑕᐅᔪᒃᓴᑦ ᑭᒡᓕᖏᑦ (TALC) ᐊᑐᓂ ᕿᓚᓗᒐᖃᐅᓯᕝᕕᐅᔪᓂ ᐅᕝᕙᓗ ᐅᓄᕐᓂᖏᑎᒍᑦ 
(ᓲᒃᓗ ᒥᐊᓂᖅᓯᕝᕖᑦ), ᑐᓐᖓᕕᒋᓪᓗᒋᑦ ᕿᓚᓗᒐᑦ ᐊᒡᒍᖅᑐᖅᓯᒪᓂᖏᓐᓂᒃ ᐊᒻᒪ ᐅᓄᕐᓂᖏᓐᓂᒃ (TAB 5, 
TAB 6) 

 CV = Coefficient of Variation   PBR = Potential Biological Removal  TALC = Total Allowable Landed Catch 

 
 
3. ᑕᐃᒪᓕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᓴᓇᔭᐅᓯᒪᓕᖅᑎᓪᓗᒋᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ 

ᐊᒡᒍᖅᑐᓯᒪᓂᖏᑎᒍᑦ ᐅᕝᕙᓗ ᐅᓄᕐᓂᖏᑎᒍᑦ, ᐊᕐᕌᒍᑕᒫᓐ ᕿᓚᓗᒐᖅᑕᐅᔪᒃᓴᑦ ᐊᓪᓚᓐᖑᐊᑦ 
ᐅᖓᑖᓄᕆᐊᖃᖏᓪᓚᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᑕ. 

 

A. ᐊᖑᓇᓱᖕᓂᕐᒧᑦ ᒪᓕᒐᐃᑦ � ᒪᓕᒡᓗᒋᑦ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᓈᓴᐅᑖ s.5.2.33(k) 
 
 
4. ᓴᓇᔭᐅᓗᑎᒃ ᑭᒡᓕᖏᑦ ᑕᓪᓕᒪᐅᔪᑦ ᒥᐊᓂᖅᓯᕝᕕᐅᔪᑦ ᑐᓐᖓᕕᒋᓗᒋᑦ ᐊᓪᓚᓐᖑᐊᑦ ᕿᓚᓗᒐᑦ 

ᑲᑎᖃᑦᑕᕐᓂᕆᔭᖏᑦ ᓄᓇᕗᑦ ᐃᓗᐊᓂ.  ᐅᑯᓂᖓ ᐱᖃᓯᐅᔾᔨᓯᒪᕗᖅ; 
1) ᑰᒐᓇᔪᑉ ᐃᑭᖓ ᒥᐊᓂᖅᓯᕝᕕᒃ  
2) Admiralty Inlet ᒥᐊᓂᖅᓯᕝᕕᒃ   
3) Eclipse Sound ᒥᐊᓂᖅᓯᕝᕕᒃ  
4) ᑲᓇᖕᓇᖅᐸᓯᖓ ᕿᑭᖅᑖᓘᑉ  ᒥᐊᓂᖅᓯᕝᕕᒃ   
5) ᐅᐊᖕᓇᖅᐸᓯᖓ ᑕᓯᐅᔭᕐᔪᐊᑉ    ᒥᐊᓂᖅᓯᕝᕕᒃ  

 
 
ᖃᓄᐃᓕᖓᓂᖏᑦ ᑭᒡᓕᖏᑦ ᐊᑐᓂ ᒥᐊᓂᖅᓯᕝᕕᖕᓂ ᐱᖃᓯᐅᔾᔭᐅᓯᒪᔪᑦ ᓇᓗᓇᐃᖅᓯᓯᒪᔪᓂ 
ᑕᐃᑲᓂ ᐅᐃᒍᖓ 2−ᒥ. 

 
 
5. ᑕᐃᒪᓕ ᓄᓇᓕᖕᓂ ᕿᓚᓗᒐᖅᑕᐅᔪᒃᓴᑦ (ᐊᕐᕌᒍᓕᒫᒧᑦ ᕿᓚᓗᒐᒐᒃᓴᑦ ᓄᓇᓕᖕᓄᑦ, ᐊᐅᔭᒃᑯᑦ ᕿᓚᓗᒐᒐᒃᓴᑦ 

ᓄᓇᓕᖕᓄᑦ, ᐊᖅᑯᓵᖅᑎᓪᓗᒋᑦ ᕿᓚᓗᒐᒐᒃᓴᑦ ᓄᓇᓕᖕᓄᑦ), ᒪᓕᒡᓗᒋᑦ ᒪᓕᒐᓕᐊᕆᔭᐅᓯᒪᔪᑦ ᐊᕐᕌᒍᑕᒫᓐ 
ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᓐᓄᑦ, ᓄᖑᑕᐅᔭᕌᖓᑕ ᓄᓇᓕᖕᓂ ᓇᓕᐊᖕᓂᑐᐃᓐᓇᖅ, 

ᐅᓄᕐᓂᖏᑦ ᓯᐊᒻᒪᒃᑎᖅᓯᒪᓂᖏᑦ ᓈᓴᖅᑕᐅ
ᓂᖓᑕ 
ᐊᕐᕌᒍᐊ 

ᐅᓄᕐᓂᖏᓐᓄᑦ 
ᒥᒃᓴᐅᓴᒃᑕᐅᓯᒪ

ᔪᑦ  

CV ᐱᔭᐅᒐ
ᔭᓐᖑᐊ
ᖅᑐᑦ  

ᑲᑎᓐᖓ
ᔪᑦ 

ᓄᓈᖅᑕ
ᐅᔪᓐᓇᖅ

ᑐᑦ*  
       
ᐸᕙᓐ ᐸᐃ 
ᐃᑭᖓ   

ᑰᒐᓇᔪᑉ ᐃᑭᖓ  1996 45,358  35% 681 532 

 Admiralty Inlet  2010 18,049  23 % 299 233 
 Eclipse Sound  2004 20,225  36% 301 236  
 ᑲᓇᖕᓇᖅᐸᓯᖓ 

ᕿᑭᖅᑖᓘᑉ   
2003 10,073  31% 156 122 

       
ᐅᐊᖕᓇᖅᐸᓯᖓ 
ᑕᓯᐅᔭᕐᔪᐊᑉ 

 2000 5,053  40% 73  57 

ᐊᓪᓚᓐᖑᐊᓂᒃ ᕿᓚᓗᒐᕋᓱᐊᕆᐊᖃᕈᓐᓃᕋᔭᖅᑐᑦ, ᑭᓯᐊᓂ ᐊᖏᖅᑕᐅᓯᒪᒃᐸᑕ ᐊᒡᒍᖅᑐᖅᓯᒪᓂᕐᒥ 
ᐆᒪᔪᓕᕆᔨᑦ ᑎᒥᖏᓐᓄᑦ ᐊᑐᖅᑕᐅᓗᓂ ᕿᓚᓗᒐᒐᒃᓴᑦ ᓂᕕᖓᑖᖏᓐᓂᒃ ᓄᒃᑎᕆᓂᕐᒧᑦ ᐊᑐᐊᒐᖅ. 
 

 
6. ᕿᓚᓗᒐᒐᒃᓴᑦ ᓂᕕᖓᑖᖏᑦ (ᕿᓚᓗᒐᒐᒃᓴᓄᑦ ᓚᐃᓴᓐᓯᑦ) ᐊᑐᖅᑕᐅᔪᓐᓇᖅᑐᑦ ᕿᓚᓗᒐᓱᖃᕈᑕᐅᓗᑎᒃ 

ᐊᓪᓚᓐᖑᐊᓂᒃ ᑭᓯᐊᓂ ᐃᓗᐊᓂ ᒥᐊᓂᖅᓯᕝᕕᐅᑉ ᓇᓗᓇᐃᖅᑕᐅᓯᒪᔫᑉ ᓂᕕᖓᑖᑉ ᐊᑐᕐᕕᒃᓴᖓᓄᑦ. 
 
 
7. ᐊᒡᒍᖅᑐᖅᑕᐅᓂᖓ ᐊᕐᕌᒍᒥ ᐊᓪᓚᓐᖑᐊᓂᒃ ᕿᓚᓗᒐᖅᓯᐅᕐᓂᖅ ᒪᓕᒃᓯᓯᒪᕗᖅ ᐊᓪᓚᓐᖑᐊᑦ ᕿᓚᓗᒐᑦ 

ᐊᖅᑯᓵᖅᑕᕐᓂᖏᓐᓄᑦ ᐅᑯᓄᖓ ᑲᓇᖕᓇᖓᓂ ᕿᑭᖅᑖᓘᑉ, Eclipse Sound ᐊᒻᒪ Admiralty Inlet 
ᒥᐊᓂᖅᓯᕝᕕᖏᓐᓂ.  ᑖᒃᑯᐊ ᐊᒡᒍᖅᑐᐃᒐᔭᖅᑐᑦ ᐊᕐᕌᒍᑕᒫᓐ ᕿᓚᓗᒐᕋᓱᐊᕐᓇᖃᕐᓗᑎᒃ ᒪᕐᕉᖕᓂᒃ: 
ᐊᐅᔭᒃᑯᑦ ᐊᒻᒪ ᐅᑭᐊᒃᓵᒃᑯᑦ, ᒥᐊᓂᖅᓯᕝᕕᒃ  ᒪᓕᒃᑕᐅᓗᑎᒃ ᐅᓪᓗᐃᑦ ᐋᖅᑭᒡᑕᐅᓯᒪᔪᑦ ᐊᕐᕌᒍᑕᒫᓐ 
ᐊᑐᓕᖁᔭᓕᐊᖑᖃᑦᑕᕐᓗᑎᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓄᑦ ᕿᓚᓗᒐᕋᓱᐊᖅᑎᐅᔪᓄᑦ 
ᒥᐊᓄᓂᖅᓯᕝᕕᖕᓂ. 

 
8. ᓴᓇᓗᑎᒃ ᐊᑐᖅᑕᐅᖃᑦᑕᕐᓂᐊᖅᑐᒥᒃ ᐊᐅᓚᓂᐅᓂᐊᖅᑐᒥᒃ ᒪᑐᓯᖃᑦᑕᕐᓂᐊᕐᓗᑎᒃ ᐊᓪᓚᓐᖑᐊᓂᒃ 

ᕿᓚᓗᒐᖅᓯᐅᕐᓇᕐᒥ ᐊᑐᓂ ᒥᐊᓂᖅᓯᕝᕕᐅᔪᓂ ᕿᓚᓗᒐᒐᒃᓴᑦ ᓄᖑᑕᐅᔭᕌᖓᑕ: 
 
a. ᓄᓇᓕᖕᓄᑦ ᕿᓚᓗᒐᕋᓱᐊᖅᐊᒃᑐᓄᑦ ᐊᕐᕌᒍᓕᒫᒧᑦ ᐊᑐᕐᓂᐊᖅᑐᓂᒃ ᒪᓕᒐᖃᕋᑎᒃ (ᓲᕐᓗ: ᐊᑐᕐᓗᑎᒃ 

ᐊᕐᕌᒍᓕᒫᒧᑦ ᐊᑐᕈᓐᓇᖅᑐᒥᒃ ᓂᕕᖓᑖᓂᒃ), ᑕᐃᒪᓕ  ᐊᕐᕌᒍᓕᒫᒧᑦ ᒥᐊᓂᖅᓯᕝᕕᒃ  ᓄᓇᓕᖕᓂ 
ᕿᓚᓗᒐᒐᒃᓴᑦ ᓄᖑᑕᐅᒃᐸᑕ ᐃᓗᐊᓂ ᒥᐊᓂᖅᓯᕝᕕᐅᑉ, ᕿᓚᓗᒐᕋᓱᐊᕆᐊᖃᕈᓐᓃᕋᔭᖅᐳᑦ ᑕᐃᑲᓐᖓᑦ 
ᒥᐊᓂᖅᓯᕝᕕᖕᒥᑦ. 
 

b.  ᓄᓇᓕᐅᔪᑦ ᐊᑐᖅᑐᑦ ᐊᑕᐅᓯᐅᖏᑦᑐᓂᒃ ᓂᕕᖓᑖᓂᒃ ᕿᓚᓗᒐᕈᓐᓇᐅᑎᓂᒃ ᐊᕐᕌᒍᑉ ᐃᓗᐊᓂ 
ᐊᑐᖅᑐᒃᓴᓄᑦ ᒪᓕᒐᐃᑦ  (ᓲᕐᓗ ᐊᐅᔭᒃᑯᑦ ᕿᓚᓗᒐᕈᓐᓇᐅᑎᑦ ᓂᕕᖓᑖᖏᑦ ᐊᒻᒪᓗ 
ᐊᖅᑯᓵᓕᖅᑎᓪᓗᒋᑦ ᕿᓚᓗᒐᕈᓐᓇᐅᑎᑦ ᓂᕕᖓᑖᖏᑦ): 

i. ᐊᐅᔭᒃᑯᑦ ᕿᓚᓗᒐᕋᓱᐊᕐᓂᖅ ᒥᐊᓂᖅᓯᕝᕕᖕᒥ ᒪᑐᔭᐅᖃᑦᑕᖅᐳᖅ ᐃᒪᐃᑦᑐᓄᑦ ᒪᓕᒐᕐᓄᑦ 
ᑎᑭᐅᑎᔭᕌᖓᑕ: 

1. ᑕᐃᑦᓱᒪᓂ ᐊᐅᔭᒃᑯᑦ ᓄᓇᓕᖕᓂ ᕿᓚᓗᒐᒐᒃᓴᑦ ᐃᓗᐊᓂ ᒥᐊᓂᖅᓯᕝᕕᐅᑉ 
ᓄᖑᑕᐅᒃᐸᑕ; ᐅᕝᕙᓗ 

2. ᑕᐃᑦᓱᒪᓂ ᐊᐅᔭᒃᑯᑦ ᕿᓚᓗᒐᕋᓱᐊᕐᓇᐅᑉ ᐅᓪᓗᐊ ᓇᓗᓇᐃᖅᑕᐅᓯᒪᔪᖅ 
ᑎᑭᐅᑎᑎᓪᓗᒍ ᐊᐅᔭᒃᑯᑦ ᓂᕕᖓᑖᑦ ᓄᖑᑕᐅᑎᓪᓗᒋᑦ. 
 

ii. ᐊᖅᑯᓵᓕᖅᑎᓪᓗᒋᑦ ᕿᓚᓗᒐᕋᓱᐊᕐᓂᖅ ᒥᐊᓂᖅᓯᕝᕕᖕᒥ ᒪᑐᔭᐅᖃᑦᑕᕐᓂᐊᖅᐳᖅ 
ᓇᓕᐊᑐᐃᓐᓇᖅ ᒪᓕᒐᐅᔪᖅ ᑎᑭᐅᑎᔭᕌᖓᑦ: 

1. ᑕᐃᑦᓱᒪᓂ ᐊᖅᑯᓵᓕᖅᑎᓪᓗᒋᑦ ᓄᓇᓕᖕᓂ ᕿᓚᓗᒐᒐᒃᓴᑦ ᐃᓗᐊᓂ ᒥᐊᓂᖅᓯᕝᕕᐅᑉ 
ᓄᖑᑕᐅᑎᓪᓗᒋᑦ; ᐅᕝᕙᓗ 

2. ᑕᐃᑦᓱᒪᓂ ᐊᖅᑯᓵᓕᖅᑎᓪᓗᒋᑦ ᕿᓚᓗᒐᖅᓯᐅᕐᓇᐅᑉ ᐅᓪᓗᐊ ᓇᓗᓇᐃᖅᑕᐅᓯᒪᔪᖅ 
ᑎᑭᐅᑎᑎᓪᓗᒍ. 

 
 
 
9. ᒪᓕᒐᐃᑦ ᐊᒃᐸᕆᐊᖁᓪᓗᒋᑦ ᐃᑭᓕᖅᓯᓂᖅ ᐊᒻᒪ ᐊᓯᐅᔨᓂᖅ ᐊᓪᓚᓐᖑᐊᓂᒃ ᕿᓚᓗᒐᕐᓂᒃ 

ᐃᓘᓐᓇᖏᑦ ᐊᓪᓚᓐᖑᐊᓂᒃ ᕿᓚᓗᒐᖅᓯᐅᖅᑎᑦ ᓄᓇᓕᐅᔪᑦ ᓴᓇᔭᕆᐊᖃᖅᐳᑦ ᑎᑎᕋᖅᓯᒪᔪᓂᒃ 
ᐸᕐᓇᐅᑎᓂᒃ ᐱᖃᓯᐅᔾᔨᓯᒪᔪᓂᒃ ᐊᑐᕈᓐᓇᖅᑐᓂᒃ ᒪᓕᒐᕐᓂᒃ ᐊᑐᖅᑕᐅᓂᐊᖅᑐᓂᒃ ᐊᖑᓇᓱᒃᑎᓄᑦ 
ᐊᒃᐸᕆᐊᖁᓪᓗᒍ ᐃᑭᓕᖅᓯᓂᖅ ᐊᒻᒪ ᐊᓯᐅᔨᖃᑦᑕᕐᓂᖅ ᕿᓚᓗᒐᖅᑕᐅᒐᓱᐊᖅᑐᓂᒃ. 

 
 

 

B. ᒪᓕᒐᖏᑦ ᑐᓴᒐᒃᓴᖃᖅᑎᑦᓯᓂᐅᑉ  
 

10. ᕿᓚᓗᒐᖅᑕᐅᔪᑦ ᐅᖃᐅᑕᐅᖃᑦᑕᕆᐊᖃᖅᐳᑦ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᓐᓄᑦ ᐊᒻᒪ ᓄᓇᓕᖕᓂ 
ᐊᖑᓇᓱᒃᑐᓕᕆᔨᑦ ᑎᒥᖏᓐᓄᑦ ᐊᕐᕌᒍᑕᒫᓐ: 
 

a. ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᑐᓴᖅᑎᑦᑎᔭᕆᐊᖃᖅᐳᖅ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ 
ᑎᒥᖏᓐᓄᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᓐᓄᑦ ᓄᓇᓕᖕᓂ ᕿᓚᓗᒐᒐᒃᓴᐅᔪᑦ ᓄᖑᑕᐅᑐᐊᖅᐸᑕ (ᐊᕐᕌᒍᓕᒫᖅ 
ᐊᑐᖅᑐᒃᓴᑦ, ᐅᕝᕙᓗ ᐊᐅᔭᒃᑯᑦ ᐅᑭᐊᒃᓵᒃᑯᓪᓗ ᐊᑐᖅᑐᒃᓴᑦ). 
 

b. ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᑦ ᑐᓴᖅᑎᑦᑎᓗᑎᒃ ᐃᒪᕐᒥᐅᑕᓕᕆᔨᒃᑯᓐᓄᑦ ᑕᐃᑦᓱᒪᓂ 
ᓄᓇᓕᖕᓂ ᕿᓚᓗᒐᒐᒃᓴᑦ ᓄᖑᑕᐅᔭᕌᖓᑕ (ᐊᕐᕌᒍᓕᒫᖅ ᐊᑐᖅᑐᒃᓴᑦ, ᐅᕝᕙᓗ ᐊᐅᔭᒃᑯᑦ ᐅᑭᐊᒃᓵᒃᑯᓪᓗ 
ᐊᑐᖅᑐᒃᓴᑦ) ᐊᑐᓂ ᒥᐊᓂᖅᓯᕝᕕᐅᔪᓂ ᐊᒡᒍᖅᑐᖅᓯᒪᓂᑉ ᐃᓗᐊᓂ. 

 
 

C. ᓇᓗᓇᐃᒃᑯᑦᓯᖅᓯᓂᖅ ᐊᓪᓚᓐᖑᐊᑦ ᕿᓚᓗᒐᑦ ᑐᒑᖏᓐᓂᒃ  
 

11. ᑐᒑᖏᑦ ᓄᓈᖅᑕᐅᓯᒪᔪᑦ ᕿᓚᓗᒐᑦ ᖃᐅᔨᓴᖅᑕᐅᔭᕆᐊᖃᖅᐳᑦ ᐊᒻᒪ ᓇᓗᓇᐃᒃᑯᑦᓯᖅᑕᐅᓗᑎᒃ 
ᐆᒪᔪᕐᓂᐊᖅᑎᒧᑦ ᐅᕝᕙᓗ ᐃᒪᕐᒥᐅᑕᓕᕆᔨᒧᑦ.  ᐊᑕᐃᓐᓇᕐᓂᐊᖅᑐᒥᒃ ᐃᓕᓯᓗᑎᒃ ᓇᓗᓇᐃᒃᑯᑕᕐᒥᒃ ᑑᒑᕐᒧᑦ 
ᓂᕕᖓᑖᕐᒥᒃ, ᐃᓚᒋᓂᐊᖅᑕᖓ 20ᓇᓗᓇᐃᒃᑯᑦᑎᖅᓱᐃᓂᐅᑉ. 

 
 
 
 

D. ᐊᖏᖅᑕᐅᓂᖏᑦ ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖓᑦ  – ᒪᓕᒃᑕᐅᓗᑎᒃ 
ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ s.5.2.34(d) 

 
12. ᐊᖏᖅᑕᐅᓗᑎᒃ ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᑦ ᐊᓪᓚᓐᖑᐊᓄᑦ ᑐᒑᓕᖕᓄᑦ 

ᓄᓇᕗᑦ ᐃᓗᐊᓂ (ᐊᑐᓕᖅᑎᑕᐅᓂᐊᑕ ᐅᓪᓗᐊ 2013) ᐊᒻᒪ ᓯᕗᓪᓕᖅᐹᖓᓂ ᐱᓕᕆᔭᐅᑎᓪᓗᒍ 
ᕿᓚᓗᒐᒐᒃᓴᑦ ᓂᕕᖓᑖᖏᓐᓂᒃ ᓄᒃᑎᕆᓂᕐᒧᑦ ᐊᑐᐊᒐᑦ ᓇᓗᓇᐃᖅᑎᖅᑕᐅᑎᓪᓗᒋᑦ. 

 
 
 
 
 
ᑐᓴᕋᓱᐊᕐᓃᑦ: 
 
ᓄᓇᓕᐅᔪᑦ ᐊᒻᒪ ᑎᒥᐅᔪᑦ ᖃᐃᖅᑯᔭᐅᓚᐅᖅᑐᑦ ᐊᒻᒪ/ᐅᕝᕙᓗ ᐃᓚᐅᓪᓗᑎᒃ ᒪᐃ 2011−ᖑᑎᓪᓗᒍ ᐊᒻᒪᓗ ᒫᔾᔨ 
2012−ᖑᑎᓪᓗᒍ ᑐᓴᕋᓱᐊᕐᓂᖃᕐᓗᑎᒃ ᑲᑎᒪᑎᑦᓯᑎᓪᓗᒋᑦ ᓇᐃᓈᖅᓯᒪᔪᑦ  ᐅᐃᒍᖓ 1−ᒥ.  

ᑐᓂᓯᔪᑦ: 
 
ᐆᒪᔪᓄᑦ ᒥᐊᓂᖅᓯᔾᔪᑎᑦ 
ᕿᑎᐊᓂ ᐊᒻᒪ ᐅᑭᐅᖅᑕᖅᑐᕐᒥᐅᓂ 
ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ 
 
ᐅᓪᓗᐊ: ᐄᑉᐳ  31, 2012 

ᐅᐃᒍᖓ 1: ᓇᓗᓇᐃᖅᓯᔾᔪᑎᑦ ᐊᓪᓚᓐᖑᐊᓂᒃ ᕿᓚᓗᒐᓕᕆᓂᕐᒧᑦ ᑐᓴᕋᓱᐊᕐᓂᖃᖅᑎᓪᓗᒋᑦ ᐃᓚᐅᓚᐅᖅᑐᑦ ᑎᒥᐅᔪᑦ 
 
ᐊᓪᓚᓐᖑᐊᓂᒃ ᕿᓚᓗᒐᓕᕆᔨᑦ ᑭᒡᓕᓯᓂᐊᖅᑎᑦ ᐊᒻᒪ ᐊᖏᖃᑎᒌᒍᑎᑦ ᓄᓇᕐᔪᐊᕐᒥ ᓂᐅᕐᕈᑎᖃᕐᓂᕐᒧᑦ ᓄᖑᓐᓂᐊᖅᑐᒋᔭᐅᓕᖅᑐᓂᒃ ᐆᒪᔪᓂᒃ ᑐᓴᕋᓱᐊᕐᓂᕐᒧᑦ ᑲᑎᒪᓂᕆᓚᐅᖅᑕᖏᑦ 

ᑲᑎᒪᔭᖅᑐᖃᑕᐅᓚᐅᖅᑐᑦ ᐊᒻᒪ ᓇᓃᓐᓂᕆᓚᐅᖅᑕᖏᑦ ᒪᐃ 25-31, 2011�ᖑᑎᓪᓗᒍ 

ᓄᓇᓕᒃ ᖃ
ᐃᖅ
ᑯᔭ
ᖅ 

ᐊᖏᑦᑐᑦ ᐅᐸᒃᑕᑦ ᓄᓇᓕᑦ 
* 

HTO 
ᑲᑎᒪᑎᑕ

ᑦ 

ᐃᓄᓕᒫ
ᖅᑎᑦᓯᓂ

ᒃᑯᑦ 

ᐊᐅᓪᓚᖅ
ᑎᑕᐅᔪᖅ 
ᑲᑎᒪᔭᖅᑐ

ᖃᑕᖅ 

ᐅᖃᐅᓯᒃᓴᑦ 

ᕿᑭᖅᑖᓗᖕᒥ ᓄᓇᓕᑦ 
ᐃᒃᐱᐊᕐᔪᒃ* ᐄ ᐄ ᐄ ᐄ ᐄ ᐊᑐᓐᖏ   
ᑭᓐᖓᐃᑦ ᐄ ᑭᐅᔭᐅᖏᑦᑐᖅ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ   
ᑲᖏᖅᑐᒑᐱᒃ* ᐄ ᐄ ᐄ ᐄ ᐄ ᐊᑐᓐᖏ   
ᐊᐅᓱᐃᑦᑐᖅ* ᐄ ᐄ ᐄ ᐋᒃᑲ ᐋᒃᑲ ᐊᑐᓐᖏ  
ᓴᓂᕋᔭᒃ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐄ ᓯᓚᑦᑎᐊᕙᐅᖏᓐᓂᖓᓄᑦ ᐳᓚᕋᑎᓪᓗᒋᑦ 

ᑲᑎᒪᖃᑎᖃᕈᓐᓇᓚᐅᖏᑦᑐᑦ ᓄᓇᓕᖕᓂ 
ᐊᖑᓇᓱᒃᑐᓕᕆᔨᓂᒃ ᐅᕝᕙᓗ ᓄᓇᓕᖕᓂᓐᖔᖅᑐᒥᑦ 
ᐃᒡᓗᓕᖕᒥᑦ ᐃᓚᐅᔪᖃᕈᓐᓇᓚᐅᖏᑦᑐᖅ ᑲᑎᒪᑎᓪᓗᒋᑦ 

ᐃᒡᓗᓕᒃ* ᐄ ᐄ ᐄ ᐄ ᐄ ᐊᑐᓐᖏ   
ᐃᖃᓗᐃᑦ ᐄ ᐋᒃᑲ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ   
ᑭᒻᒥᕈᑦ ᐄ ᐋᒃᑲ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ   
ᐸᖕᓂᖅᑑᖅ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐄ ᑲᑎᒪᖃᑕᐅᓂᐊᖅᑐᖅ ᕿᑭᖅᑕᕐᔪᐊᕐᔪᐊᖅᑎᑕᐅᓚᐅᖅᑐᖅ 

ᑲᑎᒪᔪᓂ ᐃᓚᐅᓂᐊᕐᒪᑦ 
ᒥᑦᑎᒪᑕᓕᒃ* ᐄ ᐄ ᐄ ᐄ ᐄ ᐊᑐᓐᖏ   
ᕿᑭᖅᑕᕐᔪᐊᖅ* ᐄ ᐄ ᐄ ᐄ ᐄ ᐊᑐᓐᖏ   
ᖃᐅᓱᐃᑦᑐᖅ* ᐄ ᐄ ᐄ ᐄ ᐄ ᐊᑐᓐᖏ   
ᑭᕙᓪᓕᐅᑉ ᓄᓇᓕᖏᑦ 
ᐊᕐᕕᐊᑦ ᐄ ᐋᒃᑲ           



23 
 

ᖃᒪᓂᑦᑐᐊᖅ ᐄ ᐋᒃᑲ           
ᐃᒡᓗᓕᒑᕐᔪᒃ ᐄ ᐋᒃᑲ           
ᓴᓪᓕᖅ ᐄ ᐋᒃᑲ           
ᑲᖏᕐᖠᓂᖅ ᐄ ᐋᒃᑲ           
ᓇᐅᔮᑦ ᐄ ᐋᒃᑲ           
ᑎᑭᕋᕐᔪᐊᖅ ᐄ ᐋᒃᑲ           
ᕿᑎᕐᒥᐅᑦ ᓄᓇᓕᖏᑦ 
ᐃᖃᓗᒃᑑᑦᑎᐊᖅ ᐋᒃᑲ ᐋᒃᑲ           
ᐅᖅᓱᖅᑑᖅ ᐄ ᐋᒃᑲ           
ᑰᕌᕐᕈᒃ ᐄ ᐋᒃᑲ           
ᑕᓗᕐᔪᐊᖅ ᐄ ᐋᒃᑲ           
ᐊᓯᖏᑦ ᑎᒥᐅᔪᑦ 
ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ 
(ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ 
ᑎᒥᖁᑎᖓ ᕿᑭᖅᑖᓗᒃ ᓄᓇᕗᒥ) 

ᐄ ᐄ           

ᑭᕙᓪᓕᕐᒥ ᐆᒪᔪᓕᕆᔨᑦ ᑲᑎᒪᔨᖏᑦ 
(ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ 
ᑎᒥᖁᑎᖓᑦ ᑭᕙᓪᓕᕐᒥ ᓄᓇᕗᑦ) 

ᐄ ᐋᒃᑲ           

ᕿᑎᕐᒥᐅᑦ ᐆᒪᔪᓕᕆᓂᕐᒧᑦ 
ᑲᑎᒪᔨᖏᑦ (ᐊᒡᒍᖅᑐᖅᓯᒪᓂᕐᒥ 
ᐆᒪᔪᓕᕆᓂᕐᒧᑦ ᑎᒥᖁᑎᖓᑦ 
ᕿᑎᕐᒥᐅᑦ ᓄᓇᕗᑦ) 

ᐄ ᐋᒃᑲ           

ᐃᖃᓗᓕᓂᕐᒧᑦ 
ᐃᒪᕐᒥᐅᑕᓕᕆᓂᕐᒧᓪᓗ ᑲᒪᔪᑦ 
ᑲᓇᑕᒥ- AARD, RMAA, EFM 

ᐄ ᐄ           

ᓄᓇᕗᑦ ᑐᓐᖓᕕᒃ ᑎᒥᖓᑦ- 
ᐆᒪᔪᓕᕆᓂᕐᒧᑦ ᐱᓕᕆᔨᑦ 
ᐊᕙᑎᓕᕆᓂᕐᒧᓪᓗ ᐊᑐᐊᒐᓕᕆᓂᕐᒧᑦ 

ᐄ ᐄ           

ᓄᓇᕗᒥ ᐆᒪᔪᓕᕆᓂᕐᒧᑦ ᑲᑎᒪᔨᖏᑕ 
- ᐆᒪᔪᓕᕆᓂᕐᒧᑦ ᐱᓕᕆᕝᕕᖓᑦ 

ᐄ ᐄ           

ᓄᓇᕗᑦ ᒐᕙᒪᖓᓐᓂ − 
ᐱᓕᕆᕝᕕᖓᑦ ᐊᕙᑎᓕᕆᓂᕐᒧᑦ − 
ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ 
ᐱᓕᕆᕝᕕᒃ 

ᐄ ᐄ           

 
 

 
ᐊᓪᓚᓐᖑᐊᑦ ᕿᓚᓗᒐᑦ ᒥᐊᓂᕆᔭᐅᓂᖏᓐᓄᑦ ᐊᒻᒪᓗ ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖓᑦ  ᑐᓴᕋᓱᐊᕐᓂᕐᒧᑦ ᓇᐃᓈᖅᓯᒪᔪᑦ ᑲᑎᒪᖃᑕᐅᓚᐅᖅᑐᑦ ᐊᒻᒪ ᓇᓂ ᑲᑎᒪᓚᐅᕐᒪᖔᑕ 
ᒫᔾᔨ 19-31, 2012 

ᓄᓇᓕᒃ ᖃᐃᖅᑯ
ᔭᐅᕙ 

ᐊᖏᖅᑐᑦ ᐅᐸᒃᑕᖅ 
ᓄᓇᓕᒃ* 

HTO 
ᑲᑎᒪᔪᑦ 

ᐃᓄᓕᒫᖅ
ᑎᑦᑎᓪᓗ

ᑎᒃ 
ᑲᑎᒪᔪᑦ 

ᐊᖑᓇᓱᒃ
ᑎᑦ 

ᑲᑎᒪᑎᑕᑦ

ᐊᐅᓪᓚᖅᑎᑦ
ᓯᔪᖅ 

ᑲᑎᒪᔭᖅᑐᖃ
ᑕᐅᓂᐊᖅᑐᒥ

ᒃ 

ᐅᖃᐅᓯᒃᓴᑦ 

ᕿᑭᖅᑖᓗᖕᒥ ᓄᓇᓕᑦ 
ᐃᒃᐱᐊᕐᔪᒃ* ᐄ ᐄ ᐄ  ᐄ ᐄ ᐄ ᐊᑐᓐᖏ   
ᑭᓐᖓᐃᑦ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐄ ᑲᑎᒪᔭᖅᑐᖃᑕᐅᓚᐅᖅᑐᖅ ᓇᐅᔮᓂ ᑲᑎᒪᑎᓪᓗᒋᑦ 
ᑲᖏᖅᑐᒑᐱᒃ* ᐄ ᐄ ᐄ ᐄ ᐄ ᐄ ᐊᑐᓐᖏ   
ᐊᐅᓱᐃᑦᑐᖅ* ᐄ ᐄ ᐄ ᐄ ᐄ ᐄ ᐊᑐᓐᖏ   
ᓴᓂᕋᔭᒃ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐄ ᑲᑎᒪᔭᖅᑐᖃᑕᐅᓚᐅᖅᑐᖅ ᑯᕌᕐᕈᖕᒥ ᓇᐅᔮᓂᓗ ᑲᑎᒪᑎᓪᓗᒋᑦ 
ᐃᒡᓗᓕᒃ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐄ ᑲᑎᒪᔭᖅᑐᖃᑕᐅᓚᐅᖅᑐᖅ ᑲᑎᒪᑎᓪᓗᒋᑦ ᑰᕌᕐᕈᖕᒥ ᓇᐅᔮᓂᓗ 
ᐃᖃᓗᐃᑦ* ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐊᑐᓐᖏ ᑲᑎᒪᔭᖅᑐᖃᑕᐅᓚᐅᖅᑐᖅ ᐊᒡᒍᖅᑐᖅᓯᒪᓂᕐᒥ ᑲᑎᒪᑎᓪᓗᒋᑦ ᐃᖃᓗᖕᓂ ᒫᔾᔨ 31, 20
ᑭᒻᒥᕈᑦ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐄ ᑲᑎᒪᔭᖅᑐᖃᑕᐅᓚᐅᖅᑐᖅ ᓇᐅᔮᓂ ᑲᑎᒪᑎᓪᓗᒋᑦ 
ᐸᖕᓂᖅᑑᖅ* ᐄ ᐄ ᐄ ᐄ ᐄ ᐄ ᐊᑐᓐᖏ   
ᒥᑦᑎᒪᑕᓕᒃ* ᐄ ᐄ ᐄ ᐄ ᐄ ᐄ ᐊᑐᓐᖏ   
ᕿᑭᖅᑕᕐᔪᐊᖅ* ᐄ ᐄ ᐄ ᐄ ᐄ ᐄ ᐊᑐᓐᖏ   

ᖃᐅᓱᐃᑦᑐᖅ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐄ  ᓯᓚᒧᑦ ᑲᑎᒪᔭᖅᑐᕈᓐᓇᓚᐅᖏᑦᑐᑦ ᑯᕌᕐᕈᖕᒧᑦ 
ᓴᓂᑭᓗᐊᖅ ᐄ ᐋᒃᑲ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐊᑐᓐᖏ   
ᑭᕙᓪᓕᕐᒥ ᓄᓇᓕᖏᑦ 
ᐊᕐᕕᐊᑦ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐄ  ᓯᓚᒧᑦ ᑲᑎᒪᔭᖅᑐᕈᓐᓇᓚᐅᖏᑦᑐᑦ ᓇᐅᔮᓂ ᑲᑎᒪᓂᒃᓴᒧᑦ 
ᖃᒪᓂᑦᑐᐊᖅ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐄ  ᓯᓚᒧᑦ ᑲᑎᒪᔭᖅᑐᕈᓐᓇᓚᐅᖏᑦᑐᑦ ᓇᐅᔮᓂ ᑲᑎᒪᓂᒃᓴᒧᑦ 
ᐃᒡᓗᓕᒑᕐᔪᒃ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐄ  ᓯᓚᒧᑦ ᑲᑎᒪᔭᖅᑐᕈᓐᓇᓚᐅᖏᑦᑐᑦ ᓇᐅᔮᓂ ᑲᑎᒪᓂᒃᓴᒧᑦ 
ᓴᓪᓕᖅ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐄ  ᓯᓚᒧᑦ ᑲᑎᒪᔭᖅᑐᕈᓐᓇᓚᐅᖏᑦᑐᑦ ᓇᐅᔮᓂ ᑲᑎᒪᓂᒃᓴᒧᑦ 
ᑲᖏᕐᖠᓂᖅ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐄ  ᓯᓚᒧᑦ ᑲᑎᒪᔭᖅᑐᕈᓐᓇᓚᐅᖏᑦᑐᑦ ᓇᐅᔮᓂ ᑲᑎᒪᓂᒃᓴᒧᑦ 
ᓇᐅᔮᑦ* ᐄ ᐄ ᐄ ᐄ ᐄ ᐄ ᐊᑐᓐᖏ   
ᑎᑭᕋᕐᔪᐊᖅ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐄ  ᓯᓚᒧᑦ ᑲᑎᒪᔭᖅᑐᕈᓐᓇᓚᐅᖏᑦᑐᑦ ᓇᐅᔮᓂ ᑲᑎᒪᓂᒃᓴᒧᑦ 
ᕿᑎᕐᒥᐅᑦ ᓄᓇᓕᖏᑦ 
ᐃᖃᓗᒃᑑᑦᑎᐊᖅ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐄ    
ᐅᖅᓱᖅᑑᖅ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐄ    
ᑰᕌᕐᕈᒃ* ᐄ ᐄ ᐄ ᐄ ᐄ ᐄ ᐊᑐᓐᖏ   
ᑕᓗᕐᔪᐊᖅ ᐄ ᐄ ᐋᒃᑲ ᐊᑐᓐᖏ ᐊᑐᓐᖏ ᐊᑐᓐᖏ ᐄ    
ᐊᓯᖏᖑᑦ ᑎᒥᐅᔪᑦ 
ᕿᑭᖅᑖᓗᒃ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ 
(ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ 
ᑎᒥᖁᑎᖓᑦ ᕿᑭᖅᑖᓗᖕᒥ ᓄᓇᕗᑦ) 

ᐄ ᐄ             

ᑭᕙᓪᓕᕐᒥ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ 
(ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ 
ᑎᒥᖁᑎᖓᑦ ᑭᕙᓪᓕᖅ ᓄᓇᕗᑦ) 

ᐄ ᐄ             

ᕿᑎᕐᒥᐅᓂ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ 
(ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ 
ᑎᒥᖁᑎᖓᑦ ᕿᑎᕐᒥᐅᑦ ᓄᓇᕗᑦ) 

ᐄ ᐄ             

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᔨᒃᑯᓪᓗ 
ᑲᓇᑕ- RMAA, EFM 

ᐄ ᐄ             

ᓄᓇᕗᑦ ᑐᓐᖓᕕᒃ ᑎᒥᖓᑦ − ᐱᓕᕆᕕᖓᑦ 
ᐆᒪᔪᓕᕆᓂᕿᕐᒧᑦ ᐊᕙᑎᓕᕆᓂᕐᒧᓪᓗ 
ᐊᑐᐊᒐᓄᑦ 

ᐄ ᐄ             

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ − 
ᐆᒪᔪᓕᕆᓂᕐᒧᑦ ᐱᓕᕆᕝᕕᖓᑦ 

ᐄ ᐄ             

ᓄᓇᕗᑦ ᒐᕙᓚᒃᑯᖏᓐᓂ ᐱᓕᕆᕝᕕᖓᑦ 
ᐊᕙᑎᓕᕆᓂᕐᒧᑦ − ᐃᖃᓗᓕᕆᓂᕐᒧᑦ 
ᓇᑦᑎᓕᕆᓂᕐᒧᓪᓗ 

ᐄ ᐄ             

ᓄᓇᕗᑦ ᐃᓄᐃᑦ ᐆᒪᔪᓕᕆᓂᕐᒧᑦ 
ᑎᑎᕋᕐᕕᖓ− ᐱᓕᑦᓯᕐᓂᖏᓐᓄᑦ 
ᐊᓪᓚᕕᓕᕆᓂᒃᑯᑦ 

ᐄ ᐄ             

ᐅᐃᒍᖓ 2. ᓄᓇᓐᖑᐊᑎᒍᑦ ᓇᓗᓇᐃᒃᑯᑕᑦ ᓴᖅᑭᑕᐅᔪᒪᔪᓄᑦ ᑭᒡᓕᒃᓴᖏᓐᓄᑦ ᐊᓪᓚᓐᖑᐊᑦ ᕿᓚᓗᒐᐃᑦ ᒥᐊᓂᖅᓯᕝᕕᒃᓴᖏᑦ ᐃᓗᐊᓂ ᓄᓇᕗᑦ. 
 

 
 

  
     

ᐅᐊᖕᓇᖓ 
ᓴᓂᒧᑦ ᐱᖓᖕᓇᖓ ᑐᑭᒧᑦ 

ᐅᓄᕐᓂᖏᑦ ᒥᐊᓂᖅᓯᕝᕕᒃ  ᓇᓗᓇᐃᖅᓯᔾᔪᑦ Point D M   D M 
           

ᐸᕙᓐ ᐸᐃ ᐃᑭᖓ   
ᑰᒐᓇᔪᑉ 
ᕿᑭᖅᑕᖓᓂᑦ ᐃᑭᕐᒥ ᐃᒪᐃᑦ ᐱᖃᓯᐅᔾᔭᐅᓯᒪᕗᑦ ᓄᓇᓐᖑᐊᑎᒍᑦ ᐃᒪᐃᑦᑑᓪᓗᑎᒃ ᓇᓗᓇᐃᒃᑯᑕᖏᑦ:             

   ᑭᒡᓕᖓ ᐱᒋᐊᖅᓯᒪᓪᓗᓂ ᑲᑎᓯᒪᓂᖓᓂ 75° 00' N ᐊᒻᒪ100° 20' W; 1 75 00 ° 100 20 
   ᑕᐅᕗᓐᖓᐅᓪᓗᓂ ᑲᓇᖕᓇᕐᒧᑦ ᑐᑭᓕᐊᕐᖢᓂ ᑲᑎᓐᓂᕐᒧᑦ 75° 00' N ᐊᒻᒪ 90° 00' W; 2 75 00 ° 90 00 
   ᓂᒋᖅᐸᓯᖕᒧᓐᖓᐅᓪᓗᓂ ᐊᒻᒪ ᑲᓇᖕᓇᖅᐸᓯᖕᒧᑦ ᑐᑭᓕᐊᕐᖢᓂ ᑲᑎᓐᓂᖓᓄᑦ 73° 30' N ᐊᒻᒪ 88° 24' W; 3 73 30 ° 88 24 
   ᓂᒋᖅᐸᓯᖕᒧᓐᖓᐅᓪᓗᓂ ᐊᒻᒪ ᑲᓇᖕᓇᖅᐸᓯᖕᒧᑦ ᑐᑭᓕᐊᕐᖢᓂ ᑲᑎᓐᓂᖓᓄᑦ 71° 00' N ᐊᒻᒪ 86° 55' W; 4 71 00 ° 86 55 
   ᑐᕌᕐᖢᓂ ᐅᐊᖕᓇᒥᑦ ᑲᓇᖕᓇᒧᑦ ᑐᑭᓕᐊᕐᖢᓂ ᑲᑎᓐᓂᖓᓄᑦ  70° 06' N ᐊᒻᒪ 85° 50' W; 5 70 06 ° 85 50 
   ᑐᕌᕐᖢᓂ ᓂᒋᕐᒧᑦ ᑲᓇᖕᓇᒧᓪᓗ   ᑐᑭᓕᐊᕐᖢᓂ ᑲᑎᓐᓂᖓᓄᑦ  70° 40' N ᐊᒻᒪ 79° 00' W; 6 70 40 ° 79 00 
   ᑐᕌᕐᖢᓂ ᓂᒋᕐᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  68° 44' N ᐊᒻᒪ 74° 02' W;   7 68 44 ° 74 02 
   ᑐᕌᕐᖢᓂ ᓂᒋᕐᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  67° 28' N ᐊᒻᒪ 81° 18' W; 8 67 28 ° 81 18 
   ᑐᕌᕐᖢᓂ ᐅᐊᖕᓇᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  67° 05' N ᐊᒻᒪ 87° 16' W; 9 67 05 ° 87 16 
   ᑐᕌᕐᖢᓂ ᐅᐊᖕᓇᒧᑦ ᑐᑭᓕᐊᕐᖢᓂ    ᑲᑎᓐᓂᖓᓄᑦ  67° 03' N ᐊᒻᒪ 97° 10' W; 10 67 03 ° 97 10 
   ᑐᕌᕐᖢᓂ ᐅᐊᖕᓇᒥᑦ ᑲᓇᖕᓇᒧᑦ ᑐᑭᓕᐊᕐᖢᓂ ᑲᑎᓐᓂᖓᓄᑦ  67° 28' N ᐊᒻᒪ 102° 11' W; 11 67 28 ° 102 11 
   ᑐᕌᕐᖢᓂ ᑲᓇᖕᓇᒧᑦ     ᑐᑭᓕᐊᕐᖢᓂ ᑲᑎᓐᓂᖓᓄᑦ  68° 40' N ᐊᒻᒪ 105° 40' W; 12 68 40 ° 105 40 
   ᑐᕌᕐᖢᓂ ᐅᐊᖕᓇᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  68° 55' N ᐊᒻᒪ 106° 14' W; 13 68 55 ° 106 14 
   ᑐᕌᕐᖢᓂ ᐅᐊᖕᓇᒧᑦ ᑐᑭᓕᐊᕐᖢᓂ    ᑲᑎᓐᓂᖓᓄᑦ  69° 10' N ᐊᒻᒪ 106° 24' W. 14 69 10 ° 106 24 
   ᑐᕌᕐᖢᓂ ᐅᐊᖕᓇᒥᑦ ᑲᓇᖕᓇᒧᑦ ᑐᑭᓕᐊᕐᖢᓂ ᑲᑎᓐᓂᖓᓄᑦ  70° 00' N ᐊᒻᒪ 105° 16' W. 15 70 00 ° 105 16 
   ᑐᕌᕐᖢᓂ ᑲᓇᖕᓇᒧᑦ     ᑐᑭᓕᐊᕐᖢᓂ ᑲᑎᓐᓂᖓᓄᑦ  70° 00' N ᐊᒻᒪ 98° 08' W. 16 70 00 ° 98 08 
   ᑐᕌᕐᖢᓂ ᐅᐊᖕᓇᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  73° 56' N ᐊᒻᒪ 100° 00' W. 17 73 56 ° 100 00 
   ᑐᕌᕐᖢᓂ ᐅᐊᖕᓇᒧᑦ ᑐᑭᓕᐊᕐᖢᓂ    ᑲᑎᓐᓂᖓᓄᑦ  75° 00' N ᐊᒻᒪ 100° 20' W. 1 75 00 ° 100 20 

  Admiralty Inlet ᐃᒪᖓᓂ ᐅᑯᓄᖓ ᑭᒡᓕᖃᕐᖢᓂ:        
   ᑭᒡᓕᖓ ᐱᒋᐊᖅᓯᒪᓪᓗᓂ ᑲᑎᓐᖓᓂᖓᓂᑦ 75°00' N ᐊᒻᒪ 90°00' W; 1 75 00 ° 90 00 
   ᑐᕌᕐᖢᓂ ᓂᒋᕐᒧᑦ ᑲᓇᖕᓇᒧᓪᓗ   ᑐᑭᓕᐊᕐᖢᓂ ᑲᑎᓐᓂᖓᓄᑦ  75°00' N ᐊᒻᒪ 81°48' W; 2 75 00 ° 81 48 
   ᑐᕌᕐᖢᓂ ᓂᒋᕐᒧᑦ ᑐᑭᓕᐊᕐᖢᓂ ᑲᑎᓐᓂᖓᓄᑦ  73°44' N ᐊᒻᒪ 82°08' W; 3 73 44 ° 82 08 
   ᑐᕌᕐᖢᓂ ᓂᒋᕐᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  71°52' N ᐊᒻᒪ 83°28' W; 4 70 52 ° 83 28 
   ᑕᐅᕗᓐᖓᐅᓕᕐᖢᓂ ᓂᒋᕐᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  70°55' N ᐊᒻᒪ 86°45' W; 5 70 55 ° 86 45 
   ᑐᕌᕐᖢᓂ ᐅᐊᖕᓇᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  73°30' N ᐊᒻᒪ 88°24' W; 6 73 30 ° 88 24 
   ᑐᕌᕐᖢᓂ ᐅᐊᖕᓇᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  75°00' N ᐊᒻᒪ 90°00' W. 1 75 00 ° 90 00 
           
  Eclipse Sound ᐃᒪᖓᓂ ᐅᑯᓄᖓ ᑭᒡᓕᖃᕐᖢᓂ    :        
   ᑭᒡᓕᖓ ᐱᒋᐊᖅᓯᒪᓪᓗᓂ ᑲᑎᓐᖓᓂᖓᓂᑦ 74°50' N ᐊᒻᒪ 81°48' W; 1 74 50 ° 81 48 
   ᑕᐅᕗᓐᖓᐅᓕᕐᖢᓂ ᓂᒋᕐᒧᑦ ᑲᓇᖕᓇᒧᓪᓗ ᑐᑭᓕᐊᕐᖢᓂ ᑭᒡᓕᒋᓪᓗᒍ ᓄᓇᕗᑦ ᑭᒡᓕᖓ ( 74°50' N, 78°38' W); 2 74 50 ° 78 38 
   ᑐᕌᕐᖢᓂ ᓂᒋᕐᒧᑦ ᐊᒻᒪ  ᑲᓇᖕᓇᒧᑦ, ᓴᓕᐊᕐᖢᒍ ᓄᓇᕗᑦ ᑭᒡᓕᖓ, ᑎᑭᓪᓗᒍ ᑲᑎᓐᓂᖓ 72°18' N ᐊᒻᒪ 74°05' W; 3 72 18 ° 74 05 
   ᑐᕌᕐᖢᓂ ᓂᒋᕐᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  71°44' N ᐊᒻᒪ 77°20' W; 4 71 44 ° 77 20 
   ᑐᕌᕐᖢᓂ ᑲᓇᖕᓇᒧᑦ     ᑐᑭᓕᐊᕐᖢᓂ ᑲᑎᓐᓂᖓᓄᑦ  71°55' N ᐊᒻᒪ 82°16' W; 5 71 55 ° 82 16 
   ᑐᕌᕐᖢᓂ ᐅᐊᖕᓇᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  73°43' N ᐊᒻᒪ 82°08' W; 6 73 44 ° 82 08 
   ᑐᕌᕐᖢᓂ ᐅᐊᖕᓇᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  74°50' N ᐊᒻᒪ 81°48' W. 1 74 50 ° 81 48 
           

  
ᑲᓇᖕᓇᖓᓂ 
ᕿᑭᖅᑖᓘᑉ  ᐃᒪᖓᓂ ᐅᑯᓄᖓ ᑭᒡᓕᖃᕐᖢᓂ:        

   ᑭᒡᓕᖓ ᐱᒋᐊᖅᓯᒪᓪᓗᓂ ᑲᑎᓐᖓᓂᖓᓂᑦ 71°44' N ᐊᒻᒪ 77°20' W; 1 71 44 ° 77 20 
   ᑕᐅᕗᓐᖓᐅᓪᓗᓂ ᐅᐊᖕᓇᒥᑦ ᑲᓇᖕᓇᒧᑦ ᑐᑭᓕᐊᕐᖢᓂ ᑭᒡᓕᒋᓪᓗᒍ ᓄᓇᕗᑦ ᑭᒡᓕᖓ ( 72°17' N, 74°05' W); 2 72 17 ° 74 05 
   ᑐᕌᕐᖢᓂ ᓂᒋᕐᒧᑦ ᐊᒻᒪ  ᑲᓇᖕᓇᒧᑦ ᓴᓕᐊᕐᖢᒍ ᓄᓇᕗᑦ ᑭᒡᓕᖓ, ᑎᑭᓪᓗᒍ ᑲᑎᓐᓂᖓ 61°50' N ᐊᒻᒪ 64°16' W; 3 61 50 ° 64 16 
   ᑐᕌᕐᖢᓂ ᐅᐊᖕᓇᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  62°08' N ᐊᒻᒪ 66°45' W; 4 62 08 ° 66 45 
   ᑐᕌᕐᖢᓂ ᐅᐊᖕᓇᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  63°45' N ᐊᒻᒪ 69°25' W; 5 63 45 ° 69 25 
   ᑐᕌᕐᖢᓂ ᐅᐊᖕᓇᒥᑦ ᑲᓇᖕᓇᒧᑦ ᑐᑭᓕᐊᕐᖢᓂ ᑲᑎᓐᓂᖓᓄᑦ  65°25' N ᐊᒻᒪ 68°18' W; 6 65 25 ° 68 18 
   ᑐᕌᕐᖢᓂ ᐅᐊᖕᓇᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  66°18' N ᐊᒻᒪ 69°18' W; 7 66 18 ° 69 18 

   ᑐᕌᕐᖢᓂ ᐅᐊᖕᓇᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  66°60' N ᐊᒻᒪ 66°10' W; 8 66 60 ° 66 10 
   ᑐᕌᕐᖢᓂ ᐅᐊᖕᓇᒥᑦ ᑲᓇᖕᓇᒧᑦ ᑐᑭᓕᐊᕐᖢᓂ ᑲᑎᓐᓂᖓᓄᑦ  71°44' N ᐊᒻᒪ 77°20' W. 1 71 44 ° 77 20 
           
           
ᐅᐊᖕᓇᖓ 
ᑕᓯᐅᔭᕐᔪᐊᑉ 

ᐅᐊᖕᓇᖓ ᑕ 
ᓯᐅᔭᕐᔪᐊᑉ ᐃᒪᖓᓂ ᐅᑯᓄᖓ ᑭᒡᓕᖃᕐᖢᓂ    :             

   ᑭᒡᓕᖓ ᐱᒋᐊᖅᓯᒪᓪᓗᓂ ᑲᑎᓐᖓᓂᖓᓂᑦ 61°50' N ᐊᒻᒪ 64°16' W; 1 61 50 ° 64 16 
   ᑕᐅᕗᓐᖓᐅᓪᓗᓂ ᑲᓇᖕᓇᒧᑦ  ᐊᒻᒪ ᐅᐊᖕᓇᒧᑦ ᑐᑭᓕᐊᕐᖢᓂ    ᑲᑎᓐᓂᖓᓄᑦ  62°08' N ᐊᒻᒪ 66°45' W; 2 62 08 ° 66 45 
   ᑐᕌᕐᖢᓂ ᓂᒋᐊᓄᑦ ᐊᒻᒪ ᐱᖓᖕᓇᖓᓄᑦ, ᓴᓕᐊᕐᖢᒍ ᓄᓇᕗᑦ ᑭᒡᓕᖓ, ᑎᑭᓪᓗᒍ ᑲᑎᓐᖓᓂᖓᓄᑦ 60°00' N ᐊᒻᒪ 93°20' W; 3 60 00 ° 93 20 
   ᑐᕌᕐᖢᓂ ᐅᐊᖕᓇᒥᑦ ᑲᓇᖕᓇᒧᑦ ᑐᑭᓕᐊᕐᖢᓂ ᑲᑎᓐᓂᖓᓄᑦ  60°00' N ᐊᒻᒪ 95°06' W; 4 60 00 ° 95 06 
   ᑐᕌᕐᖢᓂ ᐅᐊᖕᓇᒥᑦ ᑲᓇᖕᓇᒧᑦ ᑐᑭᓕᐊᕐᖢᓂ ᑲᑎᓐᓂᖓᓄᑦ  61° 31' N ᐊᒻᒪ 94° 07' W; 5 61 31 ° 94 07 
   ᑐᕌᕐᖢᓂ ᓂᒋᕐᒧᑦ ᑲᓇᖕᓇᒧᓪᓗ   ᑐᑭᓕᐊᕐᖢᓂ ᑲᑎᓐᓂᖓᓄᑦ  62° 41' N ᐊᒻᒪ 92° 04' W; 6 62 41 ° 92 04 
   ᑐᕌᕐᖢᓂ ᓂᒋᕐᒧᑦ ᑲᓇᖕᓇᒧᓪᓗ   ᑐᑭᓕᐊᕐᖢᓂ ᑲᑎᓐᓂᖓᓄᑦ  64° 00' N ᐊᒻᒪ 94° 00' W; 7 64 00 ° 94 00 
   ᑐᕌᕐᖢᓂ ᓂᒋᕐᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  66° 00' N ᐊᒻᒪ 91° 36' W; 8 66 00 ° 91 36 
   ᑐᕌᕐᖢᓂ ᓂᒋᕐᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  67° 28' N ᐊᒻᒪ 81° 18' W; 9 67 28 ° 81 18 
   ᑐᕌᕐᖢᓂ ᓂᒋᕐᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  68° 44' N ᐊᒻᒪ 74° 02' W; 10 68 44 ° 74 02 
   ᑐᕌᕐᖢᓂ ᓂᒋᕐᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  67° 16' N ᐊᒻᒪ 71° 42' W; 11 67 16 ° 71 42 
   ᑐᕌᕐᖢᓂ ᓂᒋᕐᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  64° 18' N ᐊᒻᒪ 72° 32' W; 12 64 18 ° 72 32 
   ᑐᕌᕐᖢᓂ ᓂᒋᕐᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  62° 08' N ᐊᒻᒪ 66° 45' W; 13 62 08 ° 66 45 
   ᑐᕌᕐᖢᓂ ᓂᒋᕐᒧᑦ ᐱᖓᖕᓇᒧᓪᓗ    ᑐᑭᓕᐊᕐᖢᓂ ᑲᑎᓐᓂᖓᓄᑦ  61° 50' N ᐊᒻᒪ 91° 36' W; 1 61 50 ° 64 16 

ᐅᐃᒍᖓ 2. ᓄᓇᓐᖑᐊᑎᒍᑦ ᓇᓃᓐᓂᖏᑦ ᑭᒡᓕᒃᓴᓕᐊᕆᔭᐅᔪᒪᔪᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ ᒥᐊᓂᖅᓯᕝᕕᐅᔪᑦ ᐃᓗᐊᓂ ᓄᓇᕗᑦ.     

